
لەبری پێشەکی

پێشــتر و لــە شــوێنکاتی جیــاوازدا، چ وەک وتــاری ڕۆژنامەنووســی، یــان 
بەدواداچــوون، کــەم و زۆر لێــرە و لــەوێ، قســەمان لەســەر چەنــد لایەنێکی 
شــیعە و شــیعەگەری کــردووە، بەتایبــەت لــە پەیوەســت بــە ڕۆڵــی 
ــەم نووســینەماندا  ــەڵام ل ــە ناوچەکــەدا، ب پاوانخــواز و دەســەڵاتگەرایان ل
قووڵتــر لــەو بابەتــە دەدوێیــن. بــە جۆرێــک تیشــک دەخەینــە ســەر شــیعە 
وەک فیکــری سیاســی و ڕەگــە مێژووییەکانــی ململانێــی ناوماڵــی شــیعە، 
ــراق،  ــران و عێ ــیعەی ئێ ــوان ش ــی نێ ــێ و ناکۆکییەکان ــی ململان بەتایبەت
ــوم و  ــەوزەی )ق ــەردوو ح ــوان ه ــی نێ ــە نێویشــیاندا سروشــتی ناکۆکی ل
نەجــەف( و مەرجەعــی هــەردوو وڵات، تەنانــەت ململانێــی نــاو حەوزەیــەک 

و مەرجەعــەکان خۆیشــیان.
ــەک  ــە ی ــەکان ل ــزا و مەزهەب ــن و ئاین ــوو ئای ــدا هەم ــەی من ــە ڕوانگ ل
ئاســت دان، واتــە هیــچ کامیــان لــەوەی دیکــە بــە گــەورە و بەرزتــر نازانــم. 
هــەر لەســەر بنەمــای ئــەم تێگەیشــتن و تێڕاونینەشــدا، وەک چــۆن کــۆی 
ئایــن و مەزهەبــەکان بــە یــەک چــاو دەبینــم، ئــاواش بــە یــەک ئاســت و 
ــەکان  ــزا و مەزهەب ــن و ئاین ــی هەمــوو ئای ــە پێڕەوکاران ــز ل ــب، ڕێ هاوتەری
ــەم نووســینەدا چەمــک و دەســتەواژەی )شــیعە( ــە کاتــێ ل دەگــرم. بۆی
تــان بەرچــاو دەکــەوێ، بــە هیــچ جۆرێــک مەبەســت بێڕێزیکــردن نییــە بــە 
ــەوە، چونکــە مــن  ــی. بەپێچەوان ــاوەڕی ئاینیــی شــیعە و پەیرەوکارەکان ب
ئــەوە زۆر بــاش دەزانــم، لــە کــۆی زیاتــر لــە چــل ملیــۆن کــورد، نزیــک 
بــە دە ملیــۆن کــورد، پێــڕەوکاری شــیعەن، کــە هەرگیــز ناکــرێ بێڕێــزی 

بــە بیروباوەڕەکەیــان بکــەم، دیــارە ئــەم تێڕوانینــەم بــۆ هەمــوو ئایــن و 
ــرەدا،  ــە )شــیعە( لێ ــە باســکردن ل ــش ڕاســتە. بۆی ــی دیکەی مەزهەبەکان
باســکردنە لــە شــیعەگەریی سیاســی، شــیعەگەریێک، کــە وەک هــەر ئایــن 
و مەزهەبێکــی دیکــە بــە سیاســی و ئایدیۆلــۆژی کــراوە، نــەک شــیعە وەک 
باوەڕێکــی ئاینــی و خــاوەن پرەنســیپ و ســرووتی تایبــەت و جیــاواز بــە 

شــیعەکان.
ڕاســتییەکەی، مێــژوو و ڕووداو و ئەزموونەکانیــش پێمــان دەڵێــن، ئــەوە 
ــە  ــووە و ب ــدا چ ــە بەلاڕێ ــە، ک ــیعەگەری نیی ــیی ش ــری سیاس ــەر فیک ه
بەرگــی ئاینــی و مەزهەبــی، هەوڵــی داوە پرســی ئیمامــەت و مەرجەعیــەت، 
بکاتــە چەکــی خۆســەپاندن و بــە هۆیــەوە کارەســاتی خوڵقانــدووە، بەڵکــو 
فیکــری سیاســیی ســوننەش، بــە هەمان ئاقــاری بەلاڕێداچوون و ترســناکدا 
ــڕان و  ــی حوکم ــی ڕەوایەتی ــە پرس ــت ب ــە پەیوەس ــی ل ــووە، بەتایبەت چ
دەســەڵاتداردا، کــە دواجــار لــە بەرگــی خەلیفــە و بەتایبەتیــش ســوڵتاندا 
ــرت و کارەســاتی  ــی خــۆی  گ )وەک ســێبەری خــوا لەســەر زەوی!( جێ
ــدا نەهێنــا. وەک چــۆن مێــژووی مەســیحییەتیش  ــە شــوێن خۆی کەمــی ب

لەمــە بــەدەر نییــە.
کەواتــە جەختکردنــەوەی ئــەم نووســینە لەســەر شــیعە و شــیعەگەری، 
بــە هیــچ شــێوەیەک ناچێتــە خانــەی مەزهەبــی و جیــاکاری کردن لــە نێوان 
ــی  ــە بیروباوەڕی ــا خوانەخواســتە بێڕێزیکــردن ب ــدا، ی ــەو مەزهەب ــەم و ئ ئ
ــۆ ناســینەوەی  پێڕەوکارانــی ئــەم و ئــەو مەزهــەب، هێنــدەی هەوڵێکــە ب
ڕووخســار و ئەدگارەکانــی ناکۆکــی و ململانێــی نێــو ماڵــی شــیعە و هــۆکار 

و ڕەگ و ســەرچاوە مێژووییەکانــی ئــەو ململانێیــە.

تەونی جاڵجاڵۆکە!

ــی  ــەروا کارێک ــیعە، ه ــی ش ــی ماڵ ــێ ناوخۆییەکان ــە ململان ــتن ل تێگەیش
ســادە و ئاســان نییــە، بەڵکــو پێویســتی بــە قووڵبوونــەوە و ڕۆچــوون بــە 
نــاو مێــژووی حــەوزە و مەرجەعیــەت و ململانێــی بەرژەوەندییــە ئاینــی و 
ئابوورییەکانیــان هەیــە. واتــە ئــەوە هــەر بــە تەنیــا چەمکــی )ویلایەتــی 
فەقیــه( و ململانێــی مێژوویــی نێــوان نەجــەف و قــوم نییــە، کــە خاڵــی 
ــەوە،  ــە پێچەوان ــت، ب ــوان جەمســەرەکانی شــیعەکان بێ ــەرەوەی نێ جیاک
ئەمانــە بەشــێکن لــە کــۆی ململانێیەکــی قووڵتــر. بەتایبەتــی ئەگــەر لــەو 
ڕاســتییە ئــاگادار بیــن، کــە شــیعە مەزهەبێــک نییــە، بەڵکــو لەنــاو خۆیــدا 

ــاوازە! ــی جی ــان و ســەدان ڕێچکــە و ڕەوت و مەزهەب دەی
ــە  ــەوە ل ــە وردبوون ــەڵام ب ــت، ب ــەیر بێ ــەر س ــۆ خوێن ــە ب ــە ئەم ڕەنگ
پرســەکە و بینینــی دیــوە شــاراوە و ڕەهەنــدە پەنهانەکانــی ململانێیەکــە، 
باشــتر هێڵــە گشــتییەکانی ئــەو فــرە ڕەوتــی و ڕێچکەیــی و مینبەرییەمــان 
ــارەی  ــەوەی ئاراســتە و قەب ــەوێ. ئ ــۆ دەردەک ــی شــیعەدا ب ــاو جیهان لەن
ئــەو ململانێیــەش دیــار دەکات، جگــە لــە کۆمەڵێــک هــۆکاری سیاســی و 
کۆمەڵایەتــی و جیۆگرافــی، پێشــوەختە پاشــخان و ڕوانگــەی مەرجــەع و 
پشــکی خومســە. بۆیە بەبێ تێگەیشــتن لە بایەخ و کاریگەریی )خومس( 
ــە  ــێ تێگەیشــتن ل ــا بەب ــی شــیعە، هەروەه ــاری سیاســی و ئاینی ــە بڕی ل
مەرجــەع )شــوێنکاتی دەرکەوتنــی، زەمینــەی پــەروەردە و گۆشــبوونی، 
هەلومەرجــی پێگەیشــتن و گەشــەکردنی، پاشــخان و ڕوانگــە ئاینــی و 
ــی  ــێ و ناکۆکییەکان ــە سروشــتی ململان سیاســییەکەی(، زۆر ئەســتەمە ل

نــاو ماڵــی شــیعە بگەیــن.
جگــە لەمــە، شــەڕ و ململانێــی نــاو ماڵــی شــیعە، فرەبــەرە و مینبــەرە، 
ــەکان،  ــەرەب و ناعەرەب ــەک ع ــە ڕەچەڵ ــە ب ــوڵا و مەرجەع شــەڕی )ئایەت
ــی زانکــۆ  عەمامەبەســەرەکان و ئەفەندییــەکان، عەمامەپۆشــە دەرچوەکان
و حــەوزەکان، عەمامــە ڕەش و عەمامــە ســپییەکان، شــەڕی نێــوان 
حەســەنی و حوســەینییەکان و..(، ئینجــا ڕۆڵــی پشــکی خومــس لــە 
یەکلاییکردنــەوەی ئــەو ململانێیانــەدا. بۆیــە لــە مامەڵەکردن لەگەڵ پرســی 
شــیعە و ناکۆکییەکانــی ناویــدا، کــە پرســێکی تــا ئەوپــەڕی ئاڵــۆزە، دەبــێ 
لــەو پێــدراوەوە بێــت، کــە شــیعە یــەک مەزهــەب، یــان یــەک ئاینــزا نییــە، 
بەڵکــو کۆمەڵێــک ڕێچکــە و ڕێبــازی جیــاوازە،  هەر یەکێکیــان مەرجەعێک 

ئاراســتەی دەکات و بەڕێــوەی دەبــات. 
بــە کورتــی، ئێمــە ناتوانیــن بڵێیــن شــیعە مەزهەبێکــە، بەڵکــو دەیــان 
و ســەدان مەزهەبــە، بــەو پێیــەی هــەر مەرجەعێکــی تەقلیــد، بــۆ خــۆی 
ــار و  ــی بڕی ــۆ خــۆی خاوەن ــی. ب ــە خۆیەت ــەت ب ــی تایب ــی ڕێبازێک خاوەن
فەرمانــی تایبەتــی خۆیەتــی، بــۆ خــۆی لایەنگــر و ســوپا و بەرژەوەندیــی 
ــۆ  ــدا، هــەر ب ــەک کات ــە ی ــوو ئاســاییە ل ــە. کەواب ــە خــۆی هەی ــەت ب تایب
نموونــە لــە نەجەفــدا چــوار مەرجەعــی تەقلیــد ببینیــن، یەکێکیــان بەنــاو 
عەلمانــی بێــت، یەکێکــی دیکــە شــیعەیەکی تونــدڕۆ بێــت، یەکێکــی 
ــت،  ــان شــیعەیەک بێ ــەوەی تری ــت، ئ ــەرم بێ ــڕۆ و ن ــر شــیعەیەکی میان ت
هــەواداری ئێــران بێــت. تەنانــەت شــیعەیەکی لایەنگــری ســعوودیەش 
بدۆزینــەوە. بــە مانایەکــی دیکــە، شــیعە پشــت بــەو ئایەتوڵایــە دەبەســتێ، 
ــە  ــکات، بڕیارەک ــان ب ــووێ و فەرم ــەو چ بفەرم ــوێنکەوتەیەتی، ئ ــە ش ک
هــی ئــەوە. لــەو نێوەشــدا خومــس ســەنگی مەحەکــە لــە یەکلاکردنــەوەی 
باڵانســی هێــز و بڕیــاری ئاینــی و سیاســیی هــەر مەرجەعــە و ڕێچکــە و 

ــاو دنیــای شــیعە! ڕەوتێکــی ن

شیعە و شیعەگەری لە فیکری سیاسییەوە
بۆ مەزهەبی ئاینی

ــۆی  ــان ب ــاوازدا ئاماژەم ــەی جی ــە بۆن ــە شــوێنیکی دیکەیشــدا و ل وەک ل
کــردووە، پرســی شــیعە و دەرکەوتنــی لــە مێــژوودا، پرســێکی هەمەلایــەن 
و ئاڵــۆزە، بابەتێکــە لــە بەدواداچوونێکــی ڕۆژنامەنووســیدا جێــی نابێتەوە، 
بەتایبەتــی کــە بەســەر ڕاو بۆچوونگەلێکــی جیــاوازدا دەکەویــن، کــە 
ــەکان  ــۆ ســەرچاوە مێژوویی ــەوە ب ــەراوردکاری و گەڕان ــە ب پێویســتییان ب
هەیــە. بۆیــە هــەر لــەم ڕوانگەیــەوە، لێــرەدا بەپێــی توانــا هــەوڵ دەدەیــن، 
بەرچــاوی خوێنــەر لەبــارەی بابەتەکــە ڕۆشــن بکەینــەوە و پــەردە لــە ڕووی 
زۆر پــرس و باســی دیکــەی پەیوەســت بــە جیهانــی شــیعە و شــیعەگەری 

لابدەیــن.
ــە ڕۆژی  ــت( ل ــە دێ ــە، تایەف ــرووپ، کۆمەڵ ــای گ ــە مان ــە ب ــیعە )ک ش
ســەرهەڵدانییەوە، پــێ بــە پێــی مێــژوو و قۆناغــەکان و بــە گوێــرەی 
ــڕۆ.  ــا گەیشــتووەتە ئەم ــارودۆخ و هەلومەرجــەکان گەشــەی کــردووە، ت ب
ــارەی  ــە جۆرێــک شــیعەگەری ســەرەتا وەک ڕوانگەیەکــی سیاســی دەرب ب
شایســتەیی و ڕەوایەتیــی لــە حوکمڕانــی و دەســەڵاتدا دەردەکەوێــت، دوای 
ــاو ڕەت  ئــەوە بــۆ بزووتنەوەیەکــی سیاســی دەگۆڕێــت، کــە دەســەڵاتی ب
دەکاتــەوە، دواتریــش دەبێتــە گــرووپ، یــان مەزهەبێکــی ئاینی ســەربەخۆ. 
ــە  ــە ڕوانگــەی ئــەم پرۆســەی گەشەکردنەیشــەوە، ئاوڕێــک ل ئیتــر هــەر ل
ــڕۆ  ــەوەی ئەم ــە ئ ــەوە. چونک ــە دەدەین ــژووی دوور و نزیکــی ململانێک مێ
بــە )شــیعەی دوازدە ئیمامــی( دەناســرێت و بــاوە، کــۆی ئــەو مێــژووە و 

هەڵکشــان و داکشــان و تەنیا ڕووخســار و ڕەهەندی شــیعە و شــیعەگەری 
نییــە.

ــەرەتا وەک  ــیعە س ــەکان، ش ــەرچاوە مێژوویی ــە س ــرەی زۆر ل ــە گوێ ب
فیکرێکــی سیاســی، کــە پەیوەســتە بــە ڕەوایەتــی و شــیاوی و شایســتەیی 
دەســەڵات و حوکمڕانێتــی کــردن، ســەری هەڵــداوە. ڕوونتــر بڵێیــن، 
ســەرهەڵدانی شــیعە بەرهەمــی ئــەو پرســیارە ســەرەکییەیە، کــە دەکــرێ 
بــە دەربڕینــی جیــاواز بیخەینــەڕوو، ئەویــش ئەوەیــە: “ لــە دوای پێغەمبەر 
کــێ مافــی ئــەوەی هەیــە شــوێنی بگرێتــەوە؟ یــان کــێ شــیاوی ئەوەیــە 
ببێتــە شــوێنگرەوەی پێغەمبــەر؟ یاخــۆ کــێ ڕەوایەتــی و شایســتەیی 

ــە؟” ــەوی هەی وەرگرتنــی دەســەڵاتی ئ
ئــەم پرســیارە دەســپێکی داگیرســانی بڵێســەی ئاگــری ململانــێ و 
ناکۆکیــی سیاســییە لەنــاو مێــژووی ئیســلام و تەنانــەت خــودی ئیســلام 
خۆیشــیدا. پرســیارێک ڕێــگای بــۆ دەرکەوتنــی بۆچوونــی جیــاواز، کێشــە 
و ململانــێ، گومانکــردن لــە بــاوەڕی ئاینیــی یەکتــر، یەکتــر تەکفیرکــردن 
و بــە زیندیــق ناوبــردن، دواجــار بــۆ شــەڕ و کوشــتار لەنێــو مووســڵماناندا 
کــردەوە. ئــەو پرســیارەی هــەر زوو مووســڵمانەکانی دابەشــی ســەر ســێ 
بــەرەی جیــاواز کــرد. بــەرەی یەکــەم، پێیوابــوو شایســتەیی و ڕەوایەتیــی 
وەرگرتنــی دەســەڵاتی مووســڵمانان بــۆ کەســوکار و بنەماڵــەی پێغەمبــەرە 
)بــەرەی عەبــاس و عەلــی(.. بــەرەی دووەم، ئەو شــیاویی و شایســتەییەی 
بــە لایەنگــر و ئەنســارەکانی مەدینــە )بەرەی ســەعدی کوڕی عوبــادە( ڕەوا 
بینــی.. هەرچــی بــەرەی سێیەمیشــە، ڕەوایەتــی و شــیاویی شــوێنگرەوەی 
پێغەمبــەری، بەوانــە شایســتە دەبینــی، کــە یەکــەم کــەس بــوون، بوونــە 

مووســڵمان و شــوێن پێغەمبــەر کەوتــن )بــەرەی ئەبوبەکــر(. 
ســەرەڕای جیاوازیــی ڕا و هەڵوێســتی ئــەم ســێ بەرەیــە لەســەر ئــەوەی، 

کــە کــێ شایســتە و شــیاوترە بــۆ ئــەوەی شــوێنی پێغەمبــەر بگرێتــەوە و 
جڵــەوی  کاروبــاری مووســڵمانان بگرێتــە دەســت، بــەڵام هەرچۆنیــک بێــت 
ــە هــەر هۆکاریکــەوە بێــت، کــە لێــرە شــوێنی باســکردنی نابێتــەوە،  و ب
ــوێنگرەوەی  ــددیق( وەک ش ــری س ــە )ئەبوبەک ــان ب ــەرە زۆری ــەی ه زۆرب

پێغەمبــەر، ڕازی بــوون، یــان ڕازی کــران!
ــە  ــری سیاســییەوە دەبێت ــە فیک ــە ل ــی شــیعەگەری، ک ــی دووەم قۆناغ
ــمییەکان(  ــە )هاش ــە ب ــەردەمەیە، ک ــەو س ــار، ئ ــیی دی ــی سیاس ڕەوتێک
بــەرەی عەباســییەکان و  لــە هــەر دوو  بریتیــن  ناســراوە و ئەویــش 
عەلەوییــەکان )دیــارە عەلەوییەکانــی تورکیــا و ســووریا، کــە بــە گوێــرەی 
هەنــدێ ســەرچاوە، نەســیڕیان پــێ دەگوتــرێ، لــەو عەلەوییەی لە پێشــەوە 
ناومــان بــرد جیــاوازن(. هەڵوێســتی ئەوانیــش لــە پشــتیووانی ئەهلی بەیت 
دەردەکەوێــت، کــە دژایەتیــی دەســەڵاتی ئومەوییــەکان دەکات. کاتێکیــش 
عەباســییەکان گەیشــتنە دەســەڵات، پاشــماوەی هاشــمییەکانیان پەراوێــز 
ــەڵات  ــی دەس ــە جومگەکان ــێ دان و ل ــندەیان ل ــی کوش ــت و زەبرێک خس
و بــواری حوکمڕانیــدا دووریــان خســتنەوە، لــەو ســەردەمەدا شــیعەگەری 
زێدەتــر چوارچێــوەی ئۆپۆزســیۆنی وەرگــرت و وەک جۆرێــک لــە )ئەگــەر 

ــن بڵێیــن( بزووتنەوەیەکــی شۆڕشــگێڕی دەرکــەوت. بوێری
کاتێکیــش بزووتنــەوەی شــیعەگەری بــە هــۆی شــاڵاوی ڕاوەدوونــان 
لەلایــەن دەســەڵاتدارانەوە بــووە بزووتنەوەیەکــی نهێنــی، ئەمجــارە پەرەیان 
ــدا  ــە بنەڕەت ــە چەمکــی ئیمامــەت دا، بەمــەش شــیعەی ئیمامــی، کــە ل ب
ــەو  ــە ســێبەری ئ ــی پۆشــی و ل ــوو، بەرگێکــی ئاین ڕەوتێکــی سیاســی ب
چەمکــەدا، وردە وردە و بــە خۆگونجانــدن لەگــەڵ ژینگــەی کۆمەڵایەتیــی 
بــاو، بناغــە فیکرییەکانــی خــۆی داڕشــت. لــەو قۆناغــەدا شــیعەی ئیمامــی 
وێــڕای پابەندبــوون و دەســتگرتن بــە بنەمــا و کۆڵەگەکانــی بــاوەڕی 
ئیســلامی لــە باوەڕبــوون بــە یەکتاپەرســتی، محەمــەد وەک دوا پێغەمبــەر، 

قورئــان وەک کتێبــی ئاســمانی و ڕۆژی دوایــی و زیندووبوونــەوە، هــاوکات 
ــەو  ــڵمانان. ب ــاوەڕی مووس ــی ب ــە کۆڵەگەکان ــک ل ــردە یەکێ ــی ک ئیمامەت
مانایــەی، هەمــوو مووســڵمانێک پێویســتە پابەنــد و گوێڕایەڵــی ئیمامــی 
ســەردەمەکەی خــۆی بێــت.. ئیمامێــک کــە لــە هەڵــە و گونــاه بــەدەرە.. 
ئیمامەتێــک کــە زنجیرەکــەی لەگــەڵ بزربوونــی، یــان دیارنەمانــی گــەورە 
)الغيبــة الكبــرى( ئیمامــی دوازەدەهــەم )ئیمــام حەســەن ئەلعەســکەری - 
٢6٠ ک (دا کۆتایــی دێــت. بەمــەش شــیعەگەری کــە لــە فیکرێکــی سیاســی 
دەســتی پێکــرد، بــووە ڕەوتێکــی سیاســی و دواتــر بــۆ مەزهەبێکــی ئاینــی 
گــۆڕا و گەشــەی کــرد و جۆرێــک لــە پیرۆزیــی ئاینــی بــە خــۆی بەخشــی.
هــەر لەنــاو ئــەو مێژووەشــدا دوو ئاراســتەی دیکــە هــەن، کــە جەخــت 
ــەی  ــە ڕوانگ ــان ل ــەوە، یەکەمی ــت دەکەن ــی بەی ــری ئەهل ــەر لایەنگی لەس
ــوون  ــەت پەســت ب ــە سیســتەمی خەلاف ــە زۆر ل ــەوەی ک ــییەوە، ب سیاس
غەزنــەوی  و  ئەداریســە  و  تۆڵۆنــی  بزووتنەوەکانــی  )حەمدانییــەکان، 
ــییەوە  ــۆز و خۆشەویتس ــەی س ــە ڕوانگ ــیان ل ــەکان(. دووەمیش و موڕابیت

)بۆچوونەکانــی ئیبــن خەلــدون و شــافیعی وەک نموونــە!(.
ــە ڕاستیشــدا  ــە شــیعەن و ل ــە گوای ــە، ک ــان مەزهەبێکــی دیک ڕەوت، ی
ــدی  ــی )زەی ــی زەیدی ــان مەزهەب ــن، ی ــی یەمەن ــن، زەیدییەکان ــیعە نی ش
ــاری  ــە ب ــەرچاوە، ل ــدێ س ــرەی هەن ــە گوێ ــە ب ــن(، ک ــوڕی زەینولعابدی ک
فیکــری و بــاوەڕەوە، زۆرتــر لــە فیقهــی ســوننە نزیکــە و لەژێــر کاریگەریــی 
موعتەزیلەشــدا بــووە. زەیــدی کــە دژایەتیێکــی سەرســەختی ئەمەوییەکانی 
دەکــرد، شایســتەیی و شــیاوی بــە عەلــی کــوڕی ئەبــو تالیــب و نەوەکانــی 
ــیعەی دوازدە  ــە ش ــدا ل ــی گرنگ ــد خاڵێک ــە چەن ــەڵام ل ــت، ب ڕەوا دەبینێ
ئیمامــی جیــاوازە، کــە دوو لــە گرنگتریــن خاڵــەکان بریتیــن لــە )ئیمامــەت 
و غەیبــە(. بــە پێچەوانــەی دووەم، مەزهەبــی زەیــدی جگــە لــەوەی ئیمــام 
لــە هەمــوو خەســڵەت و تایبەتمەندیێکــی بەپیرۆزکــراو دادەماڵــێ، هــاوکات 

پێیوایــە ئاســاییە، کــە لــە ســەردەمێکدا چەندیــن ئیمــام هەبــن. هەروەهــا 
ــە شــیعەی دوازدە ئیمامیــدا ئــەوەی بڵیــت غەیبــە )ونبوونــی مەهــدی(  ل
نییــە، ئــەوە کافــرە، دەی زەیــدی بڕوایــان بــەم بابەتــە نییــە. بۆیــە بــەم 
ــن، بەڵکــو  ــەر شــیعە نی ــەک ه ــەن، ن ــی یەم ــت، زەیدییەکان پێودانگــە بێ
بــە تێگەیشــتنی شــیعەگەری، گرووپێکــی لادەریشــن، بــەڵام دواجــار ئــەوە 
بەرژەوەندیــی ئایەتــوڵای مەزنــە بڕیــار دەدات، کــە زەیــدی شــیعەن، یــان 

نــا! 
عەلەوییەکانیــش هــەروا، لــە ڕوانگــەی شــیعە، ئــەوان بــە ڕەهایــی و زۆر 
لــە زەیدییــەکان خراپتــرن، چونکــە تەنیــا ئیمامێکیــان قبوڵــە، کــە ئەویش 
)عەلی(یــە. )کاکەییەکان(یــش، کــە هەنووکــە هەندێکیــان بــە زۆری 
ــێنن،  ــیعە بناس ــش وەک ش ــان وەک ئیســلام و بەتایبەتی ــەوێ خۆی دەیان
)ئیســماعیلی( وەکوتــر  مەزهەبەکــە.  ســەر  ناچنــەوە  نزیــک  و  دوور 
ــر وەک شــیعە ناســێندران.  ــران و دوات ــە لادەر دادەن یەکانیــش پێشــتر ب
بۆیــە تێگەیشــتن لــەم هاوکێشــەیە هــەروا ئاســان نییــە، تەنانــەت شــیعە 
ئەگــەر بزانێــت بەهائــی و مەســیحییەکانیش ســوودیان بــۆ شــیعە هەیــە، 
ئــەوا ئایەتوڵایــەک بڕیــار دەدا، کــە شــیعەن، چونکــە خزمەتــی شــیعەگەری 

دەکــەن!
لــە ســەردەمی  بریتییــە  دیکــەی گەشــەکردنی شــیعە،  قۆناغێکــی 
ســەفەوییەکان )کە بەپێی هەندێ ســەرچاوەی مێژوویی، تورکی شــافیعی 
ئازربایجانــن( و کاریــان لەســەر چەمــک و گوتەزای ســۆفیگەریی فەلســەفی 
کــرد و شــیعەگەریان کــردە پــرس و کێشــەیەکی فارســی. وەک چــۆن 
عوســمانییەکانیش لــەو ســەردەمدا ســوودیان لــە ســۆفیگەری وەرگــرت، بۆ 
ئــەوەی جــێ پێــی دەســەڵاتی خۆیــان قاییــم بکــەن. هــەر لــە ســەردەمی 
ــک  ــە کۆمەڵێ ــیعەگەری ب ــە ش ــوو، ک ــدا )١٥٠١-١7٢٢( ب سەفەوییەکانیش
ڕێوڕەســم و نەریــت و ســرووتی ئاینــی ســواغ درا و تــۆخ کرایــەوە و لەوێــوە 

ــەت و  ــووە خــاوەن ناســنامە و کەســایەتیی تایب شــیعەگەریی فارســی، ب
جیــاواز لــەو شــیعەگەرییەی عەرەبــی، کــە لــە عێــراق و وڵاتــە عەرەبییەکان 

و چەنــد وڵاتێکــی دیکــەدا هەبــوو. 
ــە  ــیعە ل ــەری ش ــار و کاریگ ــەی دی ــن نموون ــن، یەکەمی ــن بڵێی دەتوانی
ئێــران، پێوەنــدی بــە دەرکەوتنــی هێزێکــی خێڵەکــی شــیعەوە هەیــە بــە 
نــاوی قزڵبــاش، کــە بــە هــاوکاری مــەلا شــیعەکانی پــەروەردەی دەســتی 
ــدووە.  ــەفەویان دامەزران ــی س ــان، دەوڵەت ــی لبن ــەل عامل ــی جەب مەلاکان
ئەمــەش لــە ناوەڕاســتی تەمەنــی دەوڵەتــی ســەفەویدا دەســت پــێ دەکات. 
تــا ناوەڕاســتی ســەردەمی دەســەڵاتی ســەفەوی، تەنانــەت تــا دەگاتــە شــا 
عەباســیش، ئــەو حەفــت خێڵــە قزڵباشــە، کــە شــیعە بــوون، پارێزگاریــان 
لــە ســەفەوی دەکــرد، بــەڵام بــە دروســتبوونی حــەوزەی ئیســفەهان، 
لەســەر دەســتی )عاملــی(، کــە مەلایەکــی لبنانییــە. هێزێــک پەیدابــوو و 
هێــواش هێــواش گــەورە بــوو و تــا کۆتایــی هاتنــی دەســەڵاتی ســەفەوی، 
قزڵباشــەکانی بــە تــەواوی پەراوێــز خســت و خۆیــان بوونــە باڵادەســت و 

خــاوەن بڕیــاری دەوڵــەت.
ــن و شــێوەگرتنی کەســایەتیی شــیعەگەریی فارســی  ئەگەرچــی پێکهات
بــۆ پەهلەوییــەکان دەگەڕێتــەوە، بــەڵام ســەردەمی قاجارییــەکان )١779-
١9٢٥( خاڵــی یەکلاکــەرەوە بــوو لــە بــە سیاســیکردنی شــیعەگەری، بــەو 
پێیــەی ئــەوکات لاوازیــی ســەنتڕالیزمی سیاســی و دەســەڵات و کارگێــڕی، 
ــۆ  ــوار ڕەخســاندن و زەمینەخۆشــکردن ب ــە ب ــوو ل ــۆکاری ســەرەکیی ب ه
بەشــداریی سیاســیی پیاوانــی ئاینیــی شــیعە و هاتنیــان بــۆ نــاو کاروبــاری 
دەســەڵات و حوکمڕانــی. کەواتــە دووەمیــن نموونــەی گرنــگ لــە مێــژووی 
ئێرانــدا، کــە دەبینیــن مــەلا ســەر دەکەوێــت، لــە ســەردەمی )فاتــح عەلــی 
شــا(ی قاجــارە. ئیــدی مــەلاکان دێنــە نــاو دەزگاکانــی دەوڵــەت و دەبنــە 

هێزێکــی گــەورە. 

ســەردەمی ڕەزا شــای پەهلــەوی، قۆناغێکــی دیکەیــە، کــە شــیعە تێیــدا 
گەشــە دەکات. ڕەزا شــا کــە هاتــە ســەر حوکــم، هــاوکاری )ئەلحائــڕی(ی 
خــەزووری ئیمــام خومەینــی کــرد، کــە ئــەو کاتــە حەوزەیەکــی بچووکــی لە 
)ئــاڕاک( هەبــوو، بــۆ ئــەوەی بگەڕێتەوە ســەر قــوم. هەروەهــا هاوکاریێکی 
زۆری حــەوزەی قومــی کــرد. کەواتــە ئــەوە خومەینــی نییــە، کــە حــەوزەی 
ــەو کارە  ــایە ئ ــەوە ڕەزا ش ــو ئ ــەوە، بەڵک ــز دەکات ــدوو و بەهێ ــوم زین ق
ــت  ــی بیس ــی( دوای شۆڕش ــوڵا )خاڵس ــک ئایەت ــی کاتێ دەکات. بەتایبەت
لەگــەڵ کۆمەڵێــک مــەلا و مودەریســی شــیعە  لــە عێــراق دەرکــرا، لەلایــەن 
ڕەزا شــا پێشــوازیێکی گەرمــی لێکــرا و بــردی لــە قــوم نیشــتەجێی کــرد 
و دەســتی بــە وانەگوتنــەوە کــرد، بەمــەش هێــز و گــوڕ و تینێکــی دیکــەی 
دایــە حــەوزەی قــوم. کاتێکیــش خومەینــی گەڕایــەوە، هــەر بــە جارێــک 

ئــەو هێــز و کاریگەرییــە زیاتــر بــوو.
بــۆ نموونــە ئەگــەر ســەیری ئامــارەکان بکەین، ڕێــژە و ژمارەی مامۆســتا 
و قوتابییەکانــی حەوزەکــە لــە ســەرەدەمی ڕەزا شــا، بــۆ ســەردەمی 
ــە هەڵکشــان  محەمــەد ڕەزا شــا، لەویشــەوە بــۆ ســەردەمی خومەینــی، ل

دان و ئێســتا ئــەو ڕێــژە و ژمارەیــە هــەر لــە ژمــاردن نایــەت.  
هەرچــی پێوەندیــی بــە نەجەفــەوە هەیــە و بــۆ ئــەوەی بزانیــن گرنگیــی 
نەجــەف چۆنــە و لەچــی دایــە، دەبــێ لــەوە تێبگەیــن، کــە وێــڕای ڕەگــە 
مێژووییەکــەی و بوونــی مــەزاری یــازدە ئیمامەکــە لــە عێــراق و گەورەتریــن 
ــەو شــارە، ئــەوەی کــە بــە ڕۆڵــی خــۆی هاوکاریێکــی  گۆڕســتانی دنیــا ل
دیکــەی گــەورە و بەهێزبوونــی شــیعەی عێراقــی کــرد، )مدحــەت پاشــا( 
بــوو. مدحــەت پاشــا کــە هاتــە عێــراق، عەرەبــە کۆچەرییەکانــی )بــەدو( 
نیشــتەجێ کــرد، بۆیــە عەرەبــە شــیعەکان و بەتایبەتیــش ســەیدەکانیان، 
کــە بــە نــاوی ئــەوەی ڕۆڵــە و نــەوەی پێغەمبــەرن، بــۆ ســواڵ دەچوونە ناو 
ئــەو عەرەبــە کــۆن کۆچــەری و نــوێ نیشــتەجێ کراوانە. چونکــە عەرەبیش 

هــەر بــۆ خــۆی حــەز بــەوە دەکات هــاوکاری ئەهلــی قوڕەیــش بــکات، زۆر 
ــە  ــەوە بۆی ــە شــیعە. ئ ــە نیشــتەجێکردووانە، بوون ــە کۆچەریی ــەو عەرەب ل
دەبــێ بــە لامانــەوە زۆر ئاســایی بێــت و هەرگیــز ســەیر نەبێــت، کــە لەنــاو 
هۆزەکانــی )عوبەیــد، جبــوور، شــەممەر و فــان و فیســاردا( کەمایەتیێکی 
شــیعە دەبینیــن، کــە هــەر ئەمــەش هــۆکاری ســەرەکی بــوو لــەوەی فوڕاتی 

ناوەڕاســت، کــە ســوننی بــوو، ببێتــە شیعەنشــین. 

نەجەفی ئەشڕەف و قومی پیرۆز!

ــاوەڕ و ڕێوڕەســم و نەریــت  ــاری بنەمــا و کۆڵەگەکانــی ب ــە ب لەڕاســتیدا ل
ــی و  ــوان شــیعەگەریی عەرەب ــە نێ ــۆ ل و ســرووتەکاندا، جیاوازیێکــی ئەوت
فارســیدا نییــە، بۆیــە ئــەو ناکۆکــی و ململانێیانــەی لــە نێــوان ئــەم دوو 
جەمســەرەی شــیعەگەریدا هــەن، زیاتــر سیاســین. ڕاســتە لــە ڕووخســاردا 
ململانێیەکــە لــە نێــوان مەرجەعیــەت و حــەوزەکان دایــە، بــەڵام سروشــتی 
ناکۆکــی و ململانێیەکــە لــە بنەڕەتــدا پێوەنــدی بــە بــاوەڕ و مەزهەبــەوە 
نییــە )کــە بــە دەســتی ئەنقەســت بەرگێکی ئاینی بەبــەردا کــراوە(، بەڵکو 
جەوهــەری ململانێیەکــە، ویســتی هــەردوو لایــە بــۆ ســەپاندنی ئۆتۆریتــەی 
سیاســی و دەســەڵاتی خــۆی بەســەر ئــەوەی تــردا. هەنووکــەش کــە 
)محەمــەد حوســێن فەزڵوڵــا(ی مەرجەعــی شــیعەی لبنــان، وەک ســێیەم 
جەمســەر لەنــاو ململانێیەکــەدا نەمــاوە، )عەلــی خامەنەئــی( لــە ئێــران و 
ــەن،  ــە دەک ــەو ململانێی ــی ئ ــراق، نوێنەرایەتی ــە عێ ــی سیســتانی( ل )عەل
ــی و  ــی ئێران ــەردوو حــەوزەی قوم ــوان ه ــی نێ ــەڵ ئەوانیشــدا ناکۆکی لەگ
نەجەفــی عێراقییــە. بۆیــە خــراپ نییــە ســەرەتا ئاماژەیــەک بــە هــەردوو 
ــە  ــیعەکان ل ــتیی ش ــەی زانس ــن قوتابخان ــە )وەک دوو گەورەتری حەوزەک
ــی  ــەرچاوەی ململانێ ــەر س ــە س ــا تیشــک بخەین ــن، ئینج ــدا( بکەی جیهان
هــەردوو مەرجەعیەتیــش، کــە )پرســی ویلایەتــی فەقیــه( خاڵێکــی 

ــە! ــی ململانێکەیان جەوهەری
ململانێــی نێــوان مەرجەعیەتــی شــیعەی ئێــران و عێــراق، بــەوەی ئاخــۆ 
مەرجەعیەت و پێشــرەوی و ســەرکردایەتیکردنی ئاینی و سیاســیی جیهانی 
شــیعە، شایســتەی کامیانــە، دیوێکــی ناکۆکییەکانــە )کــە ڕەگەکــەی بــۆ 

ــەوە(. لەگەڵیشــیدا  ــردوو - بیســتەم - دەگەڕێت ســەرەتاکانی ســەدەی ڕاب
ناکۆکیێکــی قــووڵ لــە نێــوان مەرجــەع و ئایەتوڵاکانــی نــاو خــودی یــەک 
حــەوزە، لایەنێکــی دیکــەی هەســتیاریی ناکۆکییەکانــی نێو ماڵی شــیعەیە. 
لــە هەمــوو حاڵەتەکانــدا، چ ناکۆکیــی لەســەر مەرجەعیــەت، یــان ململانێی 
ــراوە،  ــەردا ک ــان بەب ــی و فیقهی ــی ئاین ــە بەرگ ــە، ک ــوان دوو حەوزەک نێ
ــی  ــی ڕژێم ــە دوای ڕووخاندن ــی، ک ــا مەزهەب ــییە، ت ــدا سیاس ــە بنەڕەت ل
ــی  ــووەوە، بەتایبەت ــر ب ــۆخ و قووڵت ــە ت ــێ و ناکۆکیی ــەو ململان ــس ئ بەع
ــە کاریگــەری و ڕۆڵــی هــەردوو مەرجــەع )خامەنەئــی و  ــە پەیوەســت ب ل

سیســتانی( و هــەردوو حــەوزە زانســتییەکەیش. 
حــەوزەی زانســتی، چەمکێکــە بــۆ قوتابخانــەی فیقهــی ســەر بــە 
مەزهەبــی )جەعفــەری( بــەکار دەهێندرێــت. لــە ســەردەمی ئێســتادا دوو 
حــەوزەی ناســراوی شــیعە هــەن )نەجــەف و قــوم(، پێــش ئــەم دوو 
ــە  ــووە، لەوان ــان هەب ــەی ئاینیی ــن قوتابخان ــیعەکان چەندی ــە، ش حەوزەی
ــی کۆچــی( و  ــی ســەدەی یەکەم ــوەی دووەم ــە - نی ــەی )مەدین قوتابخان
ــی  ــوم - چارەگ ــی( و ) ق ــی کۆچ ــتی ســەدەی دووەم ــە - ناوەڕاس )کوف
یەکەمــی ســەدەی چوارەمــی کۆچــی( و )بەغــدا - نیــوەی دووەمی ســەدەی 
ــدا 6٥6ی  ــۆ بەغ ــۆل ب ــی مەغ ــە - دوای هاتن ــی کۆچــی( و )حلل پێنجەم

کۆچــی(. 
ــە  ــی(، ک ــەف )449 کۆچ ــەوزەی نەج ــدا، ح ــەدەی ١3ی کۆچی ــە س ل
کــوڕی  محەمــەد  مێژووییــەکان )شــێخ جەعفــەر  لــە ســەرچاوە  زۆر 
ــەو حــەوزە زانســتییە  ــەری ئ ــە یەکــەم دامەزرێن حەســەن ئەلتووســی(، ب
ــوە.  ــەوە بینی ــە خۆی ــدراوە و پێشــکەوتنی زۆری ب ــن، گەشــەی پێ دادەنێ
ــۆ  ــەردەمەدا، ب ــەو س ــەف ل ــەوزەی نەج ــکەوتنی ح ــەندن و پێش گەشەس
دەرکەوتنــی ژمارەیــەک پیــاوی ئاینــی دیــار و هەڵکەوتــووی وەک )شــێخ 
موڕتەزا ئەلئەنســاڕی، محەمەد حەســەن ئەلشــیرازی، ســەید ئەبولحەســەن 

ئەلئەســفەهانی، ئاخونــد ئەلخوڕاســانی و محەمــەد حوســێن ئەلنەجەفــی(، 
هەروەهــا بــۆ دامەزراندنــی کۆمەڵێــک پەیمانــگا و زانکۆی ئاینــی و ناوەندی 
لێکۆڵینــەوە و کــۆڕ و کۆمەڵــەی وەک کۆڕبەندی باوکردنەوە دەگەڕێننەوە. 
ســەرچاوە مێژووییــەکان بــاس لــەوە دەکــەن، لــەو قۆناغــەدا و بەتایبەتــی 
لــە ســەردەمی )ســەید محەمــەد حوســێن کاشــف ئەلغیتــاء(دا، نەجــەف 
بــووە گەورەتریــن و کاریگەرتریــن ناوەنــدی زانســتی و ئاینیــی شــیعەکان. 
بــەو پێیــەی لــە ســەردەمی )ئەلغیتــاء(دا، خولــی بــەردەوام و جیــاواز بــۆ 
مەشــق و ڕاهێنانــی وتاربێــژەکان کرانــەوە، هەروەهــا لەگــەڵ هاوڕێکانیــدا 
لــە حــەوزەی نەجــەف، کۆمەڵــەی نووســین و ڕۆشــنبیری دامەزرانــد، ئــەو 
ــە بەرەوپێشــبردنی حەوزەکــەدا بینــی،  کۆمەڵەیــەی ڕۆڵێکــی بەرچــاوی ل
بەتایبەتــی لــە هێنانــە نــاوەوەی چەندیــن بوار و بابەتی زانســتیی ســەردەم 

بــۆ نــاو میتــۆدی خوێندنــی حەوزەکــە.
بــەم جــۆرە، حــەوزەی ئاینیــی نەجــەف بــووە لانکــەی پێگەیانــدن 
و پەروەردەکردنــی زانــا و موجتەهیــد لــە بــوار و لقــە جیاوازەکانــی 
زانســتەکانی ئایــن و فەلســەفە و ســۆفیگەری و مێــژوو و ماتماتیــک، 
هەروەهــا ژمارەیەکــی زۆری لایەنگــر و شــوێنکەوتە و قوتابــی لــە دەوری 

خــۆی کۆکــردەوە.
لــە بەرامبــەر حــەوزەی نەجــەف لە عێراقــدا، حەوزەی قومــی ئێران دێت، 
کــە بــە بۆچوونــی هەنــدێ پیــاوی ئاینیــی شــیعە و لەناویانــدا )خامەنەئی(
ی ڕابــەری بــاڵای شۆڕشــی ئیســلامی، بــە کۆنتریــن حــەوزەی شــیعەکان 
دادەنرێــت و ســەرەتاکانی دامەزراندنــی حەوزەکــە و کردنــی شــاری قــوم بە 
ڕووگــەی ئاینــی و ناوەندێکــی ناســراوی زانســتی، بــۆ ســەردەمی )ئیمــام 
ئەلجــەواد( دەگەڕێتــەوە. هــاوکات بــە گوێــرەی ســەرچاوەکانی ئەشــعەریە 
ــن حــەوزەی زانســتیی شــیعەیە،  ــوم کۆنتری ــەوی، حــەوزەی ق ــال باب و ئ
هەرچــی پێوەندیشــی بــە حــەوزەی قومــی ئاینییــەوە هەیــە، کــە تیایــدا 

ــە  ــدرا، ل ــەرە پێ ــی پ ــە بێگانەکان ــی زمان پســپۆرێتیی زانســتی و خوێندن
ســەرەتای ســەدەی ڕابــردوو لەلایــەن )ئایەتــوڵا عەبدولکەریــم ئەلحائــڕی( 
دامــەزراوە. بەپێــی بۆچوونــی ڕێبــەری بــاڵای شۆڕشــی ئیســلامیی ئێــران و 
هەنــدێ پیــاوی دیکــەی ئاینــی شــیعەی ئێــران بێــت، حــەوزەی قــوم، کــە 
لــە کۆتاییەکانــی ســەدەی دووەمــی کۆچــی، یــان بــە لایەنــی کەمــەوە لــە 
ســەرەتاکانی ســەدەی ســێیەمی کۆچیــدا دامــەزراوە، ناوەنــد و نوێنــەری 

تــەواوی حــەوزە زانســتییەکانی دیکەیــە.
ــە  ــوم ل ــەوە دەکــەن، حــەوزەی ق ــاژە ب ســەرچاوە مێژووییەکانیــش ئام
ســەردەمی هــەر ســێ ئیمــام )ئەلجــەواد، ئەلهــادی و ئەلعەســکەری(دا لــە 
لوتکــەی گەشــەکردن و پێشــکەوتنی خۆیــدا بــووە، کــە تیایــدا پــەروەردە و 

فێرکــردن و لێکۆڵینــەوە و نووســین، هاوتەریــب بایەخیــان پێــدراوە.
بــە شــێوەیەکی گشــتی، لەپــاڵ ئــەو هــۆکارە مێژوویــی و سیاســییانەدا، 
ئــەوەی کــە هێشــتی و هــاوکار بــوو لــەوەی حــەوزە وەکــو هێزێکــی 
کاریگــەر دەرکەوێتــەوە )چ لــە عێــراق، یــان لــە ئێــران(، کۆمەڵێــک شــتی 
دیکــە بــوون، ئەوانیــش )پەیدابوونــی تەلەگــراف، دروســتبوونی بانکــەکان، 
کردنــەوەی ڕێــگای شــەمەندەفەر(. واتــە ئــەم هۆکارانــەش بەشــێکی 
دیکــەن، کــە هــاوکار و کاریگەربــوون لــەوەی، تــا ئایەتــوڵا گــەورەکان، کــە 
مەرجەعــی تەقلیــد بــوون، ســەرکەون. چونکــە دوو مەرجەعــی جیــاواز، کە 
پێشــتر نەیاندەتوانــی ئــەو پارەیــەی لــە )خومــس(دا کۆیان دەکــردەوە، بە 
ئاســانی بیگەیەننــە مەرجەعــی تەقلیــد، کەچــی کاتێــک بانــک و تەلەگــراف 
ــەو  ــانی ئ ــە ئاس ــی ب ــدە دەیتوان ــی تەقلی ــەو مەرجەع ــوون، ئ ــت ب دروس
ــە ئاســانیش لای خــۆی دەســتیان بەســەردا  ــە دەســت و ب ــەی بگات پاران

بگرێــت و بــە ویســت و ئــارەزووی خــۆی بەکاریــان بهێنــێ!



23

ململانێی ناوماڵی شیعە

شەڕی حەوزە و ڕۆڵی خومەینی!

ــرەی  ــە )زنجی ــتی ک ــەوزەی زانس ــوم، ح ــەف و ق ــە نەج ــە ل ــارە جگ دی
پلەبەندیــی ئاینــی تیایــدا بریتییــە لــە حوجەتولئیســلام، سیقەتولئیســلام، 
ئایەتــوڵا، ئایەتــوڵا عوزمــا(، لــە زۆر شــوێنی دیکەیــش هەبــوون. بــۆ 
نموونــە، لــە ڕۆژهەڵاتــی ســعوودیە، لــە ئەفغانســتان، لــە لبنــان، تەنانــەت 
لــە مەشــهەدی ئێرانیــش هەبــوو )کــە دوای شۆڕشــی خومەینی نەمــا( و لە 
زۆر شــوێنی دیکەیــش هــەن، بــەڵام ئــەوەی گرنگــن، دوو حەوزەکــەی قــوم 
نەجەفــن، بەتایبەتــی ئــەوەی نەجــەف، ئەویــش لەبــەر بوونــی مــەزارگای 
ــەو  ــە مەزارگــەی )ئیمامــی عەلی(شــەوە، ئەم ــەوێ، ب ــە ل ــازدە ئیمامەک ی
جگــە لــە گۆڕســتانە بەناوبانگەکــەی )وادی ئەلســەلام(، کــە گەورەتریــن 

گۆڕســتانی دنیایــە!
نەجــەف بــە هەموو ســەروەریی خۆی )بە گۆڕســتانەکەی، بــە مەزارگەی 
ئیمامــی عەلــی( لــە بەرامبــەر مەزارگەیــەک، کــە گوایــە خوشــکێکی )ئیمام 
ڕەزا( لــە قــوم نێــژراوە.. مەرجەعــەکان لــە نەجــەف و لــە قومیــش زۆرن.. 
قوتابیــی بێگانــە لــە نەجــەف و لــە قومیــش زۆرن، ئــەو قوتابیانــە 
پەیامبــەر، باڵوێــزی ئــەو حەوزانــەن، کــە دوای دەرچوونیــان دەنێردرێنــە 
شــوێنی دیکــە. هەمــوو ئەوانــە لــە ڕووکەشــدا وەک شــتی ســادە و ئاســایی 
دێنــە بەرچــاو، بــەڵام لــە ڕاســتیدا مانــای دیکــەی قووڵیــان هەیــە، بــەڵام 

ئەمــە تێگەیشــتنی وردی بــۆ مێــژوو دەوێ.
ســەرەڕای جیاوازیــی بۆچــوون لەبــارەی دێرینــی و پێشــینەیی هــەردوو 
دنیــای  لــە  بــەڵام  لــە ڕووی مێژوویــی و ســەرهەڵدانەوە،  حەوزەکــە 

ئیســلامیدا حــەوزەی نەجــەف ناســراو و ناودارتــرە، تەنانــەت کەســایەتی 
و پیــاوە ئاینییــە کاریگەرەکانــی دنیــای شــیعە، کــە دواجــار ڕۆڵیــان لــە 
حــەوزەی قومیشــدا هەبــووە، دەرچــووی حــەوزەی نەجەفــن، بــۆ نموونــە 
)ئەلحەکیــم، ئەلخوئــی، ئیمــام خومەینــی، شــاهرودی و سیســتانی و…(. 
جیــاوازی و ململانــێ سیاســییەکەی نێــوان ئــەم دوو حەوزەیــەی لــە بــارەی 
ــە پەیوەســت بــە میتــۆد و  ــا وەکوتــر ل مەرجعیەتــەوە لــێ دەربچــێ، دەن

بابەتەکانــی خوێنــدن، هیــچ جیاوازیێکــی ئەوتۆیــان لــە نێوانــدا نییــە.
ــی  ــی ناکۆک ــە ڕەگ ــەوە، ک ــەوە دەکەن ــەر ئ ــت لەس ــەکان جەخ زانیاریی
و ململانێــی نێــوان ئــەم دوو حەوزەیــە بــۆ ســەرەتای ســەدەی ڕابــردوو، 
بــە دیاریکراویــش بــۆ ئــەو کاتــە دەگەڕێتــەوە، کــە )ئەلحائــڕی( حــەوزەی 
ــدی  ــەو ســەردەمدا حــەوزەی نەجــەف ناوەن ــد. ل ــی دامەزران ــی قوم ئاینی
زانســتی و چالاکیــی فیکــری شــیعە و بنکــەی باوکردنــەوەی شــیعەگەرایی 
و کاری سیاســی بــوو، بەتایبەتــی کــە زیاتــر لــە ٢٠ قوتابخانــەی ئاینــی، 
کــە دەیــان هــەزار قوتابیــان هەبــوو، ســەر بــەو حەوزەیــە بــوون، تــا ئــەو 
ئاســتەی نەجــەف بــووە ناوەندێکــی گرنگــی چالاکیــی سیاســی و ئاینیــی 
ــە  ــەڵات و پرس ــە دەس ــت ب ــە پەیوەس ــت ل ــوون و هەڵوێس ــاوەن بۆچ خ
ــک کــە  ــە جۆرێ ــی ئیســلامی، ب ــاو جیهان ــی ن سیاســی و کۆمەڵایەتییەکان

دەوڵەتــی عوســمانی نەیتوانــی کۆنتڕۆڵــی  بــکات.
ڕوونتــر بڵێیــن، ناکۆکــی و ململانێــی ڕاســتەقینەی نێــوان ئــەم هــەردوو 
حــەوزەی )نەجــەف و قــوم( بــۆ ســەردەمی شۆڕشــی مەشــرووتەی ئێــران 
)١9٠٨( دەگەڕێتــەوە. ئــەو شۆڕشــەی بــە دوای خۆیــدا جیاوازیــی قــووڵ و 
گــەورەی خســتە نێــوان ڕاوبۆچوونــی قوتابییــە ئێرانییــەکان و موجتەهیــدە 
ــی  ــان نەکردن ــتیووانیکردن، ی ــارەی پش ــەف، دەرب ــە نەج ــەکان ل عێراقیی
شۆڕشــەکە. ئــەو کاتــەش دەوڵەتــی عوســمانی ســەرگەرمی هەنگاوەکانــی 
ســنووردارکردنی کاریگەریــی شــیعە و بەتایبەتــی چالاکییەکانــی حــەوزەی 

بەرتەســککردنەوەی  و  ســنووردارکردن  گەیشــتە  تــا  بــوو،  نەجــەف 
ــە فیکــری وڕۆشــنبیرییەکان و ڕێوڕەســم و ســرووتە  ــی چالاکیی ئەنجامدان
ئاینییەکانی شــیعەکان لە عێراقدا. ئەم هەڵوێســتەی دەوڵەتی عوســمانی، 
هانــی گــەورە موجتەهیــدی شــیعی )محەمــەد تەقــی ئەلشــیرازی(دا، کــە 
بیــر لــە کــۆچ و ســەرهەڵگرتن بــەرەو ئێــران بکاتــەوە. بــە دوای ئەویشــدا 
)ئەبــو حەســەن ئەلئەســفەهانی(ش ڕووی کــردە ئێــران. )ئەلحائــڕی( 
ــی  ــەرەکیی چالاکی ــەری س ــیعەکان و بزوێن ــاری ش ــی دی وەک کاریزمایەک
ئەکادیمــی قوتابخانــە ئاینییەکانــی عێــراق، کــە چــاوەڕێ دەکــرا دوای 
کۆچکردنــی ئــەو دوو کەســایەتییە ئاینییــەی شــیعە بــۆ ئێــران، لــە عێراقدا 
سەرکێشــی و پێشــڕەوی شــیعە بــکات، ئەویــش ڕووی کــردە ئێــران و هانی 
قوتابییەکانیشــی دا عێــراق جێبهێڵــن. هەمــوو ئەوانــە ڕۆڵێکــی بەرچاویــان 
بینــی لــە لاوازکردنــی کاریگەریــی حــەوزەی نەجــەف و بــە هۆیانــەوە 

ئۆتۆریتەیەکــی گــەورەی لەدەســت دا.  
ــە  ــە ڕۆڵ ل ــە، ک ــدا قۆناغێکــی دیکەی ــە عێراق ــش ل ســەردەمی ئینگلیزی
تێکدانــی باڵانســی هێــز و کاریگەریــی نێــوان هــەر دوو حــەوزەدا دەگێڕێــت 
و بــە قازانجــی قومــدا دەشــکێتەوە. ســەرەتا بــۆ ئــەوەی کۆنتڕۆڵــی دۆخــی 
عێــراق و بەتایبەتــی باشــووری عێــراق بــکات، ئینگلیــز بایەخێکــی زۆری 
بــە حــەوزە و مەلاکانــی نەجــەف دا، بــەڵام لــە شۆڕشــی تامباکــۆ، کــە لــە 
ئێرانــدا و لــە دژی ئینگلیــز بەرپــا بــوو و مەلاکانــی نەجــەف تێیــدا بەشــدار 
بــوون، ئینگلیــز لــەو هــاوکاری و گرنگیپێدانیان پاشــگەز بــووەوە. هەروەها 
هۆکارێکــی دیکــە کــە ئینگلیــزی لــە هاوکاریکردنــی شــیعەی عێــراق ســارد 
و پاشــگەز کــردەوە، شۆڕشــی بیســت بــوو. دوای ئــەوەی تێگەیشــت کــە 

کۆنتڕۆڵکردنــی ئــەو هێــزە زۆر ئەســتەمە. 
لەکاتێکــدا کەســایەتی و پیــاوە ئاینییــە شــیعە بەناوبانگەکانــی حەوزەی 
ــەوە و  ــران دەپێچای ــۆ ئێ ــان ب ــەی خۆی ــە و بن ــەف، وردە وردە بارگ نەج

لەگەڵیشــیاندا قوتابییەکانیــان. لــەولاوە و لــە ئێران، حــەوزەی قوم دەمێک 
بــوو کەوتبــووە خــۆی، تاکــو ببێتــە ناوەندێکــی بەهێــزی ئاینــی شــیعەکانی 
ئێــران. مردنــی )حوســێن بروجــوری( وەک تاکــە مەرجــەع لەلایــەک، 
هەروەهــا چوونــی )ئەلحائــڕی( بــۆ ئێــران لەلایەکــی تــر، بەتایبەتــی کــە 
ــەو  ــۆ ئ ــی ب ــەڵاتی ئاین ــفەهانی(، دەس ــی )ئەس ــە و دوای مردن ــەو کات ئ
گوێزرابــووەوە، ئــەم مەیــل و ویســتەی قــوم زیاتــر و گەورەتــر بــوو. ئــەم 
ڕەوشــە لــە ڕۆژان و ســاڵانی دوای ئــەم کۆچــەی پیــاوە ئاینییەکانــی شــیعە 
ــە لەدەســتدانی ناوبانگــی  ــەورەی ل ــران، ڕۆڵێکــی گ ــۆ ئێ ــەوە ب ــە عێراق ل
قوتابخانــە ئاینییەکانــی ســەر بــە حــەوزەی نەجــەف و خــودی حەوزەکــەدا 
ــەوەش دەکــەن، کــە  گێــڕا. بــە جۆرێــک ســەرچاوە مێژووییــەکان بــاس ل
ــە  ــران ١979 و داڕشــتنی کۆڵەگ ــە ئێ ســەرکەوتنی شۆڕشــی ئیســلامی ل
و بناغەکانــی دەوڵەتــی شــیعی لــەو وڵاتــە، نــەک هــەر پێگــەی حــەوزەی 
قومــی لەنــاو شــیعەکاندا بەرزتــر کــردەوە، بەڵکــو بــە هــۆی فەتــوا ئاینــی 
و سیاســییەکانی ئیمامەکانــی و زۆربوونــی مەرجەعەکانــی تەقلیــد تیایــدا، 
ــرد و ڕۆشــنایی و  ــش ک ــدا کێ ــە لای خۆی ــای ب ســەرنجی شــیعەکانی دنی
چــاوەکان هەموویــان کەوتنــە ســەر قــوم. لەســەرووی هەمــوو ئەمانــە و لــە 
هەموویــان گرنگتــر، بوونــی )ئیمــام خومەینــی( وەک وەلــی فەقیــه، خاڵــی 
بەهێــز و یەکلاکــەرەوە بــوو، بەتایبەتــی کــە ئــەو کاتانــە حــەوزەی نەجەف 
و پیــاوە ئاینییەکانــی شــیعە لــە عێراقــدا بووبوونــە نێچیــری ســتەمکاریی 

بەعــس. 
ــە  ــدی ب ــی پێوەن ــە هەرچ ــن، ک ــن بڵێی ــەنیگایەوە، دەتوانی ــەم گۆش ل
قووڵبوونــەوەی زیاتــری ململانێــی حەوزەکانــەوە هەیــە، بــە هاتنــی 
ئیمــام خومەینــی دەســت پێــدەکات، بــە جۆرێــک لــەو ســەرەدەمەدا 
ــدێ  ــی هەن ــرەی زانیاری ــە گوێ ــت. ب ــەواوی نەجــەف دەکرێ دژایەتیێکــی ت
لــە ســەرچاوەکان، ئەمــەش پێوەنــدی بــە هۆکارێکــی مێژووییــەوە هەیــە، 

چونکــە کــە خومەینــی لەلایــەن )شــا(وە لــە ئێــران دەرکــرا و هاتــە عێراق، 
پێشــوازیێکی گەرمــی لــێ نەکــرا، بۆیــە ئــەم پێشــوازییە ســاردەی نەجــەف 
وەکــو گرێیــەک لەســەر دڵــی مابــووەوە. تەنانــەت بــاس لــەوە دەکرێــت، بۆ 
ئــەوەی حــەوزەی قــوم ببێتــە چــەق و ســەنتەری بڕیــاری ئاینــی و تەنانەت 
ــە  ــی، ک ــام خومەین ــەرەکیی ئیم ــی س ــیعە، کار و هەنگاوێک ــیی ش سیاس
هاتــە ســەر حوکــم، جگــە لــە هەوڵەکانــی بــۆ لاوازکردنــی ڕۆڵــی حــەوزەی 
نەجــەف، تێکشــکاندن و لەناوبردنــی حەوزەکانــی ئەفغانســتان، ســعوودیە 

و لبنــان بــوو.

عەمامە و ئەفەندی و شیوعی!

ململانێیەکــی زۆر گــەورە لەســەر دەســەڵاتی ئاینــی و سیاســیی شــیعەدا، 
ــەو ململانێیانــەش، کــە  ــە عێراقــدا هەیــە، یەکێــک ل ــە ئێــران، یــان ل چ ل
پێشــتر لــە قــوم و تــا ئێســتاش لــە نەجــەف بەردەوامــە، شــەڕی نێــوان 
ــەڕی  ــدا ش ــەردوو وڵات ــە ه ــاوکات ل ــە، ه ــەکان و عەمامەدارەکان ئەفەندیی
ــۆ  ــووی زانک ــی دەرچ ــپی، عەمامەدارەکان ــەداری ڕەش و س ــوان عەمام نێ
و ئەوانــەی زانکۆیــان نەخوێنــدووە، هەروەهــا لــە نێــوان حەســەنی و 

ــە. ــدا هەی حوسەینییەکانیش
کاتــی خــۆی ســەددام بڕیارێکــی دەرکــرد، بەوەی ئەو کەســەی دەرچووی 
حــەوزە بێــت و عەمامــەی لەســەر بێــت، ســەربازی نایگرێتــەوە و نابرێتــە 
ــەوەی )جیــش  ــە ســورخی ئەلحەســەنی، ئ ــۆ نموون ــگ. ب ــی جەن بەرەکان
الســماء(ی دروســت کــرد، ئەندازیــارە، کەچــی تەنیــا بــۆ ئــەوەی ســەربازی 
ــە  ــی ک ــە. یەعقووب ــوڵای گەورەی ــتا ئایەت ــەوزە و ئێس ــووە ح ــەکات، چ ن
لــە حزبــی فەزیڵــە، ئەویــش ئەندازیــارە و دوای ئــەو بڕیــارە ڕووی کــردە 
حــەوزە. بــە کورتــی، ژمارەیەکــی زۆر لەوانــەی کــە زانکۆیان تــەواو کردووە 
ــان  ــە خۆی ــاو حــەوزە و بوونەتــە ئایەتــوڵا، ئەوان ــوە چوونەتــەوە ن و لەوێ
ــیکردنەوەی  ــە ش ــن و پێیانوای ــیارتر دەزان ــرەک و هۆش ــاواز و زی ــە جی ب
نــوێ بــۆ ئایــن دەکــەن. بــە لای ئەوانــەوە، کابرایــەک کــە پۆلــی دووەمــی 
ســەرەتایی تــەواو نەکــردووە و هاتووەتــە حــەوزە و دواتر بووەتــە ئایەتوڵا، 
کابرایەکــە تێنــاگات. هــەر وەک نموونــە، ســورخی ســەیدە )عەمامەڕەش(، 
یەعقووبیــش سەرسپییە)عەمامەســپی(، ئەوانــەش یــەک ناگرنــەوە. ئــەوە 

بۆیــە کاتێــک ســورخی و گرووپەکــەی کەوتنــە بــەر هەڕەشــە، یــەک کــەس 
ــدا  ــەوزەی نەجەف ــاو ح ــە لەن ــەوەی ک ــە ل ــەو بێجگ ــرد. ئەم ــەی نەک قس
لــە نێــوان ئایەتــوڵا گەورەکانــی عــەرەب، لەگــەڵ ئــەو ئایەتوڵایانــەی بــە 

رەچەڵــەک عــەرەب نیــن، شــەڕێکی دیکــە هەیــە.
بۆیــە هەمــوو ئــەم شــتانە وا دەکــەن کــە تێگەیشــتن لــە جیهانــی شــیعە 
ئاســان نەبێــت، بەڵکــو پرســێکی ئاڵۆزیشــە. هــەر لەبــەر ئەوەیشــە ئەگــەر 
بــەو پێــدراوە بڕوانیــن کــە شــیعە یــەک ئاینــزا نییــە، بەڵکــو کۆمەڵێــک 
ــە  ــات، باشــتر ل ــوەی دەب ــک بەڕێ ــەر ئاینزایەکیــش مەرجەعێ ــە، ه ئاینزای

کــرۆک و هــۆکاری ململانییــەکان دەگەیــن. 
ــە  ــۆ نموون ــدا نەجــەف بکاتــە فــرە مەرجــەع، ب بەعــس هەوڵێکــی زۆری
ــوون  ــۆزی بەعســی هەب ــرەوە هەرچــی ه ــە )ســەدر( دا و لەژێ بایەخــی ب
ــارە بەعــس ئــەوەی نەدەزانــی،  هانــی دان  پشــتییوانی بکــەن، بــەڵام دی
ــتێکی  ــووە و هەس ــوە ب ــی دەع ــی حزب ــە دامەزرێنەران ــاوە ل ــەم پی ــە ئ ک
ــەی،  ــەر ئەوان ــردە ب ــای ب ــار پەن ــە ناچ ــە. بۆی ــزی هەی ــی زۆر بەهێ تائیف
کــە بــە ڕەچەڵــەک ئێرانیــن. کــە بەعــس و ســەددام بــەم هەمــوو هێــزەی 
خۆیانــەوە نەیانتوانــی گۆڕانێــک لــە حــەوزەدا بکــەن، کەواتــە ئێمــە لەگــەڵ 

ــن.  ــە دەکەی ــراوان و دەستڕۆیشــتوودا مامەڵ ــی زۆر ف ئیمپراتۆریەتێک
بــۆ نموونــە، چەنــد کــەس لــە ئێمــە ئــەو پرســیارەی لــە خــۆی کــردووە: 

ئایــا جیاوازیــی نێــوان هــەردوو بنەماڵــەی ئەلحەکیــم و ســەدر چییــە؟
زۆر بــە کورتــی،  بنەماڵــەی ئەلحەکیــم بــە ڕەچەڵــەک خەڵکــی تارانــن 
و نــەوەی )حەکیــم باشــی(ن، هەرچــی بنەماڵــەی ســەدرە، بــە ڕەچەڵــەک 
عەرەبــن. بنەماڵــەی حەکیــم هەموویــان، یــان زۆرینەکەیــان لــە عێراقــن، 
لــە بەرامبــەردا بنەماڵــەی ئەلســەدر لــە هەمــوو جیهانــی ئیســلامیدا 
ــە فراوانتــر )ئەگــەر  ــەو بنەماڵەی ــە ئ ــە. کەوات ــان هەی لایەنگــر و هەواداری

بتوانیــن بڵێیــن، ئینتەرناســیونالی تــر( بیــر دەکاتــەوە و پێوەندییەکانــی 
ئەنتەرناســیونالین. هەرچــی بنەماڵــەی ئەلحەکیمــە، لۆکاڵییــە. بــەم پێیــە 
ــە، ئەنجامێکــی  ــەم دوو بنەماڵەی ــی ئ ــە ماهیەت ــا تێگەیشــتن ل ــەر تەنی ه

ــە شــیعەوە دەداتــێ.  ــارەی تێگەیشــتن ل ــە ب جیاوازمــان ل
کاتــی خــۆی لــە ئێرانیــش دوو هــەواداری شــیعەکان هەبــوون، عەمامــە 
بەســەر و ئەفەندییــەکان. ئەفەندییــەکان کــە موجاهیدینــی خەڵــق بــوون، 
خوێندنــەوە و تێڕامانێکــی نــوێ و هاوچەرخیــان بــۆ ئایــن هەبــوو، 
پێیانوابــوو مەلایــەک کــە تەنیــا لــە حــەوزە خوێندوویەتــی و دێــت تێکســت 
لەبــەر ڕۆشــنایی هــەزار و ئەوەنــدە ســاڵە، شــی دەکاتــەوە، دەبــێ 
ئــەوە تێپەڕێندرێــت و دەق لەســای واقیعــی ســەردەم و پێدراوەکانیــدا 
ترســی  لــە  حــەوزە  بۆیــە  هــەر  بکرێتــەوە.  شــی  و  بخوێندرێتــەوە 
ئەفەندییــەکان، بــە هێــزەوە پشــتی خومەینیــان گــرت. پێشــتریش گوتمان 
ئــەو ئەفەندییانــە لــە عێراقیــش هەبــوون، )نموونــەی مالیکــی و عەبــادی 
و جەعفــەری و….(، ئینجــا بەشــێک لــەو ئەفەندییانــە چوونەتــە حــەوزەش 
و عەمامەیشــیان کردووەتــە ســەر. کەواتــە مەلایــەک کــە تەنیــا لــە حــەوزە 
بــووە و فەقێیاتــی کــردووە، شاشــکێکی خســتووەتە ســەر و لــە دەرگای 
ــە،  ــە هەی ــەو ئەفەندییان ــەوە، ترســی ل ــی کۆکردۆت ــی داوە و خواردن ماڵان
کــە بێــن و بەڕەکــەی لەژێــر پــێ دەربێنــن. لــەو نێــوەدا کەرتبوونــی 
ــەو ڕێکخــراوە بەنــاوی  موجاهیدینــی خەڵــق و جیابوونــەوەی کۆمەڵێــک ل
ــوو  ــەواو ب ــی ت ــی خومەین ــە قازانج ــار ب ــە دواج ــن، ک ــکان( دەبینی )پەی
ــی  ــان وەک ڕەوتێک ــکان( خۆی ــە )پەی ــی ک ــرد، بەتایبەت ــری ک و بەهێزت
ــە  ــت، کەوات ــەی نەبێ ــێ کەســێکیش عەمام ــاند، ئ ــی ناس مارکســی لینین
خزمەتــی جیهانــی شــیعە نــاکات. بۆیــە بــەرەی ئەفەندییــەکان لــە ئێــران 
ــی  ــاڵی ٢٠٠3 و ڕووخاندن ــا س ــوو. ت ــەواوی لاواز ب ــە ت ــش ب ــە عێراقی و ل
بەعــس، ئەوەبــوو ئەمریکییــەکان هاتــن هــاوکاری ئەفەندییەکانیــان کــرد، 

بــۆ ئــەوەی پۆســتی بــاڵای نــاو حکوومــەت وەربگــرن و پارەیــان هەبێــت. 
ــوو،  ــت ب ــەوزە دروس ــەر ح ــدا لەس ــە عێراق ــە ل ــە ک ــیێکی دیک مەترس
دامەزراندنــی حیزبــی شــیوعی عێراقــی بــوو. ڕاســتە ســەرەتا ئــەو حیزبــە 
هیــچ مەترســیێکی لەســەر حــەوزە نەبــوو، چونکــە لــە قۆناغــی یەکەمــدا 
ــەوە،  ــە ڕیزەکانی ــر عــەرەب و کــوردی ســوننە، مەســیحییەکان چوون زیات
ــە  ــەو بارودۆخ ــی ئ ــە حوکم ــا ب ــد(، هەروەه ــی )فەه ــەڵام دوای کوژران ب
خراپــەی ژیــان و گــوزەران، کــە شــیعەکان تێیــدا بــوون، ئەمــەو ســەرباری 
فەرامۆشــکردنی ناوچەکانیــان لەلایــەن ڕژێمــی پادشــایەوە، ئیــدی ئەوانیش 
هاتنــە نــاو حزبەکــە. واتــە قۆناغــی دووەمــی پێوەندیکــردن بــە ڕیزەکانــی 
ــۆ  ــاوەوەی شــیعەکان ب ــەم هاتنــە ن حزبــی شــیوعی، شــیعەکانن، ئیتــر ب
ــە  ــێ و دەبێت ــەلاکان هەڵدەچن ــە م ــگ ب ــیوعی تەن ــی ش ــی، حزب ڕیزەکان
هێزێکــی گــەورەی جەمــاوەری، بە هاتنی )عەبدولکەریم قاســم(یش بۆســەر 
حوکــم، ئەمــە زیاتــر پەرەدەســتێنیت. تــا ئــەوەی لــە خۆپیشــاندانەکانیاندا 
هەڕەشــە لــە حــەوزە دەکــەن. بــە گوێــرەی زۆر لــە ســەرچاوەکان، هــەر 
ئــەم مەترســییەیە کــە وا دەکات، )ئەلحەکیــم( بڕیــاری دامەزراندنــی حزبــی 
دەعــوە بــدات،  ئــەو حزبــەی مەهــدی کــوڕی و محەمــەد باقــر ســەدر )کــە 
قوتابــی خــۆی بــوو(ی تێدایــە و دواتــر خەڵکێکــی زۆر دەچێتــە ناویــەوە. 
ــۆ  ــی شــیوعی و شــیعە ب ــی شــیوعی )بابەت ــە حزب ــا واز ل بەهەرحــاڵ، ب
خــۆی دەیــان لیکۆڵینــەوە هەڵدەگرێــت( بێنین و بزانیــن دامەزراندنی حزبی 
دەعــوە، چ گۆبەندێکــی عەمامەبەســەر و ئەفەندییەکانــی لــێ دەکەوێتــەوە؟
ــی  ــەر پرۆســە و پڕۆژەیەک ــەڵام وەک ه ــەزرێ، ب ــوە دادەم ــی دەع حزب
تــر، کــە خاوەنەکــەی پێشــتر پلانــی تۆکمــەی بــۆ دانەڕشــتووە، خەڵکێک 
دێتــە نــاوی، کــە مــەلاش نەبــن، لــەو نێــوەدا ژمارەیــەک خەڵکــی 
ــدەوار و  ــی. خوێن ــاو ڕیزەکان ــدە ن ــان خزان ــدەوار( خۆی ــدی )خوێن ئەفەن
ــی  ــەوە ڕۆشــنبیریێکی ئاین ــە ڕێگای ــە و ل ــزی حزبەک ــە ڕی ــرزاکان دێن می

ــواری  ــە ب ــاو حــزب وەردەگــرن، ئیتــر پــاش ماوەیــەک ل ــە مەلاکانــی ن ل
ئاینیــدا بــۆ خۆیــان دەبنــە خــاوەن ڕاوبۆچــوون و بڕیــار، بەمــەش ناکۆکی 
عەمامەبەســەرەکان.  و  ئەفەندییانــە  ئــەو  نــاو  دەکەوێتــە  کێشــە  و 
ــاو حزبــی دەعــوەدا تــا کوژرانــی )ســەدر(  ئیتــر ئــەم کێشمەکێشــە لەن
و کوژرانــی زۆربــەی ئەندامانــی بنەماڵــەی )ئەلحەکیــم( و هەڵاتنیــان 
ــەوەی  ــران، لەگــەڵ ئ ــە ئێ ــێ دەچن ــوو. کات ــران، بەردەوامــی هەب ــۆ ئێ ب
ــەڵام  ــەوە، ب ــدا دەمێنن ــاو حزب ــی بەرچــاوی عەمامەبەســەر لەن ژمارەیەک
لــەوێ، بــوون و کاریگەرییــان کــەم و کاڵتــر دەبێتــەوە و لــە بەرامبــەردا 
و  ئەندازیــار  و  مامۆســتا  و  زانکــۆ  دەرچــووی  )کــە  ئەفەندییــەکان 
دکتــۆر و شــت بــوون(، ڕەواجیــان زۆرتــر دەبێــت. ئــەوەی واش دەکات 
ئەفەندییــەکان ئــاوا گەشــە بکــەن، )ئیمــام خومەینی(یــە، بــەوەی ڕێــگا 
دەدات ئەفەندییــەکان ســەرکەون و گرەوەکــە ببەنــەوە، ئەویــش بــە 
ــی  ــراق( و ناچارکردن ــە عێ ــاڵای شــۆڕش ل ــی ب ــی )ئەنجوومەن دامەزراندن
ئــەو خەڵکــە بــۆ ئــەوەی بێنــە ژێــر ڕکێفــی بنەماڵــەی ئەلحەکیــم و 
ڕاگەیاندنــی ویلایەتــی فەقیهیــش )کــە بــۆ عێراقییــەکان نــوێ و نامــۆ، 
تەنانــەت بــۆ بەشــێک لــە ئێرانییەکانیــش نامــۆ بــوو( وای کــرد زۆربــەی 
مــەلاکان واز بێنــن، هەندێکیشــیان ڕاڕا و دڕدۆنــگ، دەچــوون و دەهاتــن 
)دەگوتــرێ لــە ســاتەوەختی چەســپاندنی سیســتەمی ویلایەتــی فەقیهدا، 
بــە یــەک ڕۆژ، کــە لــە مزگەوتەکانــی شــیراز و تەورێــز، وتــاری هەینــی 
ــە شــیعە.  ــان بوونەت ــۆ شــەوەکەی هەمووی ــەوە، ب شــافیعی خوێندراوەت
ــدوور  ــاو تەن ــتوویانەتە ن ــتوویانە و خس ــووە، کوش ــش نەب ــەوەی ڕازی ئ
ــدا  ــی ئەفەندییەکان ــە بەرژەوەندی ــە ل ــەم دۆخ ــە ئ ــە!(. بۆی و برژاندوویان
بــووە و ئــەوان هەلەکەیــان قۆســتەوە، بــەوەی بــە هــۆی مانەوەیــان 
لەگــەڵ خومەینــی چوونەتــە پێشــەوە و گرەوەکەیــان لــە مــەلاکان 
ــد  ــە چەن ــر بوون ــش دوات ــەو ئەگەرچــی ئەفەندییەکانی ــەوە. ئەم بردووەت

بەشــێک، بەشــێکیان چوونــە ســووریا، هەندێکیــان چوونــە وڵاتانــی 
ئەوڕوپــا )لەنــدەن بــە تایبەتــی(، کۆمەڵێکیــان لــە ئێــران مانــەوە و ئیتــر 
ــوون و  ــەردەوام ب ــکان ب ــڕۆ دەگات، ململانێ ــە ئەم ــا ب ڕۆژ دوای ڕۆژ و ت

ــەوە. ــر بوون قووڵت

مەرجەع و پشکی خومس

بــۆ ئــەوەی وردتــر لــە پێوەندیــی دووانەیــی خومــس و مەرجــەع بگەیــن، 
ــە  ــە نهێنیــی تەواوکاریــی نێــوان ئــەم دووانەیــە بگەیــن ل یــان ڕاســتتر، ل
پتەوکردنــی دەســەڵاتی ئاینــی و سیاســی لــە جیهانــی شــیعەدا، پێویســت 
دەکات، ئەگــەر بــە کورتــی و خێراییــش بێــت، لەســەر چییەتــی و 
ڕەهەندەکانــی ئــەو چەمکــە )خومــس( بوەســتین، کــە ڕاســتەوخۆ ڕۆڵــی 

ــە و دەســەڵاتی مەرجــەع. ــی پێگ ــە پتەوکردن ــە ل هەی
خومــس کــە زۆر بــە ســادەیی بریتییــە لــەوەی )ســەری ســاڵی شــیعە، 
هەمــوو شــیعەیەک، یــەک لەســەر پێنجــی ئــەو داهاتــەی کــە لێــی زیــادە، 
ــت(.  ــۆی دەینێرێ ــەی خ ــۆ مەرجەعەک ــی دەکات. ب ــەوەی خەرج ــەک ئ ن
ــەش،  ــە دوو ب ــە دەکات ــەر پێنجەک ــەک لەس ــە ی ــەوە مەرجەعەک لای خۆی
بەشــێک بــۆ پەرەپێدانــی شــیعە، بەشــەکەی دیکــەی بــۆ ژیــان و گوزەرانــی 
ــەینییەکان  ــەوت و حوس ــتکردنی مزگ ــەوە و دروس ــان و نۆژەنکردن قوتابی
ــە  ــەو بەش ــە ل ــی و دزی و گزییەک ــوەدا، گەندەڵ ــەو نێ ــت. ل ــەکار دێنێ ب

دەکرێــت، کــە بــۆ پەرەپێدانــی شــیعەگەری تەرخــان کــراوە.
ــگار  ــی ئێج ــۆی خومســەوە، پارەیەک ــە ه ــەکان ب ــەی مەرجەع ــەو پێی ب
زۆریــان دێتــە بەردەســت، ئــەم بــڕە پــارە زۆرەیــش بەرژەوەندیــی تایبــەت 
دروســت دەکات. لێــرەدا بابەتێکــی گرنــگ و هەســتیار دێتــە پێــش، 
ــەی  ــە پێچەوان ــە، ب ــۆ نموون ــی. ب ــەع و ئۆتۆریتەکەیت ــش مەرج ــە ئەوی ک
ســوننە، لەنــاو شــیعەدا مــەلا مووچــە لــە حکوومــەت وەرناگرێــت، بەڵکــو 
لــە مەرجەعــی تەقلیــد وەریدەگرێــت. ئیتــر مــەلا بــۆ ئــەوەی بژیێــت، یــان 

ــا  ــان ئەوەت ــد، ی ــی تەقلی ــە مەرجەع ــۆ خــۆی ببێت ــدات ب ــەوڵ ب ــێ ه دەب
دەبــێ پەنــا بــۆ مەرجەعێکــی دیکــەی تەقلیــد ببــات. یاخــۆ ئەوەتــا لەگــەڵ 
ــەوان، ئینجــا  ــاوی ئ ــە پی ــک بکــەوێ و ببێت ــە ڕێ ــی مەرجەعەک منداڵەکان

ئایەتــوڵا بــن، یــان نــا. 
بــە گوێــرەی زانیارییــەکان، ئــەو مەرجەعانــە دامــەزراوە و پــڕۆژە و 
ــەوت،  ــوو، زەوی، دوکان، مزگ ــە )خان ــان هەی ــی زۆری ــەرچاوەی داهات س
حوســەینییە(، لەوانەیــە کارگەشــیان هەبێــت و وەبەرهێنانیــان تێــدا 
دەکــەن و بــە هۆیــەوە پارەیەکــی زۆریــان لــەلا کــۆ دەبێتــەوە، کــە هیــچ 
کــەس نازانــێ ئــەو پارەیــە چــی بەســەر دێ، چونکــە هیــچ چاودێــری و 

ــە.  ــەرەوە نیی ــۆرێکیان بەس سانس
ڕاســتە شــتێک هەیــە، گوایــە هــەر ئایەتوڵایــەک کــە مــرد، دەبــێ 
منداڵەکانــی پارەکــە بدەنــە ئایەتوڵایەکــی دیکــە، بــەڵام نایکــەن )تەنانــەت 
بــاس لــە نەبوونــی میراتگریــی دەســەڵاتی ئاینیــش دەکرێــت(. بــۆ نموونــە، 
ــە  ــەی ل ــەو پاران ــان، ئ ــوڕ و نەوەکانی ــە، ک ــەو مەرجەعان ــی ئ بنەماڵەکان
باوکیــان بۆیــان بەجێمــاوە، نایدەنــەوە بــە مەرجەعێکــی دیکــەی تەقلیــد. 
بۆیــە لــە بەرامبــەر ئەوەدا، دەســت دەکەن بــە دژایەتیکردنی مەرجەعەکانی 
تــر، یــان ئەوەتــا یەکێــک لــە قوتابییەکانــی باوکیــان دەکەنــە مەرجەعــی 
ــی  ــت. خاڵێک ــگ بێ ــە بێدەن ــی و گزیی ــەو گەندەڵ ــەوەی ل ــۆ ئ ــد، ب تەقلی
ــە  ــەو خومســەی دەدرێت ــێک ل ــە بەش ــە، ک ــەرنجڕاکێش ئەوەی ــەی س دیک
مەرجــەع، ئــەو دەیداتــە ژنــی بێسەرپەرشــت، ئیــدی ئەگــەر ئــەو ژنــە گەنج 
بێــت، ئــەوا دەتوانــن بــە ســیغە بیدەنــە هــەر قوتابیێکــی خۆیــان، دواتــر 
منداڵەکانــی ئــەو ژنــەش، لەناو چوارچێــوەی دەزگای ئــەو مەرجەعە گەورە 
دەبــن و کار دەکــەن. کچەکــەی بەشــوو دەدرێتــە قوتابیێــک، کوڕەکەیشــی 
دەبێتــە قوتابــی، یــان مــەلا، یاخۆ پاســەوانی تایبەتی کوڕەکانــی مەرجەع، 
ــە  ــی نیمچ ــەش حاڵەتێک ــی مەرجــەع. بەم ــکاری ماڵ ــەر و خزمەت ــا نۆک ی



36

نووری بێخاڵی

خێڵگەرایــی لەناویانــدا دروســت دەبێــت و بنەماڵــەی مەرجەعەکــە دەبێتــە 
ــە  ــە ل ــە ئێم ــەڵام چونک ــە، ب ــەو خێزان ــی ئ ــان و گوزەران ــەرچاوەی ژی س
دەرەوەی سیســتەمەکەین و تەنیــا ڕووکەشــەکەی دەبینیــن، بۆیــە هەســت 
ــێ  ــن، وەل ــتەمەکە ناکەی ــاو سیس ــی ن ــەرە تاریکەکان ــج و کەلەب ــە کون ب
کاتێــک دەبینــی )مەرجەعێــک، یــان ئایەتوڵایــەک( بــە هێــزەوە دێتــە ســەر 
شــەقام و هــاوار دەکات، لــە ڕاســتیدا ئــەوە ئــەو منــداڵ و نــەوە و نــەوەزای 
ئــەو مــەلا و ژنانــەن، کــە لــە ســێبەری مەرجەعــدا ژیــاون و گەورەبــوون، 
ــە هــەر مەرجــەع و  ــەوە بۆی ــزن. ئ ــە پشــتی مەرجەعەکــەوەن و دەیپارێ ل
ــت،  ــر بێ ــە خومســەکە زیات ــی ل ــدە ســەرچاوەی داهات ــەک، چەن ئایەتوڵای
ئەوەنــدە زیاتــر بەهێزتــر دەبێــت و بڕیــاری ئاینــی و سیاســییەکەی زۆرتــر 

کاریگــەری دەبێــت.
ــی  ــە کێشــە گەورەکان ــک ل ــس، یەکێ ــەی خوم ــەم گرنگیی پەیوەســت ب
ئێــران، ئەوەیــە پێــی دەڵێــن کێشــەی ئاغــازادەکان، کــە گوایــە ١٥٠٠ 
منداڵــی ئاغــازادە ڕەگەزنامــەی ئەمریکیــان وەرگرتــووە، کە ئــەوە بەرهەمی 
ــاو  ــەوێ زەق دەبێتــەوە کاتــێ دەزانرێــت لەن ــە. کێشــەکە ل گەندەڵییەکەی
ــوڵاکان  ــەع و ئایەت ــی مەرج ــی زۆری منداڵ ــەو ١٥٠٠ کەســەدا، ژمارەیەک ئ
هــەن. ئامارێکــی ئەوتــۆی ڕاســت و دروســتمان لەبەردەســتدا نییــە، کــە 
ئــەو مەرجــەع و ئایەتوڵایانــە، چەنــد ســەنتەر و حوســەینییە و دامــەزراوە 
و کۆمپانیایــان لــە دەرەوەی ئێــران و عێراقــدا هــەن، چونکــە زانینــی ئــەو 
ئامارانــە، لــە باشــتر ناســینەوەی جەوهــەری کێشــە و ململانێی دەســەڵاتی 
ئاینــی و سیاســیی مەرجەعــەکان کۆمەکمــان دەکات. بــۆ نموونــە، ئەگــەر 
وەزارەتــی ئەوقافــی خۆمــان ســبەی ٥٠٠ مــەلای مووچەخــۆری خــۆی 
ــان نەبــڕێ،  ــۆ ئــەوەی مووچەکەی ــەولا ٥ هــەزار مــەلا ب ــەوا ل دەربــکات، ئ
چەپڵــە بــۆ بڕیارەکــەی ئەوقــاف لــێ دەدەن. ئــەو مەلایانــەی کــە ئەوقــاف 
دەریــان دەکات، پێــش دەرکردنیــان دەســەڵاتیان هەبــووە، بــەڵام چونکــە 

ئەوقــاف دەســەڵاتی لــە مــەلاکان زیاتــر و باڵاتــرە، بۆیــە مەلا دەرکــراوەکان 
ــە،  ــیعەدا وا نیی ــاو ش ــی لەن ــێ. کەچ ــان نامێن ــەڵاتەی جارانی ــەو دەس ئ
ــو  ــە، بەڵک ــاف نیی ــی ئەوق ــەلا، وەزارەت ــە م ــارە دەدات ــەوەی پ ــە ئ چونک
ئــەوە مەرجەعــی تەقلیــدە، پــارە و مووچــە دەدات بــۆ ئــەوەی مــەلا ژیــان 
ــەوت و  ــە کام مزگ ــەلا ل ــار دەدات م ــەع بڕی ــت، مەرج ــی هەبێ و گوزەران
ــدات و هــەر مەرجەعیــش مــەلا  ــار ب ــکات و وت حوســەینییە پێشــنوێژی ب
دەگوازێتــەوە، نــەک حکوومــەت. کەواتــە لــەو ئیمپراتۆریەتــەدا مەرجــەع و 

ــارە.  ئایەتــوڵای مــەزن، دەســەڵاتدارە و خاوەنــی دوا بڕی
بــۆ نموونــە، قوتابیێکــی حــەوزە، مەرجــەع پــەروەردەی دەکات، ژنــی بۆ 
دێنــێ، ژیــان و گوزەرانــی دابیــن دەکات. ئیــدی ئــەو قوتابییــە تــا هەتایــە 
گوێڕایــەڵ و شــوێنکەوتە و ملکەچــی مەرجەعەکــەی دەبێــت. ئیتــر مــن و 
تــۆ و هــەر کەســێکی تــر، هــەر ناوێــک لــەو قوتابییــە، یــان ئــەو مەلایــە 
دەنێیــن )مشــەخۆر، هەلپەرســت(، یــان هــەر شــتێکی تــر، ئــەوە دادمــان 
ــی  ــە و واقیع ــەو ئیمپراتۆریەتەی ــاو ئ ــەوە سیســتەمی ن ــە ئ ــادات. چونک ن
ناوەوەیەتــی. دەگوتــرێ ئەلخوئــی کــە مــرد ٥ ملیــار دۆلاری هەبــووە. 
ــر  ــە لەژێ ــەو پارەی ــە، ئ ــاگا نیی ــدە بێئ ــە ئەوەن ــەو مەرجەع ــۆ ئ باشــە خ
ســەرینەکەی، یــان لــە ماڵــەوەی دابنــێ، بێگومــان ئەویــش خەڵکــی خــۆی 

هەبــووە و لــە ڕێگایانــەوە وەبەرهێنانــی لــەو پارەیــەدا کــردووە!
ــی گرنگــی شــیعەکانی  ــە مەزارگەیەک ــەوە، نەجــەف ک ــی دیک ــە لایەک ل
ــەوە و  ــێ کۆبۆت ــی زۆری شــیعەی ل ــی کات خەڵکێک ــە تێپەڕین ــە، ب تێدای
حەوزەیــەک دروســت بــووە، گوایــە تەمەنــی هــەزار ســاڵ دەبێــت. هەمــوو 
شــیعەی جیهــان پێیــان خۆشــە تەرمەکەیــان لــە نەجــەف بنێژرێــت، ئەوەتا 
گۆڕســتانی )وادی ئەلســەلام(ی نەجــەف، گەورەتریــن گۆڕســتانی دنیایــە. 
کەواتــە ئەگــەر تەرمــی کابرایــەک بنێرنــە ئــەوێ، دەبــێ مەلایــەک لەســەری 
ــەوە  ــەوە، ئ ــارە دەنێژرێت ــە ئێســک و پرووســکەکەی دووب ــت، وات بخوێنێ

ــت،  ــەدەی بیس ــتی س ــا ناوەڕاس ــە ت ــن، ک ــن وا دەڵێ ــژوو و بەڵگەکان مێ
هەرچــی شــیعەی دنیــا هەیــە، ئێســک و پرووســکی مردووەکانیــان دەنــاردە 
عێــراق. ئەمــەش هــەم هــۆکارە بــۆ کۆبوونــەوەی پارەیەکــی زۆر، هەمیــش 
هۆیەکــە بــۆ پەیدابوونــی کار و ســەرچاوەی جیاوازیــی داهــات. ئیــدی بەمە 
مەلاکانیــش دەبنــە ســێ چــوار جــۆر، مەلایــەک هەیــە مودەریســە، یەکیــان 
مــەلای بــە مێــزەرە، هەیانــە موجتەهیــدە، مەلایــەک لەســەر مــردووەکان 
ــە  ــدارە و.... کەوات ــە دوکان ــتێ، هەی ــیغە دەبەس ــە س ــێ، هەیان دەخوێن
ژمــارەی مــەلاکان زیاتــر دەبێــت و بەرژەوەندییەکانیشــیان جیــاواز دەبێــت، 
ئینجــا ئەگــەر مەرجەعەکەیشــیان جیــاواز بــوو، ئــەوا ململانێکــە ئەوەنــدەی 

تــر قــووڵ دەبێتــەوە.
کەواتــە لــە هەمــوو شــتێک گرنگتــر لــەم نێوەدا، ئــەو بــڕە زۆر و زەوەندە 
ــی  ــە دیوێک ــە. بۆی ــە دەســتی مەرجەعەوەی ــە ب ــە، ک ــارە کەڵەکەکراوەی پ
ــۆ  ــەر ب ــە. ه ــی پارەی ــی شــیعە، جیهان ــی جیهان گرنگــی شــاراوە و نهێنی
نموونــە، ئەگــەر ئێســتا سیســتانی )کــە هەنووکــە زۆرتریــن شــوێنکەوتەی 
لــە سەرتاســەری جیهانــی شــیعەدا هەیــە( بیــەوێ کێشــە بۆ ئێران دروســت 
بــکات، نــەک لەنــاو ئێــران، بەڵکــو دەتوانــێ لــە پاکســتان، ئەفغانســتان، 

میســر و چەندیــن وڵاتــی دیکــە، کێشــەی بــۆ بنێتــەوە. 
نموونەیەکــی زینــدوو و نزیــک لە پەیوەســت بەم ململانێیانە، هەڵوێســتی 
بەپێچەوانــەی  ئایەتــوڵا و مەلاکانــی حــەوزەی نەجەفــە.  مەرجــەع و 
ــە  ــی ب ــەی مەلاکان ــەوەی زۆرب ــەرەڕای ئ ــەف س ــە، نەج ــی دیک حەوزەکان
ڕەچەڵــەک ئێرانیــن، بــەڵام بــە هــۆی بەرژوەندییەکانیان، دژایەتــی ئێرانیان 
ــەڕووی  ــتە ڕووب ــەم هەڵوێس ــودی ئ ــەر خ ــە ه ــەن. کەوات ــردووە و دەک ک
پرســیارێکی گرنگمــان دەکاتــەوە و دەبــێ لــە نهێنییەکــەی تێبگەیــن، 
پرســیارەکەش ئەوەیــە: بــۆ دەبــێ مەلایەکــی بــە ڕەگــەز ئێرانــی )فــارس، 
یــان تــورک، یاخــۆ بەلــوچ( دژایەتــی نیشــتمانەکەی بــکات؟ نهێنییــە 

ــە! ــارە )خومس(کەی ــە، پ ــەم دژایەتیی ڕاســتەقینەکەی ئ
هــەر پەیوەســت بــە پــارەی خومــس وەک ســەرچاوەی دەســەڵات و 
ــەو  ــوڵا و مەرجــەع هــەن، ئ ــن ئایەت ــاوەری، کــە کەمتری ــەی جەم ئۆتۆریت
ــە مەترســییەوە، دەتوانیــن  ــان بخەن ــدی و دەســەڵاتە ئابوورییەی بەرژەوەن
)سیســتانی( وەک نموونەیەکــی تــر وەربگریــن. سیســتانی بــە مەبەســتی 
ــدی  ــی حەش ــاری دامەزراندن ــرۆر، بڕی ــەڕی تی ــش و ش ــی داع دژایەتیکردن
ــران  ــی ئێ ــە خزمەت ــزە دەکەوێت ــەو هێ شــەعبی دەدات، کەچــی دواجــار ئ
و سیاســەتەکانی و لــەولاش )سیســتانی( لێــی بێدەنگــە. دیــارە ئــەم 
ــووە و هــەر دەشــبێت. چونکــە  ــی شــیعەدا هەب ــاو مەرجەعەکان شــتە لەن
ئــەوان زۆربــاش دەزانــن بەرژەوەندییەکانیــان بپارێــزن و گەشــەی پێبــدەن. 
ــەوە  ــیعەیە، ئ ــەس ش ــان ک ــت ف ــێک بڵێی ــە کەس ــە ب ــتێک نیی ــە ش بۆی
ــێ بڵێیــت  ــە، کــە دەب ــە، بەڵکــو ڕاســتییەکەی ئەوەی دەربڕینێکــی هەڵەی
فــان، پێــڕەوکار و شــوێنکەوتەی فــان مەرجەعــە. بــۆ نموونە، شــیعەیەک 
ــە ویلایەتــی فەقیــه نییــە،  ــاوەڕی ب مەرجەعەکــەی )سیســتانی( بێــت، ب
بــەڵام ئەگــەر مەرجەعەکــەی )شــیرازی( بێــت، ئــەوا بــاوەڕی بــە ویلایەتــی 
فەقیــه هەیــە. کەواتــە کەســێک کــە حەشــدی شــەعبییە، ئەگــەر بــڕوای بە 
ویلایەتــی فەقیــه هەبێــت، ئــەوا ئۆتۆماتیکــی بەرگری لە ئێران و سیاســەت 
و بەرژەوەندییەکانــی ئێــران دەکات. ئەگــەر باوەڕیشــی بــە سیســتانی 
هەبێــت، ئــەوەی کــە ئێســتا هەندێــک لەنــاو حەشــدی شــەعبی بڕوایــان بــە 
سیســتانی هەیــە و پێیــان دەگوتــرێ )جماعــە الویلایــە(، ئەوانــە بەرگــری 
لــە شــیعەبوونی خۆیــان دەکــەن. ڕاســتە ئــەم گرووپــەش تائیفیــن، بــەڵام 
هــەوادار و لایەنگیــری ئێــران نیــن. کەواتــە لەنــاو ئــەم کێشــمە کێشــەدا، 
ــا ماددییــە گــەورە و  سیســتانی ئامــادە نییــە و نایــەت ئــەو هەمــوو توان
زۆرەی خــۆی بخاتــە مەترســییەوە و بــە میلیشــیاکانی حەشــدی شــەعبی و 
گرووپەکانــی تــر بڵێــت، ئەمــە هەڵەیــە و ئــەوە ڕاســت نییــە، کــە دەیکــەن.

ــۆ  ــیعەکانەوە ب ــوردە ش ــەن ک ــە لەلای ــەزاران نام ــتا ه ــا ئێس ــە ت ڕەنگ
سیســتانی چووبێــت و داوایــان لــێ کردبێــت، ڕا و هەڵوێســتی خــۆی 
لەســەر ئــەو ســتەم و تەعــەداو زۆردارییــەی لــە کــورد دەکــرێ، دەرببڕێــت، 
کەچــی وێناچــێ وەڵامــی یــەک نامەیشــی دابێتــەوە، ئــەوە لەکاتێکــدا کــە 
ــەی  ــەو کەس ــە ئ ــەوە، چونک ــێ وەڵام بدات ــیعە، دەب ــەرعی ش ــی ش بەپێ
کــە موقەلیــد و پێــڕەوکاری ئــەوە، پرســیاری لــێ کــردووە. کەچــی دوور 
نییــە ئەگــەر ئێســتا هەمــان ئــەو کــوردە شــیعانە پرســیاری ئەوەیــان لــە 
سیســتانی بکردایــە، کــە ئاخــۆ قوربــان بــە پێــی ڕاســت، یــان چــەپ بچینە 
ئاودەســت؟ ئــەوا یەکڕاســت و بەبــێ ســێ و دوو وەڵامــی دەدانــەوە، بــەڵام 
ــە کــورد کــراوە و دەکــرێ،  ــە عێراقــدا ل ــەو ســتەمەی ل ــارەی ئ ــە ب کــە ل
پرســیاریان لێــی کــردووە، بێدەنگــی هەڵبــژاردووە و هەڵیدەبژێرێــت. 
ــەوەی  ــەر ئ ــەک لەب ــەش ن ــێ، ئەم ــگ دەب ــەو بێدەن ــەم ڕووەوە ئ ــارە ل دی
بەرژەوەندیــی ئاینــی وای لــێ دەخــوازێ، نەخێــر. بەڵکــو ئــەوی مەرجــەع 
جیــاواز بیــر دەکاتــەوە و بڕیــار دەدات، چونکــە ئــەو بەرژەوەندییــە مــاددی 
و داراییەکــەی خــۆی دەبینێــت. ئــەو بەرژەوەندییە گەورەیــەی، کە هەیەتی 
و ســەرچاوەی دەســەڵاتەکەیەتی. بەپێچەوانەوە، هەر هەڵوێســتێکی جیاواز 
لــەوە بنوێنێــت، دوور نییــە ئەزموونــی )ئەلســەدر(ی لە بەرانبــەردا دووبارە 
ببێتــەوە. دەگوتــرێ کــە )محەمــەد باقــر ئەلســەدر( دەچــووە مزگەوتەکەی 
ئیمــام عەلــی، هەرچــی خەڵــک هەبــوو بــە ســەرۆک عەشیرەتەکانیشــەوە 
بەڕیــزەوە لەبــەری هەڵدەســتان و دەیانگــوت وا و وات بــۆ دەکەیــن، کەچــی 
کــە گیــرا، بــە پێــی گێڕانــەوەی وەکیلەکــەی بێت، کــە )ئایەتــوڵا نوعمانی( 
بــوو، دەڵــێ: “ کــە گیــرا، لــەو هەمــوو حەشــاماتە، تەنیــا ســەد و پەنجــا 
ــی  ــوارد، کەچ ــان خ ــمان لێدانم ــن و هەمووش ــەوە بووی ــە دەوری ــەس ب ک

پۆلیــس و خەڵــک ســەیریان دەکردیــن”. 
ــە،  ــەڵاتی هەی ــە، دەس ــارەی هەی ــکان پ ــۆن فاتی ــی، وەک چ ــە کورت ب

دەزگای هەواڵگــری و ســیخوڕی هەیــە، جیهانــی شــیعەش ئەگەرچــی 
ڕێــک بــەم شــێوە پێشــکەوتن و سیســتەماتیکییەی فاتیــکان نییــە، بــەڵام 
جۆرێکــە لــە فاتیــکان و هەوڵیــش دەدرێــت لــە ئاینــدەدا ببێتــە فاتیکانــی 

ــی ئیســلامی! جیهان

تارمایی خومەینی!

دوای هاتنــی بــۆ نەجــەف و گیرســانەوە تیایــدا لــە ســەرەتای شەســتەکانی 
ــی  ــی ئاینی ــەڵ پیاوان ــی لەگ ــۆی بەریەککەوتن ــە ه ــتەم، ب ــەدەی بیس س
حــەوزەی نەجــەف و میتــۆد و وانەکانــی حــەوزە و قوتابخانــەکان، )ئیمــام 
ــەوە و  ــوان بیرکردن ــە نێ ــە ناکۆکــی ل ــک ل ــە جۆرێ ــی( هەســتی ب خومەین
دنیابینیــی تایبەتیــی خــۆی و میتــۆدی حــەوزەی ناوبــراو کــرد، بەتایبەتــی 
کــە ئــەو وێــڕای لایەنــە ئاینــی و مەزهەبییەکــە، بایەخێکــی زۆریشــی بــە 
فیکــری سیاســی و پرســی حوکمڕانــی دەدا، یــان ڕاســتتر بڵێیــن، ئامانجــی 
ســەرەکیی ئــەو ئیمامــە، بــە چەقگرتنــی پرســی دەســەڵات و حوکمڕانــی 
و دامەزراندنــی دەوڵەتــی ئیســلامی بــوو. دوای جێگیربوونــی لــە نەجــەف 
و دەســتکردن بــە وانەگوتنــەوە، قوتابییەکانــی چاوەڕوانــی ئــەوە نەبــوون 
وانەیەکــی جیــاواز لــەو میتۆدانــەی حــەوزە و قوتابخانــە ئاینییەکانــی 
شــیعە، لەســەر دەســتی مامۆســتا نوێیەکەیــان فێــر ببــن، کەچــی ئیمــام 
خومەینــی ســەرەتا و بناغــەی پــڕۆژە سیاســییەکەی خــۆی، بــە گوتنەوەی 
ــن  ــەد ئەمی ــەزا محەم ــێخ موڕت ــب -ی ش ــی )المکاس ــاو کتێب ــی ن وانەکان
ئەلئەنســاریی دیزەفوولــی، ناســراو بــە شــیخ ئەنســاڕی( دەســت پــێ کــرد. 
ئیمــام خومەینــی بــە شــێنەیی و بەبێ هیــچ پەلەپەل کردنێــک، زەمینەی 
ئــەوەی خۆشــکرد لــە میانــی وانەگوتنــەوەدا، ئامانجەکانــی خــۆی بپێکێت. 
شــارەزایان و چاودێرانــی ئــەو ســەردەمەی ڕەوشــی حــەوزە و قوتابخانــە 
ئاینییــەکان، تەنانــەت هەنــدێ لــە ســەرچاوە مێژووییەکانیــش بــاس لــەوە 
دەکــەن، دوای ماوەیەکــی کــەم، ئیمــام ئاراســتەی وانەکانــی بــە ئاقــاری 

ــە ڕەگ و ڕیشــەکانی  ــەوە ل ــە و لیکۆڵین ــی ویلای قســەکردن لەســەر بابەت
حوکمڕانیــی لــە ئیســلامدا گــۆڕی، تــا لە ئاکامــدا ئەو لێکۆڵینەوانــەی بوونە 
ــی  ــان )حکوومەت ــلامی(، ی ــی ئیس ــە حکوومەت ــەوە ل ــک )لێکۆڵین کتێبێ

ئیســلامی(، کــە گفتوگــۆ و گەنگەشــەیەکی زۆری بــەدوای خۆیــدا هێنــا.
دەگوتــرێ )ئیمــام خومەینــی( لــەو ڕۆژگارەدا نالەباریــی دۆخی سیاســیی 
ــە پشــێوی  ــڕ ل ــوو پ ــک ب ــە هەلومەرجێ ــتەوە، ک ــی قۆس ــی عێراق ئەوکات
سیاســی و ململانێــی تونــدی نێــوان گــرووپ و ســەرکردەکان، کودەتــاکان 
ــی  ــەی، ڕەوش ــەو مانای ــوون. ب ــی وڵات ب ــەو کات ــاری ئ ــارێکی دی ڕووخس
ناســەقامگیری وڵات، کــە بــە هۆیــەوە کایــەی سیاســی و ململانــێ لەســەر 
دەســەڵات چەقــی گرنگــی پێدانیــان و کایەکانــی کۆمەڵایەتــی و نێوەنــدی 
ئاینــی، لــە پەراوێــزدا بــوون. زەمینــەی کاری لەبــەردەم ئیمامــدا خۆشــتر 
کردبــوو، بەتایبەتیــش کــە قوتابییەکانــی بەردەســتی، هــەر ئەوانــە نەبوون 
کــە لــە ئێرانــەوە هاتبــوون، بەڵکــو قوتابیــی عێــراق و لبنــان و وڵاتانــی 
دیکەیــش، لــە وانەکانیــدا بەشــدار و گوێگــر بــوون. ئینجــا هیــچ کام لــەم 
ــەوە سیاســییە  ــرس و لیکۆڵین ــاس و پ ــۆرە ب ــەم ج ــە پێشــتر ب قوتابیان
قــووڵ و هەســتیارانە ڕانەهاتبــوون، ئــەوەی هەبــوو، تەنیــا وانەی زانســتییە 

ئاینییــەکان و بــڕێ زانســتی هاوچــەرخ بــوون. 
ــی  بارودۆخــی سیاســیی ناجێگیــری عێــراق، کــە هــەر هەمــوو چاوەکان
دەســەڵاتداران و ڕکابەرەکانیــان لەســەر سیاســەت و دەســەڵات بــوو، وەک 
زۆر شــاری دیکــەی عێــراق، دەرفەتــی ئــەوەی بــۆ نەجــەف ڕەخســاندبوو، 
لــە بــواری کۆمەڵایەتــی و فیکــری و فەلســەفیدا گەشــەکردن و پێشــکەوتن 
بەخۆیــەوە ببینێــت. بــە هێنانــی، یــان تێخزاندنــی ئــەم پــرس و بابەتــە 
نوێیــە هەســتیارەش لەلایــەن )ئیمــام خومەینــی( لــە وانەکانــی خوێندنــدا، 
کــە تایبــەت بــوون بــە حکومڕانیــی ئیســلامی و پێشــتر لــە حەوزەکانــدا 
نەناســرا بــوو، وەک میتۆدێکــی نــوێ شــوێنی خۆی گــرت و وردە وردە و بە 

شــێنەیی، دزەی کــردە نــاو حــەوزە و قوتابخانەکانــی دیکــە و هەوادارێکــی 
ــەی مەیلــی  ــەو گەنجان ــاو ئ ــە خــۆی کــۆ کــردەوە، بەتایبەتــی لەن زۆری ل

یاخیبــوون و گۆڕانکارییــان هەبــوو.
تایبەتمەندیــی کەســایەتیی )ئیمــام خومەینــی( جیــاواز لــە پیــاوە 
ئاینییــەکان و مامۆســتاکانی دیکــەی حــەوزە، لــە پەیوەســت بــە میتــۆدی 
بیرکردنــەوە، جــۆری دەربڕیــن، شــێوازی وانەگوتنــەوە و سەرنجڕاکێشــانی 
بەرامبەر، کاریگەریێکی زۆری کردبووە ســەر زەین و هۆشــی قوتابییەکان. 
ــەوزەی  ــە ح ــام ل ــە ئیم ــەی، ک ــەت و وانان ــرس و باب ــەو پ ــش ئ دواجاری
نەجەفــدا کردبووینــە کەرەســتەی پڕۆژەکــەی، لــە دوای ســەرکەوتنی 
شۆڕشــی ئیســلامی ئێــران و دامەزراندنــی حکوومەتــدا، نــەک هەر خســتنیە 

ــە دەســتووری وڵات. ــەوە، بەڵکــو کردنیی واری کردەنیی
بــە  درکــی  زوو  بەعــس  بەڵگەنامــەکان،  زانیاریــی  گوێــرەی  بــە 
ــی  ــی ئاین ــا پیاوێک ــەو تەنی ــی ئ ــوو، دەیزان ــام کردب ــی ئیم کاریگەرییەکان
ــە و  ــوو کوچ ــەر هەم ــێبەری بەس ــی و س ــو تارمای ــە، بەڵک ــایی نیی ئاس
کۆڵانێکــی نەجــەف و تەنانــەت زۆر شــار و ناوچــەی دیکــەی شیعەنشــینی 
عێراقــدا هەیــە، بۆیــە وەک زۆر لــە ســەرچاوەکانیش باســی دەکــەن، بەعس 
زۆر هەوڵــی دا لــە ناکۆکیــی ناوخۆیــی، وەک دەســەڵات و گەلــی عێــراق، 
هەروەهــا لــە ناکۆکییەکانیــدا لەگــەڵ حکوومەتی پادشــایی ئێران، ســوودی 
لێــوەر بگــرێ، بــەڵام تــازە ئــەو پیــاوی ڕامکــردن و دەســتەمۆکردن نەبــوو. 
بۆیــە ڕێــگای فشارخســتنە ســەر و ســنووردارکردن و بەرتەســککردنەوەی 

ــژارد. ــی ئیمامــی هەڵب کار و چالاکییەکان
لەکاتێکــدا بەعــس وێنــە ڕاســتەقینەکەی ئیمامــی لــەلا ڕوون بــوو و 
گۆشــەیەکی نەمابــوو، نەیخوێنێتــەوە، کەچــی حــەوزەی نەجــەف درەنــگ 
ــی کــرد، درەنگتریــش  ــەی ئیمــام و کاریگەرییەکان ــەم دزەکردن هەســتی ب

شــوێنپێ و شــوێنەوارەکانی دۆزیــەوە، تــا ئەوکاتــەی لــە هــەر هەنگاوێــک و 
هەڵوێســتێکدا، کــە ئەمریــکا و ئیســرائیل دژی ئێرانــی ئیســلامی دەیاننــا و 
دەیاننوانــد، لــە میانــی هەڵوێســت و بەیاننامــەی پاڵپشــتیی گــەورە پیــاوە 
ئاینییەکانــی خــۆی بــۆ ئێــران، حــەوزەی نەجــەف بەســەر برینــی خۆیــدا 
کــەوت و تێگەیشــت، کــێ و کــەی و چــۆن، بــەڕەی لەژێــر پێیــدا دەرهێناوە 

و ئیــدی کار لــەکار تــرازاوە.
ــەر ڕۆشــنایی  ــا، لەب ــگاوی ن ــە ســێبەردا و لەســەرخۆ هەن ــە ل ــام ک ئیم
و لــە دەســەڵاتدا، هەژموونــی خــۆی نیشــانی هەمــووان دا.. ئــەو کــە لــە 
ــۆل و  ــەی پ ــە گۆش ــەوزە و ل ــی ح ــووچی داڵانەکان ــێوی ڕاڕەو و س پەس
حوجرەکانــدا بێدەنــگ پەیامەکــەی باوکــردەوە، لە سەرخســتنی شۆڕشــدا، 
لــە گەڕانــەوەی بەســەر پشــتی شــکاوی )محەمــەد ڕەزا پەهلــەوی(
ــی  ــە جڵەوکردن ــی ئیســلامیدا، ل ــی حکوومەت ــە ڕاگەیاندن ــردوودا، ل ی ڕاک
گوتــار و هەڵوێســتی ئاینــی و سیاســیی نەجەفــی دوای خۆیــدا، زایەڵــەی 
دەنگەکــەی هەمووانــی تەزانــد و هەژانــد، لە پێشــیانەوە حــەوزەی نەجەف.
ئیــدی )ئیمــام خومەینــی(ی شۆڕشــی ئیســلامی، چیتــر مامۆســتا 
ــەی  ــدا وان ــەوزەی نەجەف ــە ح ــە ل ــوو، ک ــا نەب ــەی دەســتی ش دەرکراوەک
ــوو.. ئیمامــی پــاش  ــەری شــۆڕش ب ــەوە، بەڵکــو تیۆریســێن و ڕاب دەگوت
ڕاگەیاندنــی حکوومــەت و دەوڵەتــی ئیســلامی، چیتــر تەنیــا پیاوێکی ئاینی 
ــوو..  ــەت ب ــتوور و حکووم ــەڵات و دەس ــۆی دەس ــۆ خ ــو ب ــوو، بەڵک نەب
ئــەو ئیــدی پیــاوی نــاو تەپوتــۆزی ســیپارەی نووشــتە و نــزا و تەجویــد 
ــکار و موفتــی و کەســایەتیێکی بەرجەســتەی کارا  ــوو، بەڵکــو تەئویل نەب
ــوو، ئەگــەر  ــەت ب ــەوی دەوڵ و کاریگــەری، هاوتەریبــی کەســایەتیی مەعن

ــوو! ــۆ خــۆی دەوڵــەت ب نەڵێیــن ب
ــۆ  ــام ب ــەوەی ئیم ــران و گەڕان ــە ســەرکەوتنی شۆڕشــی ئیســلامی ئێ ب

لوتکــەی دەســەڵاتی سیاســی و ئاینیــی وڵات، ئیــدی بــە کاریگەریــی 
ــاو حــەوزەی نەجەفــدا، ژمارەیەکــی زۆری  ــە وانەگوتنــەوەی ن ــردووی ل ڕاب
قوتابــی لــە عێــراق ڕوویــان کــردە ئێــران، وەک چــۆن کاریگەریێکــی 
زۆریشــی لەســەر زۆر لــە کەســایەتییە ئاینــی و زانســتییەکاندا هەبــوو، کــە 

ــوم. ــووە ق ــان کردب ــردن، ڕووی ــە زۆرلێک ــان ب ــە، ی دڵخوازان
هەڵگێڕانــەوەی  لــە  خومەینــی(  )ئیمــام  کاریگەریــی  بەهەرحــاڵ، 
هاوکێشــەکە، لــە زاڵکردنــی گوتــاری سیاســی و ئاینیــی قــوم و لــە گۆڕینی 
باڵانــس لــە نێــوان نەجــەف و قومــدا بــە شــێوەیەکە، کــەس ناتوانێ نکۆڵی 
لــێ بــکات، تــا ئەو ئاســتەی ئێستایشــی لەگەڵدا بێت، بەشــێک لــە ئیمام و 
پیــاوە ئاینییەکانــی حــەوزەی نەجــەف، لــە بیرۆکــەی سیســتەمی ویلایەتی 
فەقیــه، کــە کرۆکــی کێشــەی نێــوان هــەردوو حــەوزە شــیعییەکەیە، نــەک 
لەگــەڵ خومەینیــدا ناکــۆک نەبــوون و نیــن، بەڵکــو هــاوڕای بــوون و 

بانگەشەشــیان بــۆ چەســپاندنی سیســتەمەکە کــرد و دەکــەن!

تۆفانی دوای شۆڕش!

گەشــتی دوو فڕۆکە ئاکامەکانیان پێچەوانەوە کەوتنەوە. گەشــتێک )شــا(
ی پەهلەوییەکانــی بــە مەرگــی تاراوگــە ســپارد، گەشــتێکیش ئیمامــی لــە 
تاراوگــەوە هێنایــە ســەر تەختــی دەســەڵات. ئــەو گەشــتەی بەســەر پشــتی 
فڕۆکەیەکــەوە لــە فەڕەنســاوە بــۆ تــاران، هەمــوو هاوکێشــە سیاســییەکانی 
ڕۆژهەڵاتــی ناوەڕاســتی لــە دوای خۆیــدا ســەراوژێر کــرد. گەڕانــەوەی ئیمام 
ــە  ــوو ل ــی ب ــی دراماتیک ــی ١979، وەرچەرخانێک ــی دوای شۆڕش خومەین
داهاتــووی ناوچەکــە. هاتنەوەیــەک لەگــەڵ خۆیــدا دواتــر ناوچەکــە دەکاتــە 
گۆڕەپانــی چەندیــن جەنگــی ئاشــکرا و نهێنــی، دەیکاتــە کوانــووی گەرمــی 

ململانێــی تائیفــی و ســەرزەمینی ئــاژاوە و ئاڵــۆزی و پشــێوی.
لــە ئەنجامــی خۆپیشــاندانێکی سەرتاســەریی و بەدوایــدا هەڵگیرســانی 
شــۆڕش، محەمــەد ڕەزا شــای پەهلــەوی ڕایکــرد و لــە تاراوگــە بــە خەونــی 
ــاندنەوەی  ــەوە. هەڵوەش ــەری نای ــەڵات، س ــی دەس ــەر تەخت ــەوە س گەڕان
دەزگای پۆلیســی نهێنــی )ســاواک(، ئازادکردنــی زیندانییــە سیاســییەکان، 
گەڕانــەوەی )خومەینــی( بــۆ ئێــران، ســێ ڕووداوی خێــرای دوای شــۆڕش 
بــوون، کــە ســیمای وڵاتەکەیــان گــۆڕی. ئەوەی کــە بۆ )بەختیار شــاپوور(
ی ســەرۆکی ئۆپۆزســیۆن و تــەواوی ئۆپۆزســیۆنی ئێرانیــش مایــەی شــۆک 
بــوو، هەڵوێســتی تونــد و ڕاشــکاو و بــێ چەنــد و چوونــی ئیمــام خومەینــی 

بــوو لــە دوای گەڕانــەوەی لــە بــارەی حوکمڕانێتیــی و ئێرانــی دوای شــا.
 کاتــێ ئیمــام گەڕایــەوە ئێــران، وەک ســەرکردە و ڕابەرێــک لەنــاو 
خەڵکــدا پێشــوازی لــێ کــرا. ئیتــر هــەر هەمــان ڕۆژ و لەنــاو جــۆش 

و خرۆشــی پێشــوازی کارانــدا و لــە وتارێکیــدا، ڕوون و ڕاشــکاو، بــێ 
گــرێ و گــۆڵ و پێــچ و پەنــا، ڕوو لــە بەختیــار ڕایگەیانــد: “ ئــەوە منــم 
حکوومــەت دادمەزرێنــم، زللــە لــە بناگوێــی ئــەو حکوومەتــە دەدەم و 
ــێ  ــێ ناب ــار دەڵ ــم. بەختی ــەت دادەمەزرێن ــەل، حکووم ــە پشــتیووانی گ ب
لــە وڵاتــدا دوو حکوومــەت هەبــن، ئــەو ڕاســت دەکات، بــەڵام دەبــێ 
ــی  ــە باس ــەی ئێم ــەو دەوڵەت ــڕوا… ئ ــەو ب ــاییەکەی ئ ــە نایاس حکوومەت
دەکەیــن، دەوڵەتێکــە پشــت بــە ڕای گــەل دەبەســتێت، لەســەر حوکمــی 
خــودا بونیــاد نــراوە” . ئــەم وتانــەی ئیمــام، ئاماژەیەکــی ڕوون بــوون بــۆ 
دەرکەوتنــی ئــەدگار و ڕووخســار و خەســڵەتەکانی حوکمڕانــی نوێــی دوای 

ــا.  ــەردەمی ش س
ــە  ــەو حزب ــوو ئ ــە هەم ــەوە ل ــران، هەڵگەڕان ــە ئێ ــی شــاپوور ل دەرکردن
ــوون،  ــەنگەری ب ــدا هاوس ــە شۆڕش ــوون و ل ــا ب ــیۆنانەی دژی ش ئۆپۆزس
خۆناســاندن وەک فەرمانــڕەوای تــاک و ڕەهــای وڵات، تەکفیرکــردن و 
حەڵالکردنــی خوێنــی هــەر کەســێک کــە دژی بوەســتێتەوە، هەنــگاوە بــە 
پەلــە و خێراکانــی ئیمــام بــوون، بــۆ ئــەوەی دەســەڵات کۆنتــڕۆڵ بــکات.
ــگاوی هــەرە ترســناک و مەترســیدار  ــان ڕاســتتر، هەن خاڵــی گرنــگ، ی
لــەو هەنگاوانــە، تەکفیرکــردن و حەڵالکردنــی خوێنی نەیــارەکان و تەنانەت 
ــە  ــێوازی حوکمڕانییەک ــە ش ــان ل ــن ڕەخنەی ــە کەمتری ــوو، ک ــەش ب ئەوان
هەبێــت. دیــارە ئەمــەش لــەو ڕوانگەیــەوە بــوو، کــە ئــەوەی دژایەتــی ئیمام 
ــەرپێچی  ــە، س ــی دیک ــە مانایەک ــودا دەکات. ب ــی خ ــەوا دژایەت ــکات، ئ ب
کــردن لەبڕیــار و فەرمانەکانــی ئیمــام، ســەرپێچیکردنی بێ چەنــد و چوونە 
لــە بڕیــار و فەرمانەکانــی خــودا. هەڵمەتەکانــی گرتــن و ئەشــکەنجەدان، 
کوشــتن و لــە ســێدارەدان، ســیمایەکی دیــاری مــاوەی دوای شــۆڕش 
بــوون. بەدوایشــیدا دامەزراندنــی پاســەوانی شــۆڕش، وەک قــەڵا و قەڵغانی 
پاراســتنی حوکمڕانێتیەکــە، یەکێــک بــوو لــە هەنــگاوە پتــەو و تۆکمــەکان، 

ــۆ  ــەت ب ــۆ و تەنان ــتکاریێکی ناوخ ــەر بەرهەڵس ــەوەی ه ــۆ ڕووبەڕووبوون ب
ڕاوکردنــی ســێبەری نەیارانــی شــۆڕش لــە دەرەوەی ســنووری وڵاتیشــدا. 
بەرنامــە و پلانــی دووەمــی گرنگــی ئیمــام دوای ئــەوە، بەتایبەتــی 
دوای جــێ پــێ قاییمکردنــی دەســەڵات و چەســپاندن و جێگیرکردنــی 
ــوو بــۆ  کۆڵەگەکانــی حوکمڕانییەکــەی، تیــۆری هەناردەکردنــی شــۆرش ب
دەرەوەی وڵات. ئەرشــیف و بەڵگەنامەکانــی ســەرەتای ئــەم گوتــار و 
ــران  ــی ئێ ــەو کات ــەکانی ئ ــی بەرپرس ــە لێدوان ــکرایی ل ــە ئاش ــۆرەش ب تی
ــی  ــە ئاشــکرایی و ڕاشــکاوییەوە دەیانگــوت: “ وڵاتان ــە ب ــەوێ، ک دەردەک
ــی فارســی،  ــە ئیمپراتۆریەت ــدا، بەشــێکن ل ــش لەگەڵیان ــداو و عێراقی کەن
دەبــێ بگەڕێنــەوە ســەر ئیمپراتۆرییەتەکــە و ببنە پاشــکۆ و شــوێنکەوتەی 

ــی”.  ــی فارس ئیمپراتۆریەت

هەناردەکردنی شۆڕش!

ســتراتیژیی  و  ســەرەکی  دووەمــی  هەنــگاوی  گوتمــان،  پێشــتر  وەک 
ــی  ــۆ وڵاتان ــران، ب ــۆ دەرەوەی ئێ ــوو ب ــۆڕش ب ــی ش ــام، هەناردەکردن ئیم
ئیســلامیی ناوچەکــە و جیهــان، بەتایبەتــی بــۆ وڵاتانــی عەرەبــی. تەنانــەت 
دروشــمێکی ســەرەکی و هەمیشــە لەســەر زاری ئیمــام، بریتــی بــوو 
لــەوەی “ نــە ڕۆژئاوایــی، نــە ڕۆژهەڵاتــی، تەنیــا کۆمــاری ئیســلامی”. ئــەو 
دروشــمەی دواجــار تابلۆکــەی بــە زەقــی بــە ســەر دەرگا و دەروازەی 
ــە و  ــە باڵوێزخان ســەرەکیی باڵاخانــەی وەزارتــی دەرەوەی ئێــران و زۆر ل

ــرا. ــدا، هەڵواس ــە وڵاتان ــران ل ــووڵگەرییەکانی ئێ کونس
دیــارە ســتراتیژی هەناردەکردنــی شــۆڕش هــەر بــە دروشــم و بانگــەواز 
ناوەســتێ، بەڵکــو لەنــاو ماددەکانــی دەســتووری بنەڕەتیــی وڵاتــدا شــوێنی 
ــەو بڕگــە و بەنــد و ماددانــەی پێوەندییــان  بــۆ دەکرێتــەوە، بەتایبەتــی ل
بــە سیاســەتی دەرەوەی ئێرانــەوە هەیــە. هەروەهــا بەرنامــە و پڕۆژەکانــی 
سەرخســتنی ئــەم سیاســەتە، سیســتەماتیک و بــە دامەزراوەیــی دەکرێت و 
لــە ئاســتی فەرهەنگــی، کولتــووری، سیاســی، سەربازیشــدا دەزگا و هێــزی 

مــاددی و مرۆیــی بــۆ تەرخــان دەکرێــت.
بــۆ نموونــە لــە کــۆی بەندەکانــی )١٥٢ - ١٥٥(ی دەســتووری بنەڕەتیــی 
ــدی  ــە بەن ــە، ل ــەم وڵات ــەتی دەرەوەی ئ ــە سیاس ــن ب ــە تایبەت ــران، ک ئێ
)١٥4(دا زۆر بــە وردی و بــە ڕوونــی ئــەم سیاســەتی هەناردەکردنــەی 
بــاس کــردووە، تەنانــەت بــە ئاشــکرایی نــاوی کۆمەڵێــک وڵاتی عەرەبیشــی 
ــەم سیاســەت و ســتراتیژە ڕوون و ڕەوان و  ــای ئ ــە بەرمەبن ــردووە. بۆی ب



51

ململانێی ناوماڵی شیعە

بــە دەســتووریکراوەی ئێــران، هــەوڵ دەدەیــن ئەگــەر بــە کورتیــش بێــت، 
هەوڵەکانــی ئێــران بــۆ سەرخســتنی ئــەم سیاســەتەی لــە چەنــد وڵاتێکــی 
عەرەبیــدا بخەینــەڕوو، )عێــراق، لبنــان، کوێت و ســعوودیە( وەک نموونەی 

زینــدوو.
شــەڕی عێــراق و ئێــران، دەرفــەت و هەلێکــی زۆر لەبــار بــوو، بــۆ ئــەوەی 
ــە  ــتریش ل ــە )پێش ــڕۆژە پانئێرانیزمەک ــی پ ــەم ئامانج ــە یەک ــراق ببێت عێ
پەیوەیســت بــە هەوڵەکانــی حــەوزە قســەمان لــەم بابەتــە کــردووە(، 
ــیعەی  ــۆزی ش ــەرنج و س ــانی س ــی ڕاکێش ــە هەوڵ ــران کەوت ــە ئێ ــۆ ئەم ب
عــەرەب، تــا ئاســتی ئــەوەی کــە بتوانــن کودەتــا بەســەر حوکمڕانەکانــی 
وڵاتەکانیانــدا بکــەن. عێــراق یەکــەم و گرنگتریــن و لەبارتریــن وێســتگەی 
ــش  ــوو، بەتایبەتی ــی شــۆڕش ب ــەی هەناردەکردن ــەم پڕۆژەی ــی ئ ئەنجامدان
کــە ئیــدی جەنــگ ڕەوایــی بــە هەمــوو پاســاوێکی ئێــران دەدا. یەکێــک لــەو 
ــە  ــوو، ک ــوە( ب ــی دەع ــراق )حزب ــار و بەرچــاوە شــیعییانەی عێ ــە دی حزب
هــەر زوو وەک ڕابــەر و پێشــەوای مووســڵمانان بەیعەتــی دایــە ئیمــام، لــە 
بەرامبــەر ئەمەشــدا ئێــران لــە پشــتیووانیکردنی مــاددی و مەعنــەوی ئــەو 
ــە  ــەی ل ــەو حزب ــی ئ ــدام و لایەنگران ــەت ئەن ــرد. تەنان ــی نەک ــە درێغ حزب
ســەربازگەکانی خۆیــدا خســتە نــاو پرۆســەی مەشــق و ڕاهێنانــی ســەربازی 
و هێزێکــی تایبەتــی لــێ دروســت کــردن )ئــەوەی کــە بــە فەیلەقــی بــەدر 
ناســراوە( و لــە ماوەیەکــی زۆر کەمــدا بــە هــەزاران کەســی لەوانــە لەســەر 
هونەرەکانــی جەنــگ و ڕووبەڕووبوونــەوە ڕاهێنــا، بەتایبەتیــش لەســەر 
ــەوە و  ــوژی و تەقاندن ــی غافڵک ــی کردەکان ــەر و تەکتیک ــوژی و هون خۆک
بۆمبڕێژکردنــی ئۆتۆمبێــل. دوای ئــەوە، حزبــی دەعــوە جگــە لــە بەشــداریی 
ڕاســتەوخۆی لــە بەرەکانــی جەنگــی هەشــت ســاڵەی عێــراق و ئێــران 
هاوشــان و هاوســەنگەری پاســداران، لەناوخــۆی عێراقیشــدا و بــە گوێــرەی 
توانــا و دەرفــەت، لــە کردەوەکانــی غافڵکــوژی و تەقاندنــەوە درێغی نەکرد. 

ــە  ــی ک ــەم چالاک ــەوکات، یەک ــەرچاوەکانی ئ ــی س ــرەی زانیاری ــە گوێ ب
)حزبــی دەعــوە( لەنــاو عێراقــدا ئەنجامــی دا و یەکــەم کەســایەتیش لــەو 
چالاکییــەدا کرایــە ئامانــج، )تاریــق عەزیــز -  جێگــری ســەرۆک وەزیرانــی 
ئەوکاتــی عێــراق( بــوو. چالاکییەکــەش لــەو کاتــەدا ئەنجــام درا، کــە 
ناوبــراو ســەردانی زانکــۆی موستەنســریەی دەکــرد و یەکێــک لــە ئەندامانــی 
حزبــی دەعــوە، بۆمبێکــی دەســتی فڕێدایــە نــاو کەژاوەکــە. ئەگەرچــی لــەو 
ــەک قوتابیــی زانکۆکــە  ــەڵام ژمارەی ــوو، ب ــز( ڕزگاری ب ــەدا )عەزی چالاکیی
کــوژران و برینــدار بــوون. ئەندامــە ڕاســپێردراوەکانی حزبــی دەعــوە 
هــەر بــەوەوە نەوەســتان، بەڵکــو بــۆ ڕۆژی دواتــر، دەســتڕێژی گولەیــان 
لــەو خەڵکــە کــرد، کــە تەرمــی کوژراوەکانــی چالاکییەکــەی زانکــۆی 
موستەنســریەیان بــە خــاک دەســپارد. ئیتــر وردە وردە چالاکییەکانــی 
ئــەو حزبــە لەنــاو عێــراق پــەرەی ســەند و چالاکییــەکان جــۆر و ئاســتی 
جیاوازیــان بــە خۆیــەوە بینــی و ئامانجەکانیشــیان هەمەگیرتــر بــوون. بــۆ 
نموونــە، تەقاندنــەوەی هــەردوو باڵەخانــەی وەزارەتــی پلانــدان و وەزارەتی 
ڕاگەیانــدن لەلایــەن کەســانی خۆکــوژەوە. لەنــاو هەمــوو ئــەو چالاکییانەدا، 
کــە خەڵکــی بوونــە قوربانــی، گەورەتریــن و کاریگەرترینــی چالاکییەکانــی 
ئــەو حزبــە )کــە بــە گوێــرەی زانیارییەکانــی دەزگا هەواڵگرییــەکان، یەکەم 
گەورەتریــن چالاکــی بــوو لــە ناوچەی عەرەبیــدا(، تەقاندنــەوەی باڵەخانەی 
ــاڵی ١9٨١  ــی س ــە ١٥ی ئەیلوول ــان ل ــە لبن ــوو ل ــراق ب ــەی عێ باڵوێزخان
ــی  ــی حزب ــەن ئەندامێک ــراوەوە، لەلای ــی بۆمبڕێژک ــگای ئۆتۆمبێلێک ــە ڕێ ب
دەعــوە بــە نــاوی )ئەبــو مەریــەم(، کــە بــە هۆیــەوە 6١ کــەس کــوژران، 
لەناویانــدا باڵوێــزی عێــراق و )بەلقيــس ئەڵــڕاوی(ی هاوســەری شــاعیری 
نــاودار )نــزار قەببانــی(. ئەمــەو جگــە لــە برینداربوونــی زیاتــر لــە ســەت 
کــەس )کاتــێ کــردەوە تیرۆریســتییەکانی ئەلقاعیــدە و داعــش و گرووپــە 
تیرۆریســتییەکانی دیکــە لــە ناوچەکــە و دنیــا بێنینــە بەرچــاوی خۆمــان، 

ئــەوا ئــەم تەکنیــک و شــێوازەی خۆکــوژەکان و ئۆتۆمبێلــی بۆمبڕێژکراوەی 
ئەوکاتــی ئێــران - دەعــوە بــۆ خــۆی جێــگای دەیــان پرســیارە!(.

خاڵــی ســەرنجڕاکێش لەنــاو ئــەو مێــژووەدا ئەوەیــە، هەنووکــە ئەوانــەی 
ــە  ــردەوە خۆکوژییان ــەم ک ــی ئ ــەرکردایەتی و فەرماندەی ــردوودا س ــە ڕاب ل
و کوشــتنی هاووڵاتییانــی عێراقیــان لــە ئەســتۆدا بــوو، ئێســتا شــەڕ 
لەســەر وەرگرتنــی پلــە و پۆســتی دەســەڵات و حوکمڕانــی و بەڕێوەبردنــی 
عێــراق دەکــەن )شۆڕشــی کوردســتان لــەوەدا ڕووســوورە، کــە ســەرەڕای 
کارەســاتەکانی جینۆســاید و کیمیابــاران و ئەنفــال، کەچــی بــۆ ڕۆژێکیــش 
لــە دژی ســوپا و دامــەزراوە حزبــی و ئەمنــی و هەواڵگرییەکانــی بەعــس 
و جەللادەکانیــان، پەنــای بــۆ تیــرۆر و کاری تیرۆریســتی نەبــرد، بەڵکــو 
شــەڕی جوامێــر و ڕووبــەرووی نــاو ســەنگەر و بەرەکانــی لەگەڵــدا کــردن(. 
بەهەرحــاڵ، بــا بێینــەوە ســەر باســی خاڵــە سەرنجڕاکێشــەکە. ڕەنگــە 
زۆربەتــان ئــەو ڤیدیۆیــەی )هــادی ئەلعامری(تــان بینیبێــت، کــە لــە کاتــی 
ــە  ــی پێشــەوەدا قســە دەکات و ب ــە بەرەکان ــدا، ل ــراق - ئێران جەنگــی عێ
ــرێ  ــردا ناک ــەڵ کاف ــز ئاشــتی لەگ ــێ: “ هەرگی ڕوون و ڕاشــکاوییەوە دەڵ
- کــە مەبەســتی حکوومەتــی عێــراق بــوو -، ئێمــە لەگــەڵ ئیمــام دایــن، 
ئــەو ئێســتا ئیمامــی هەمــوو مووســڵمانانە. بڵێیــت ئاشــتی، ئاشــتی 
دەکەیــن. بڵێــت جەنــگ، دەجەنگیــن“. ئــەو )عامــری(ەی لــە شــەڕدا دژی 
وڵاتەکــەی، بەرفەرمانــی ئیمــام و دەوڵەتــی ویلایەتــی فەقیــه بــوو، کەچــی 
ــووە وەزیــری  ــە حکوومەتەکــەی )مالیکــی(دا ب دوای ڕووخانــی بەعــس، ل

ــدن. گواســتنەوە و گەیان
دەی، ئایــا خوێنــەر دەزانــێ، کــە فەرمانــدەی باڵــی ســەربازیی ئــەو کاتی 
ــری(  ــادی ئەلعام ــووری مالیکــی( و جێگرەکەیشــی )ه ــوە )ن ــی دەع حزب
بــوون؟ ئیتــر ئەوەیــە حزبــی دەعــوە و ســەرکردە و کاراکتەرەکانــی، 

کــە بــە درێژایــی هەشــت ســاڵ جەنــگ، لایەنگــری ئێــران بــوون لــە 
ــی  ــەر ئیمتیازەکان ــەڕ لەس ــتا ش ــەی ئێس ــەو وڵات ــان، ئ ــی خۆی دژی وڵات

فەڕمانرەوایەتیکردنیــدا دەکــەن. 
هەرچــی پێوەنــدی بــە لبنانــەوە هەیــە، ئەویــش دۆخێکــی تایبــەت 
بــە خــۆی بــووە و زەمینەکــەی لەبــار بــوو، بــۆ ئــەوەی پشــکی شــۆڕش 
ــی زۆریشــی بەســەردا جــێ  ــەر بکــەوێ و کاریگەری ــدا ب ــە هەناردەکردنی ل
بهێڵیــت. واتــە ئــەوە تەنیــا پێوەنــدی بــە چوونــی )ئەلســەدر( نییــە، کــە 
ــە دەرەبەگــە شــیعەکان، بارودۆخــی کۆمەڵایەتیــی خەڵکــی شــیعەی  گوای
ئــەوێ و نەخوێندەوارییەکەیــان قۆســتۆتەوە، بــۆ ئــەوەی سەردەســتە 
و خــاوەن بڕیــار بــن و لــە دەســت دەرنەچــن و بەرژەوەندییەکانیــان 
ــۆ  ــان، ب ــەوە، ســەدر کــە چــووە لبن ــە پێچەوان ــە مەترســییەوە. ب بکەوێت
ئــەوە نەچــوو چــاوی خەڵکــە نەخوێندەوارەکــە ڕۆشــن دابێــت و بێداریــان 
بکاتــەوە، بەڵکــو بــۆ کەمکردنــەوەی ڕۆڵــی دەربەگەکانــی ئــەوێ چــوو، تــا 
بــۆ خــۆی لــەوێ ببێتــە شــت و بڕیــار بەدەســت. لەوەشــدا ســوودی لــەو 
پــارە زۆرە کەڵەکەکــراوەی خومــس وەرگــرت و لــەوێ لــە هەنــدێ پــڕۆژەدا 

خســتوویەتیە گــەڕ. 
بەهەرحــاڵ، ئەگــەر بــە وردی لــە ئەرشــیفی بەڵگــە و دۆکیۆمێنتــە 
ڤیدیۆییەکانــی )حەســەن نەســڕوڵا - ئەمینــداری گشــتیی حزبــوڵای 
کاریگەرییەکانــی  و  شــوێنەوار  ئاســانی  بــە  زۆر  بگەڕێیــن،  لبنانــی( 
پــڕۆژەی پانئێرانیــزم دەدۆزینــەوە. بــۆ نموونــە، ئــەو لــە وتارێکیــدا، کــە 
وێدەچــێ ســەرەتای ڕاگەیاندنــی حزبەکــەی بێــت بــە ڕاشــکاوی دەڵــێ: ” 
ــێ  ــڕەوی ل ــە، پێ ــان نیی ــچ بژاردەیەکم ــەوە هی ــە ل ــە جگ ــان، ک پڕۆژەکەم
ــە  ــەو مانای ــی ئیســلام و حوکمــی ئیســلامە. ب ــڕۆژەی دەوڵەت ــن.. پ بکەی
نــا کــە لبنــان ببێتــە کۆمارێکــی ئیســلامیی، بەڵکــو لبنــان ببێتــە بەشــێک 
لــە کۆمــارە ئیســلامییە گەورەکــە، کــە خاوەنــی زەمــان و جێگرەکــەی بــە 

ــی دەکات“.  ــی فەرمانڕەوایەت ــام خومەین ــه ئیم ــی فەقی ــەق، ویلایەت ح
ــی  ــتیووانیکردنی باڵ ــە پش ــران کەوت ــراق، ئێ ــێوەی عێ ــان ش ــە هەم ب
ســەربازیی حزبــوڵا، کــە زۆربــەی ســەرکردە و ئەندامەکانــی مەشــق و 
ــەی  ــە وتارەک ــە ک ــوو. ئاشکرایش ــران کردب ــە ئێ ــەربازییان ل ــی س ڕاهێنان
نەســڕوڵا لــە مانــا و پەیــام و ناوەڕۆکەکەیــدا، بەیعەتدانێکــی ڕاشــکاوانەیە 
ــج و ســتراتیژی حزبەکــەی  ــه و ناشیشــارێتەوە، ئامان ــی فەقی ــە ویلایەت ب
ئەوەیــە، لبنــان وەک دەوڵەتێکــی عەرەبــی نــا، بەڵکــو وەک دەوڵەتێکــی 
فارســی، بکاتــە پاشــکۆی ئیمپراتۆریەتــی ویلایەتــی فەقیــه. ئــەوە بۆیــە 
ــدا،  ــدام و لایەنگرەکانی ــەوەی لەگــەڵ ئەن ــە کۆبوون ــەی دیکــەدا، ل ــە بۆن ل
لــە دیمانــە و لێدوانەکانیــدا، ڕژدبوونــی خــۆی لەســەر جێبەجێکردنــی ئــەو 
ــێ،  ــەوەدا دەن ــتەی ددان ب ــەو ئاس ــا ئ ــەوە. ت ــات دەکات ــتراتیژە دووپ س
ئەگــەر لــەم کاروانــەدا، حزبەکــەی بەلاڕێــدا چــوو، پشــتی لــە ئامانجەکانــی 
ــدا  ــەوا لەگەڵیان ــت، ئ ــه نەبێ ــی فەقی ــی ویلایەت ــەچ و گوێڕایەڵ ــرد، ملک ک
ــە میانــی پەیامێکیــدا دەڵــێ: ” مــن یەکێکــم  ــەم ڕووەوە ل نامێنێتــەوە. ل
لەوانــەی لــە کاروانــی حزبــوڵادا و لەنــاو  دەزگا کاراکانیــدا، کار دەکــەن، 
ئەگــەر لــەوە دڵنیــا نەبــم و یەقینێکــی تــەواوم نەبێــت، کــە ئــەو دەزگایانــە 
ــن و  ــی فەقیه ــە وەل ــەر ب ــرەوە س ــاڵ و چاودێ ــن کەن ــگای چەندی ــە ڕێ ل
ــە دەزگاکانیــدا  ملکەچــی فەرمــان و بڕیارەکانیــن، ئــەوا یــەک چرکــەش ل

نامێنمــەوە“. 
دیــارە جگــە لــە حزبوڵا، بزووتنەوەی )ئەمەل(یش کە شــیعەیە، لە لبنان 
هەیــە، بــەڵام بــە هــۆی ئــەوەی پشــکی )خومــس( و کاریگەرییەکانی، وەک 
ســەرچاوەی دەســەڵات و هێــزی ئابووریــی مەرجەعەکانــی شــیعە، ململانــێ 
و ناکۆکیــی دەخاتــە نــاو بزووتنەوەکــە، ئەو مەلایانــەی بەرژەوەندییەکانیان 
ــەک دەکــەون،  ــی دیکــەدا بەری ــی ئەوان ــاد دەکات و لەگــەڵ بەرژەوەندی زی
جیــا دەبنــەوە و بزووتنەوەکــە پارچــە پارچــە دەبێــت. لــە ڕاســتیدا ئــەم 

درزتێکەوتــن و پارچەبوونــە چارەنووســی حزبــوڵای لبنانیــش دەبێــت، 
ئیــدی لــە ئایندەیەکــی نزیــک، یــان دوور، ئــەوە شــتێکی دیکەیــە. چونکــە 
ئــەوە فشــارەکانی ئێرانــن هەمــوو باڵەکانــی نــاو ئــەو حزبــە و بەرژوەندییــە 
جیاوازەکانــی نــاوی، بــە زۆر لەژێــر چەتــری )نەســڕوڵا(دا هێشــتۆتەوە، 
بــەڵام دواجــار و لــە دوا وێســتگەدا، ئــەو ناکۆکیــی بەرژەوەندییانــەی 
باڵــەکان، لــە شــوێنکاتی خۆیــدا و لەپــڕ دەتەقنــەوە. ئەم ڕۆڵــەی ئێرانیش 
لــە پاراســتنی یەکڕیزیــی حزبــوڵادا، لــەو هاوکارییــە مــاددی و مەعنــەوی 
و لۆجســتییەی ئــەم وڵاتــە بــۆ ئــەو حزبــە دەردەکــەوێ، کــە بــە هۆیــەوە 
دەتوانــێ جڵــەوی کارەکان کۆنتــڕۆڵ بــکات. ئــەوە بۆیــە )نەســڕوڵا( لــە 
ســەرەتای هەنگاوەکانــی حزبەکــەی و ئێستایشــی لەگەڵــدا بێــت، بــەردەوام 
و بــە شــانازییەوە جەخــت لەســەر ئــەوە دەکاتــەوە، کــە ســێبەر و پاشــکۆ 
ــە  ــە ئاشــکرایی و ل ــان، ئێمــە ب ــێ: ” برای ــن و دەڵ و شــوێنکەوتەی ئێران
ســەرەوە دەیڵێیــن، میزانیــەی حزبــوڵا، مووچەکانــی، خەرجییەکانــی، 
خــواردن و خواردنــەوەی، چــەک و مووشــەکەکانی لــە کۆمــاری ئیســلامیی 
ــێ: “  ــەوە دەڵ ــە پێکەنین ــەو پەیامەیشــیدا ب ــی ئ ــە کۆتای ــە”. ل ئێرانەوەی

هەتــا پــارە لــە ئێــران هەبێــت، کەواتــە ئێمــە پارەمــان هەیــە“.
بە گەڕانەوەی بۆ مێژووی دوور و نزیک، هەتا دوای شۆڕشــی ئیســلامیی 
ئێــران، ناوچەکــە بــە دەگمــەن کــردەوەی خۆکــوژی و تەقاندنــەوەی 
ئۆتۆمبێلــی بۆمبڕێــژی بــە خۆیــەوە دیــوە. هەروەهــا ئەگــەر ئــەوە بزانیــن، 
کــە بــە گوێــرەی هەنــدێ لــە ئامــارەکان، لــە نێــوان ســاڵانی ١97٠ - ٢٠١4 
،زیاتــر لــە ٨٥ هــەزار کــردە و چالاکیــی تەقاندنــەوە لــەو ناوچەیــە ئەنجــام 
ــەوەی  ــە بەرزبوون ــە، ک ــوەدا ئەوەی ــەو نێ ــی ســەرنجڕاکێش ل دراون و خاڵ
کێــرڤ و زۆربوونــی ڕێــژەی ئــەو کردەوانــە، لــەدوای ســەرکەوتنی شۆڕشــی 
ئیســلامیی ئێــران ١979 دەســت پــێ دەکات. بۆیــە ئەمــە وا دەکات ئــەو 
ــگای  ــە ڕێ ــەوە ل ــاردەی تەقاندن ــێ دی ــۆ دەب ــە ئاخ ــن، ک ــیارە بکەی پرس

خۆکــوژ و ئۆتۆمبێلــی بۆمبڕێژکــراو، ســەر بــە چ ئەدەبیاتێکــی سیاســی و 
میراتــی چ هێــز و ئایدیۆلۆژیایــەک بــن؟

ئێرانــی ویلایەتــی فەقیــه، لەبــەر ڕۆشــنایی ســتراتیژە درێژخایەنەکــەی، 
لــە پەیوەســت بــە هەناردەکردنــی شــۆڕش، ســوودێکی زۆری لــە حزبــوڵای 
لبنانــی وەرگــرت، بــۆ ئــەوەی لــە ڕێگایــەوە دەســتی بخاتــە نــاو وڵاتانــی 
ــەدا، ســعوودیە ئامانجــی  ــەو وڵاتان ــاو ئ ــە ن ــی. ڕاســتە ل ــداوی عەرەب کەن
ــج و  ــردە ئامان ــی ک ــەرەتا کوێت ــەڵام س ــوو، ب ــتراتیژەکە ب ــەرەکیی س س
ــە  ــد و کەوت ــی دامەزران ــلای کوێتیش ــان، حزبوڵ ــی لبن ــان ڕیتم ــە هەم ب

ــتیووانیکردنیان.  پش
حزبــوڵای کوێتــی کــە لەســەر دەســتی کۆمەڵــە کەســێکی شــیعەی 
باقــر  )محەمــەد  دەیانخوێنــد  قــوم  حــەوزەی  لــە  ئەوانــەی  کوێــت، 
ئەلمەهــڕی، عەبــاس بــن نەخــی، عەدنــان عەبدولســەمەد، ناســڕ ســەڕخوە، 
ــەرەتای  ــۆ س ــەی ب ــەزراوە، مێژووەک ــال و….( دام ــین جەم عەبدولموحس
هەشــتاکانی ســەدەی ڕابــردوو دەگەڕێتــەوە. ئــەم حزبــە لــە درێــژەی 
کاروانــی کاری سیاســیی نهێنیــی خۆیــدا، چەندیــن نــاو و دەمامکــی 
گۆڕیــوە، لەوانــە )پێشــەنگەکانی گۆڕینــی سیســتەم بــۆ کۆمــاری کوێــت، 
دەنگــی ئــازادی گەلــی کوێتــی، ڕێکخــراوی جیهــادی ئیســلامی، هێزەکانــی 
ــە  ــە ک ــەو حزب ــی ئ ــت و…(.دامەزرێنەران ــە کوێ ــگێڕ ل ــراوی شۆڕش ڕێکخ
بــە گوێــرەی زانیاریــی هەندێــک ســەرچاوە، پێوەندیــی ڕاســتەوخۆیان بــە 
ــەوان مەشــق  ــە و لەســەر دەســتی ئ ــەوە هەی پاســەوانانی شۆڕشــی ئێران
و ڕاهێنانیــان پــێ کــراوە، لــە ڕێــگای )ناوەنــدی کوێتــی بــۆ ڕاگەیاندنــی 
ــان داوە و  ــی کوێتییەکانی ــەوە هان ــاران( و باوکراوەکانیان ــە ت ئیســلامی ل
داوای ڕووخاندنی ڕژێم و دامەزراندنی سیســتەمێکی شــیعەی شــوێنکەوتەی 
ئێرانیــان کــردووە. ئــەو ســەرچاوانە جەخــت لەســەر ئــەوە دەکەنــەوە، کــە 
حزبــوڵای کوێتــی بەشــێکی دانەبــڕاوە لــە بزووتنــەوەی شــیعەی ئێرانــی و 

بــە ئاشــکرا ڕایگەیانــدووە کــەوا “ شــوێنی فەرمانڕەوایەتــی ئــال ســەباح لــە 
ــەوە!”. ــت نابێت کوێ

ــەوەی خــۆی  ــۆ ئ ــدا ب ــە وڵاتەکەی ــە ل ــەو حزب ــگاو و کاری ئ یەکــەم هەن
ــەوە و  ــی تەقین ــەدوا یەک ــی ب ــن چالاکی ــی چەندی بســەلمێنێت، ئەنجامدان
غافڵکــوژی بــوو، کــە ژمارەیــەک لــە وەزارەتەکانــی حکوومەتــی ئــەو وڵاتــە 

و باڵوێزخانــەی وڵاتــان و خــودی ئەمیــری کوێتیــان کــردە ئامانــج. 
هاوکاریکردن و پشــتیووانیکردنی )حزبی دەعوە( لە هەوڵی تیرۆرکردنی 
)جابــر ئەحمــەد ئەلســەباح(ی ئەمیــری کوێــت، یەکــەم چالاکیــی حزبــوڵا 
بــوو، کــە لــە ٢٥ی ئایــاری ١9٨٥کەژاوەکــەی کرایــە ئامانــج و  لــە ئاکامــدا 
ــی کوشــتن  ــە هەوڵ ــش ل ــوژران و ئەمیری ــر ک ــەک پاســەوانی ئەمی ژمارەی
بــوو. ئــەو کردەیــەی کــە سەرپەرشــتیارو جێبەجیکارەکــەی  ڕزگاری 
)ئەبــو مەهــدی ئەلموهەندیس(بــوو، کــە هەنووکــە یەکێکــە لــە دیارتریــن 
شــەعبی  حەشــدی  ســەرکردەکانی  و  فەرمانــدە  دەســەڵاتدارترین  و 
ــە  ــی ب ــە، کەچ ــی ئەمریکایش ــتی داواکراوان ــە لیس ــە ل ــراق و گوای ــە عێ ل
بەرچــاوی ئەمریکییەکانــەوە، لــە کاتــی خیانەتەکــەی ١6 ی ئۆکتۆبــەردا، 
سەرپەرشــتی پێشــڕەوی میلیشــیاکانی حەشــدی شــەعبی دەکرد بۆ ســەر 
ــای میللــی  ــەوەی دوو کافتێری ــەوە، تەقاندن کوردســتان. چالاکیــی دوای ئ
بــوو لــە ١٢ی حوزەیرانــی هەمــان ســاڵ، کــە چەندیــن کــوژراو و برینداریــان 
ــە دژی  ــە ل ــەو حزب ــەوە. چالاکیێکــی دیکــەی سەرنجڕاکێشــی ئ ــێ کەوت ل
وڵاتەکــەی، بریتــی بــوو لــە ڕفاندنــی فڕۆکــەی هێڵــی ئاســمانی ئەلجابرییــە 
لــە ٥ی نیســانی ١9٨٨و بــە بارمتەگرتنــی سەرنشــینەکانی. بەپێــی 
زانیاریــی دەزگا هەواڵگرییەکانــی کوێــت، ئــەم چالاکییــە لەســەر فەرمانــی 
ــە(ی  ــاد موغنی ــی )عیم ــە فەرماندەی ــەر موحتەشــەمی( و ب ــی ئەکب )عەل
لبنانــی ئەنجــام درا. بــە گوێــرەی زانیارییــە هەواڵگرییــەکان، ئــەم کــردەی 
ڕفانــدن و بــە بارمتەگرتنــە، کــە 6١ ڕۆژی خایانــدووە، دوای نیشــتنەوەی 

فڕۆکەکــە لــە جەزائیــر و پــاش کوشــتنی هــەردوو فڕۆکەوانــە کوێتییەکــە و 
فڕێدانــە خــوارەوەی تەرمەکانیــان، هــەر لــە جەزائیــر و دوای دانوســتاندن، 
ڕفێنــەرەکان بارمتەکانیــان ئــازاد کــرد و بــە هەمــان فڕۆکــە بــۆی دەرچوون 

و ڕزگاریــان بــوو. 
ئــەم ڕووادە دوای ئــەوە دێــت، کــە پێشــتر و لــە ســاڵی ١9٨3، حزبــی 
ــد و ڕووی کــردە  ــە ٥٠٠ سەرنشــینەوە ڕفان ــراو فڕۆکەیەکــی کوێتــی ب ناوب
فڕۆکەخانــەی مەشــهەد لــە ئێــران. وەک چــۆن دوای ســێ ســاڵ لــەم 
چالاکییــە، دەزگا ئەمنییەکانــی کوێــت، هەواڵــی شکســتپێهینانی ڕفاندنــی 
فڕۆکەیەکــی جــۆری 747ی ســەر بــە هێڵــێ ئاســمانیی کوێتیــان ڕاگەیانــد، 
کــە دوازدە سەرنشــینی هەڵگرتبــوو. لەگــەڵ ئەمانەشــدا ســاڵی ١9٨3  
حزبــوڵای کوێتــی بــە دەمامکــی ڕێکخــراوی بە نــاوی )جیهادی ئیســلامی(، 
لــە یــەک ڕۆژدا زنجیرەیــەک تەقینــەوەی بــەدوا یەکــی لــە کوێــت ئەنجامــدا، 
کــە چەندیــن شــوێنیان کردبــووە ئامانــج، لەوانــە ) وێســتگەی ســەرەکیی 
باڵوێزخانــەی  هــەردوو  کوێــت،  نێودەوڵەتیــی  فڕۆکەخانــەی  کارەبــا، 
ئەمریــکا و فەڕەنســا، کۆمەڵگایەکــی پیشەســازیی نــەوت، کۆمەڵگایەکــی 
ــە ئەنجامــی ئــەم کردەوانەشــدا، 7 کــەس کــوژران و  نیشــتەجێبوون( و ل

6٢ کــەس برینــدار بــوون. 
ســەیر ئەوەیــە، دوای هەمــوو ئــەو کردەوانــە، حزبــوڵای کوێتــی لەژێــر 
چەتــر و ناوونیشــانی )هاوپەیمانیــی ئیســلامی نیشــتمانی( و لەبــەر 
ڕۆشــنایی پرەنســیپی تەقیــەی سیاســی و هودنەکــردن لەگــەڵ دەســەڵاتدا، 

ــدا. ــاو دەوڵەت ــاو پرۆســەی سیاســی لەن ــدە ن خــۆی خزان
پێــش ئــەو بابەتــە، بــە ســەرەقەڵەمێک ئاماژەمــان بــە بایــەخ و گرنگیــی 
هەناردەکردنــی شــۆڕش  ئامانجــی ســتراتیژیی  وەک  کــرد،  ســعوودیە 
و پانئێرانــی، بــەو پێیــەی چونکــە وەک ســەنتەر و چەقــی قورســایی 

مووســڵمانان، پێگەیەکــی هــەرە بەهێــزی لــە جیهانــی ئیســلامیدا هەیــە. 
بۆیەشــە بــە درێژایــی نزیــک بــە 4٠ ســاڵی ڕابــردوو، ئێــران لــە هەوڵەکانــی 
بــۆ پێکانــی ســعوودیە نەکەوتــووە و بەردەوامــە. بــۆ ئەمــەش، حــەوزەی 
ــەوە  ــە هۆی ــا ب ــوو، ت ــر ب ــک گرنگت ــوو شــوێنێک و نێوەندێ ــە هەم ــوم ل ق
ئێــران ئــەو ئامانجــەی بپێکێــت. کەواتــە هەنــگاوی یەکــەم دەبێ ڕاکێشــانی 
ســەرنجی شــیعەکانی ســعوودیە بێــت، تاکــو ڕوو بکەنــە قــوم. ئــەم هــەوڵ 
و هەنــگاوەی ئێرانــی ویلایەتــی فەقیــه و حەوزەکــە، لــە کێشــکردنی 
ــە  ــا ل ــرت، ت ــەری گ ــداو س ــەی کەن ــەم وڵات ــیعەکانی ئ ــە ش ــک ل کۆمەڵێ
ئاکامــدا وەک دەســپێک، دامەزراندنــی )حــەوزەی حیجــاز(ی لێکەوتــەوە، 
ــر و  ــاز(. دوات ــی حیج ــەوەی زانایان ــووە )گردبوون ــەی ب ــر ناوەک ــە دوات ک
بــە دیــاری کــراوی لــە ســاڵی ١9٨7 بــۆ یەکــەم جــار )حزبــوڵای حیجــاز، 
ــی ســەربازیی )ڕێکخــراوی شۆڕشــی ئیســلامی  ــوڵای ســعوودی(، باڵ حزب
لــە نیمچــە دوورگــەی عەرەبــی ( کەوتــە ســەر زاران. ئــەو حزبــە کــە بــە 
ــی دامــەزرا،  ــوڵای لبنان ــران و ســووریا و حزب ــی ئێ پشــتیووانی و هاوکاری
دامەزرێنــەر و ســەرکردەکانی بریتــی بــوون لــەو کەســانەی ئۆپۆزســیۆن و 
دژی سیســتەمی فەرمانڕەوایەتیــی وڵاتەکــە بــوون. ئــەو کەســانە )تەنیــا 
ــر  ــی ت ــوو( ئەوان ــە ب ــی مەدین ــە خەڵک ــێ، ک ــێ دەربچ ــیان ل ــەک کەس ی
هەموویــان، لــەو پیــاوە ئاینییــە شــیعییانەی پارێزگاکانــی قەتیــف و 
ئیحســای ڕۆژهەڵاتــی ســعوودیە بــوون، کــە پێشــتر لــە حــەوزەی نەجــەف 
ــە  ــان ب ــوم درێژەی ــە حــەوزەی ق ــران و ل ــە ئێ ــر چوون ــد و دوات دەیانخوێن

ــد.  ــان دامەزران ــش )حــەوزەی حیجاز(ی ــەر لەوێ ــان دا و ه کارەکانی
ــە  ــان ب ــاری پابەندیی ــە ب ــعوودیانە، ل ــعییە س ــە ش ــاوە ئاینیی ــەو پی ئ
ــوون، بەشــێکیان پابەنــدی شــیرازی بــوون )کــە  مەرجەعــەوە، جیــاواز ب
بــڕوای بــەوە هەبــوو، دەبــێ دەســەڵات لــە دەســتی کۆمەڵــی فەقیهەکانــدا 
بێــت(، بەشێکیشــیان پابەنــدی خومەینــی بــوون )کــە بــڕوای بــەوە بــوو، 

پێویســتە دەســەڵات لــە دەســتی تەنیــا وەلــی فەقیهێکــدا بێــت(. دواجــار 
گرووپــی یەکــەم ڕوویــان کــردە ســووریا و لــەوێ بناغەکانــی ئــەو حزبەیــان 
ــران،  ــی )ئێ ــە وڵاتان ــان ل ــینگەی حزبەکەی ــش نووس ــد و دواتری دامەزران

ســووریا، بەریتانیــا و ئەمریــکا( کــردەوە.
بــە گوێــرەی زانیارییەکانــی دەزگا هەواڵگرییەکانــی ســعوودیە، ئەندامانی 
حزبــوڵای حیجــاز لەلایــەن ئێــران و ســووریا و حزبــوڵای لبنانییەوە، مەشــق 
و ڕاهێنانــی ســەربازییان پــێ کــراوە و فێــری هونــەر و تاکتیکەکانــی 
جەنــگ و غافڵکــوژی و تەقاندنــەوە کــراون. تەنانــەت یەکێــک لە ســەرکردە 
ــەد (  ــال ئەحم ــی ئ ــاوی )عەل ــە ن ــعوودیە ب ــیۆنی س ــی ئۆپۆزس دیارەکان
ــەو  ــەی، ل ــوڵای وڵاتەک ــداری حزب ــە ســەدان چەک ــاوە، ک ــەوە دان ــی ب ددان
ســێ شــوێنە ڕاهێنانیــان پــێ کــراوە. ئــەوە بۆیــە کاتێــک بــە لاپەڕەکانــی 
ــن،  ــەو ڕاســتییانەدا دەکەوی ــەوە، بەســەر ئ ــەدا دەچین ــەو حزب ــژووی ئ مێ
کــەوا ئەنــدام و کادیــر و ســەرکردەکانی حزبــی ناوبــراو لــە جەنگــی هەشــت 
ســاڵەی عێــراق - ئێــران )١9٨٠ - ١9٨٨(، وەک خۆبەخــش و شــان 
بــە شــانی ســوپای پاســداران، بەشــداری شــەڕەکانیان کــردووە. هەروەهــا 
بەشــداریێکی کارای ململانێکانــی باشــووری لبنانیــان لــە دژی ئیســرائیلدا 
ــداریکردنەیان  ــەم بەش ــی ئ ــە ئاکام ــەت ل ــردووە. تەنان )١9٨٢ - ٢٠٠٠( ک
ــوژراون،  ــەرکردەیان ک ــر و س ــان کادی ــەدا، دەی ــگ و ململانێیان ــەو جەن ل
کــە پەیکــەری هەندێکیــان لــە  شــاری قــوم دانــراوە و بــە شــەهید ناویــان 
بــردوون. هەروەهــا بەشــداریێکی دیــاری جەنگــی ســووریایان کــردووە 
ئــەو  زۆربەمــان  ڕەنگــە  ســووریا.  ئۆپۆزســیۆنی  هیزەکانــی  دژی  لــە 
ــە گرووپێکــی میلیشــیایی ســەر  ــا )ک ــەوەی نوجەب ــەی بزووتن ددانپێدانان
بــە حەشــدی شــەعبییە و لــە ســووریا بەشــداری شــەڕیان کــردووە( بەبیــر 
بێتــەوە، کاتــێ بزووتنەوەکــە لەســەر زاری )هاشــم ئەلنەجیــب( کوژرانــی 
ــداوی ڕاگەیانــد )9ســعوودی،  ژمارەیــەک خۆبەشــی شــیعەی وڵاتانــی کەن

٨ بەحرێنــی، 6کوێتــی(، کــە گوایــە لــە شــەڕی پاراســتن و بەرگریکــردن 
لــە مــەزاری )زەینــەب(دا کــوژراون. ئەمــەو چــش لــە ئەنجامدانــی چەندیــن 
ــە  ــە دژی بەرژەوەندیی ــعوودیە و ل ــاو س ــەربازی لەن ــی س ــردە و چالاکی ک
ــدا  ــە ئەنجام ــە، کــە ل ــەو وڵات ــووری و سیاســی و دیبلۆماســییەکانی ئ ئاب
لەلایــەن هــەر یەکــە لــە وەزارەتــی ناوخــۆی ســعوودیە )ئــاداری ٢٠١4( و 
نووســینگەی لێکۆڵینەوەکانــی فیدڕاڵیــی ســەربە وەزارەتــی دادی ئەمریــکا 
)ئابــی ٢٠١4( نــاوی ئــەو حزبــە خرایــە لیســتی تیــرۆر. تەنانــەت ئەمریــکا 
ــان  ــەد ئەلمغەســل، عەدن ــەی )ئەحم ــەو حزب ــە ســەرکردەکانی ئ ــج ل پێن
ــی ئەلحــووری(  ــم ناســڕ و عەل ــووت، عەبدولکەری ــم ئەلیاق ــە، ئیبراهی جمع
دەزگا  ئاســتانەیەدا،  لــەو  ناســاندن.  تیرۆریســت  ترســناکترین  وەک 
هەواڵگــری و ئەمنییەکانــی ســعوودییە بــە هــاوکاری دەزگا ئەمنییەکانــی 
لبنــان و لــە ئۆپەراســیۆنێکی تایبەتــدا، کــە تشــرینی دووەمــی ٢٠١4  لــە 
بەیــرووت ئەنجامیانــدا، توانیــان کەســی یەکــەم و ســەرکردەی دیــاری 

حزبــوڵا )ئەلمغەســل( دەســتگیر بکــەن.
جگــە لــە چەندیــن چالاکــی و کــردە، کــە لــە دوای ١979 گرووپــی 
حزبــوڵای حیجــاز و بەتایبەتــی )ئەلمغەســل( لــە ســعوودیە ئەنجامیــان دان 
و چەندیــن دامــەزراوەی ئابــووری و دیبلۆماســیان کــردە ئامانج، کە ئەوکات 
دەســەڵاتدارانی ســعوودیە ڕەتیــان کــردەوە، ئەمانــە کاری تیرۆریســتی بــن، 
ــەو  ــی ئ ــا نەوتییەکان ــەزراوە و کۆمپانی ــی دام ــە ئامانجگرتن ــی ب بەتایبەت
وڵاتــە )تەقینەوەکــەی ئابــی ١9٨7(، بــەڵام لــە تەقینەوەکــەی کۆمپانیــای 
پترۆکیمیاییەکانــی ســەدەف لــە ئــاداری ١9٨٨، کــە حزبــوڵا وەک چالاکیی 
ــەوە  ــدار بوون ــی ســعوودیە بێ ــدی دەزگا ئەمنییەکان ــد، ئی ــۆی ڕایگەیان خ
و کەوتنــە ڕاوەدوونانــی شــانە نووســتووەکانی ئــەو حزبــە لــە ناوچــە 
ــە  ــدا. ل ــی ڕۆژهەڵات ــە ناوچەکان ــی ل ــدا، بەتایبەت ــی وڵاتەکەیان جیاوازەکان
گەرمــەی ئــەو هێــرش و تەقینەوانــەدا بــوو، کــە وەزارەتــی دەرەوەی 

ــی  ــران و ئەنجامدەران ــوان ئێ ــە نێ ــک ل ــچ پێوەندیێ ــد، هی ــران ڕایگەیان ئێ
کردەوەکانــدا نییــە!

ــووری و دامــەزراوە  ــە ئامانجــی بەرژەوەندییــە ئاب هــاوکات لەگــەڵ کردن
نەوتییەکانــی ســعوودیە، حزبوڵای حیجاز دیبلۆماتکارەکانی سعوودیەیشــی 
لــە وڵاتانــدا کــردە ئامانجــی کــردەوە غافڵکوژییەکانــی، کــە دیارترینیــان 
دوو ڕووداوەکــەی ســاڵی ١9٨9 بــوو لــە باڵوێزخانەکانــی ســعوودیە لــە هەر 

یەکــە لــە )تایلەنــد و تورکیــا(.
بەهەرحــاڵ، یەکێــک لــە دیارتریــن چالاکییــە گرنگەکانــی هەناردەکردنــی 
ــوو  ــەکان ب ــە ئێرانیی ــعوودیە، حاجیی ــۆ س ــران ب ــلامیی ئێ ــی ئیس شۆڕش
لــە مەککــە لــە وەرزی حەجــی ســاڵی ١9٨7. ئــەو ســاڵە، حاجییــە 
ئێرانییــەکان هەمــوو ڕێگاکانیــان گرتبــوو، وێنەکانــی ئیمــام خومەینیــان لە 
چەقــی مەککــە بــەرز کــردەوە و یەکێــک لــە دیارتریــن کەســایەتییە ئاینــی 
و سیاســییەکانی ئێرانیــش، کــە سەرپەرشــتی خۆپیشــاندانەکانی ئەوکاتــی 
دەکــرد، )کەڕوبــی( بــوو. وێدەچێــت خۆپیشــاندەران پێشــوەختە پــلان و 
ئامادەکارییــان بــۆ ئــەم هەنــگاوە کردبێــت، وەک چــۆن دوور نییــە حزبوڵای 
حیجــاز لــە ڕێــگای ڕێکخســتنەکانییەوە، هــاوکار و پشــتیووانیان بووبێــت. 
چونکــە وەک لــە بەڵگەنامــە ڤیدیۆییەکانــی ئەوکاتــەدا دەردەکەوێــت، 
خۆپیشــاندەران ســەکۆیەکی وتــاردان و هوتافکێشــانیان دروســت کردبــوو، 
کــە لــە پشــتیانەوە وێنەیەکــی گــەورەی ئیمــام خومەینــی هەڵواســرا بــوو و 

هانــی خەڵکیــان دەدا. 
دوو ساڵ دوای ئەو ڕووداوە، واتە لە ساڵی ١9٨9 حاجییە ئێرانییەکان، 
هەمــان چالاکییــان لــە مەککــە دووبــارە کــردەوە، بــەڵام ئەمجــارە جیــاواز 
لــەوەی پێشــوو، کاری ئاژاوەگێــڕی و تێکدەرانــە و زیانــی گیانــی لــێ 
کەوتــەوە )گیــان لەدەســتدانی ٢ حاجــی و برینداربوونــی ١6 ی دیکــە، بــە 

هــۆی تەقینــەوەی بۆمبێــک لــە یەکێک لــە تونێڵەکانــدا( و دەزگا هەواڵگری 
و ئەمنییــەکان و پۆلیســی ســعوودیە توانیــان کۆنتڕۆڵــی دۆخەکــە بکــەن و 
ژمارەیــەک لــە خۆپیشــاندەران و ئەوانــەی لــە پشــتی خۆپیشــاندانەکانەوە 
بــوون، دەســتگیر بکــەن، کــە بە گوێــرەی زانیارییــەکان و دوای لێکۆڵینەوە 
لەگەڵیانــدا، دەرکــەوت ســەر بــە هــەردوو حزبــوڵای کوێــت و حیجــاز بــوون. 

ویلایەتی فەقیه، گرێکوێرەکە!

یەکێکــی دیکــە لــە کێشــە بنەڕەتــی و بنچینەییەکانــی ناکۆکیــی مێژوویــی 
نێــوان هــەردوو حــەوزەی نەجــەف و قــوم، کێشــەی )ویلایەتــی فەقیــه(ە، 
کــە یەکەمیــان دژیەتــی و دووەمیــان داهێنــەر و پشــتیووانییەتی و هەمــوو 
هەوڵێــک دەدات، تاکــو لــە سیســتەمی حوکمڕانیــی عێراقیشــدا بیســەپێنێ 
و بیچەســپێنێت. بۆیــە خــراپ نییــە لێــرەدا ئاوڕێکــی ئەگــەر خێــراش بێــت 

لــە چەمکــی ویلایەتــی فەقیــه و ڕەهەندەکانــی بدەینــەوە.
ویلایەتــی فەقیــه لــە دیــد و ڕوانگەی )خالیــد ئەلتوەیجەری(، نووســەری 
کتێبــی )ولايــة الفقيــه و تطورهــا(، بریتییــە لــەوەی “ ئەو فەقیهــەی تەواوی 
ــەڵاتی  ــە دەس ــە ل ــە، جگ ــوا و دادی تێدای ــاد و فەت ــی ئیجتیه مەرجەکان
فەتوای جیهاد دژی وڵاتی گومڕاکان و ڕاگەیاندنی بڕیاری شــەڕ و هێرشــی 
چەکداری بۆ ســەریان، وەکوتر تەواوی دەســەڵاتەکانی حوکمڕانی شــەرعی 
و ســەرکاری خەڵــک و شــوێنگرەوەی ئیمامــی چاوەڕوانکــراو لــە ســەردەمی 
دیارنەبوونیــدا هەیــە”. بــەو مانایــەی، ئــەو کەســەی ئــەو مەرجانــەی 
ــەل  ــی شــەرعی و ســەرکاری گ ــت، شــوێنی حوکمڕان ــدا بێ پێشــەوەی تێ
و ئیمامــی چاوەڕوانکــراو لــە ســەردەمی دیارنەبوونیــدا دەگرێتــەوە، جگــە 
ــرد، هەمــوو دەســەڵاتێکی دیکــەی  ــەو جیهــادەی ناومــان ب ــوای ئ ــە فەت ل
لــە داڕشــتن و جێبەجیکردنــی سیاســەتەکان و تــەواوی کاروبارەکانــی 

دەوڵەتــدا هەیــە.
ــارە بیرۆکــەی سیســتەمی ویلایەتــی فەقیــه بەرهەمــی گەشــەکردنی  دی
قۆناغەکانــی بیرکردنــەوە و عەقڵیەتــی شــیعەگەرییە بــە درێژایــی مێــژووی 

ــت،  ــاییەوە هاتبێ ــە بۆش ــە ل ــەک نیی ــک و بیرۆکەی ــە چەمکێ ــان. وات خۆی
بەڵکــو دەرەنجامــی هەمــوو ئــەو هەڵبــەز و دابــەزەی هەلومەرجــە سیاســی 
و کۆمەڵایەتــی و ئاینییانەیــە، کــە شــیعە لــە مێــژوودا پێیــدا ڕەت بــووە، 
کۆکراوە و پاڵاوتەی چەندین بیرۆکە و شــێوزای پێشــوەختە ئەزموونکراوی 

نــاو ژیانــی فیکــری و سیاســی و ئاینیــی شــیعەکانە. 
بــە گوێــرەی بــاوەڕی شــیعەکان، دوای ئــەوەی ئیمامــی گــەورەی دوازدەم 
لــە ســاڵی )3٢9هـــ( کەوتــە مــاوەی نادیــاری و ونبوونــی مــەزن )الغيبــة 
الكبــرى(، پێکهێنــان و دامەزراندنــی هــەر کیانێکی سیاســیی شــیعی حەرام 
کــراوە و پێویســتە ملکــەچ و گوێڕایەڵــی دەســەڵاتی بــاو بــن، هەتــا ئەگــەر 
دەســەڵاتێکی زۆرداریــش بێــت. لــەم ڕووەوە لــە کتێبــی )الکافــی(ی 
)ئەلکلینــی(دا، کــە گرنگتریــن کتێبــی هاوچەرخــی شــیعەکانە، هاتــووە: “ 
بەرزرکردنــەوەی هــەر ئاڵایــەک پێــش ئــاڵای ســەپاو، خاوەنەکــەی تاغووتــە 
و جگــە لــە خــودا، شــتێکی دیکــە دەپەرســتێ”. ئــەم تێگەیشــتن و بــاوەڕە 
تــا ماوەیەکــی درێــژ و بــە دیاریکراویــش، هەتــا هــەردوو ســەدەی حەفــت 
و هەشــتی کۆچــی، کۆنەســتی تــەواوی شــیعەی داگیــر کردبــوو، تــا ئــەو 
ئاســتەی لــە ئامادەنەبوونــی ئیمامــی گــەورەی چاوەڕوانکــراودا، ئەنجامدانی 
نوێــژی هەینــی لــێ قەدەغــە و حــەرام کردبــوون. تــا ئــەو کاتــەی هەندێــک 
ــەی  ــەو پێی ــەکان دا، ب ــە فەقیه ــان ب ــارا و ڕێگای ــە ئ ــوون هاتن ڕا و بۆچ
نوێنــەری ئیمامــی گــەورەی نادیــارن، پێشــنوێژیی هەینــی بــۆ نوێژخوێنــان 
بکــەن. خاڵــی ســەرنجڕاکێش، یــان ڕاســتتر، پارادۆکــس لــەو نێــوەدا 
ئەوەیــە، کــە ئــەم تێگەیشــتن و بیروباوەڕەیــان لەگــەڵ فەلســەفە و بنەمــا 
ــۆی  ــۆ خ ــش ب ــی ئیمامەتی ــەوە )باس ــدا نایەت ــیپەکانی ئیمامەت و پرەنس

هەویرێکــە و ئــاوی زۆری دەوێ(. 
ئــەم بیرۆکــەی، یــان ئــەو بۆچوونــەی کــە دەکــرێ فەقیــه نوێنەرایەتــی 
ئیمامــی مەهــدی چاوەڕوانکــراو، لــە مــاوەی دیارنەکەوتــن و ئامادەنەبوونیدا 

بــکات، وەرچەرخانێکــی گرنــگ و ســەرەتایەک بــوو بــۆ ســەرهەڵدانی 
تیــۆری، یــان بیرۆکــەی ویلایەتــی فەقیــه. دامەزراندنــی دەوڵەتی ســەفەوی 
و ویســت و مەیلــی پادشــاکانی بــۆ باوکردنــەوەی مەزهەبــی شــیعەی 
ــی دەســەڵات و  ــاو پتەوکردن ــی فارســدا، لەپێن ــران و وڵات ــە ئێ ــی ل ئیمام
بەهێزکردنــی حوکمڕانییەکەیــان و فراوانکردنــی ئۆتۆریتــەی جەمــاوەری و 
ــە  ــەک ل ــە پاشــاکان ژمارەی ــدێ ل ــە هەن ــوو، ک ــک ب سیاســییان، دەرفەتێ
فەقیــه و پیــاوە ئاینییــەکان و زانــاکان بێننــە نــاو بازنــەی حوکــم و 
ــەو  ــردی، ئ ــب( ک ــا )تەهماس ــە ش ــەوەی ک ــی. وەک ئ ــداری سیاس بەش
کاتــەی بانگهێشــتی )عەلــی کــوڕی حوســێن ئەلکەرکــی ئەلعاملــی( کــرد 
ــی  ــی فەرم ــە فەرمان ــە ب ــی ک ــرد. عامل ــدا بەشــداری پێک ــە حوکمڕانی و ل
ــراو  ــی چاوەڕوانک ــی ئیمام ــە نوێنەرایەتی ــوو، ب ــێ دراب ــەڵاتی پ ــا دەس ش

ــرد. هەڵســوکەوتی دەک
ئێــران،  لــە  شــیعە  حوکمڕانــی  فۆناغــی  بــە  قۆنــاغ  ئــەوە،  دوای 
تیۆریزەکردنــی ویلایەتــی فەقیــه بایەخێکــی زۆری پــێ درا و لەلایــەن زانــا 
شــیعەکانەوە کتێبــی زۆری لــە بــارەوە نووســران، کــە گرنگترینیــان کتێبــی 
)عوائــد الأيــام فــي مهمــات أدلــة الأحــكام(ی )ئەحمــەد کــوڕی محەمــەد 
مەهــدی کــوڕی ئەبــو زەڕی نەڕاقــی کاشــانی( بــوو. بــە جۆرێــک )نەڕاقــی( 
وەک ســەردێڕ و بابــەت و بەشــێکی ســەربەخۆ، لــە پرســی ویلایەتــی 
ــن  ــە دوای ئەویشــدا چەندی ــاس. ب ــەر ب ــتییە ب ــەوە و خس ــی کۆڵی فەقیه
نووســەر و پیــاوی ئاینیــی دیکــە هاتــن و گرنگیــی زۆریــان بــەم بابەتــە دا. 
لــەو مــاوە مێژووییــەدا و تــا بــە ئەمــڕۆ دەگات، تیــۆر و بیرۆکــە و پرســی 
ویلایەتــی فەقیــه بــووە بابەتێکــی گەرمــی گفتوگــۆ و قســە لەســەر کردنــی 
نــاو دنیــای شــیعە، ئیتــر چ ئەوانــەی هــاوڕا و پشــتیووانی بیرۆکەکــە بوون، 
یــان ئەوانــەی لــە دژی وەســتانەوە، بــەڵام ئــەوەی لــە مێــژووی هاوچەرخــدا 
ڕۆڵێکــی دیــار و کاریگــەری لــە برەوپێــدان و تەنانــەت پیادەکــردن و 

پراکتیزەکردنــی سیســتەمی ویلایەتــی فەقیهــدا بینــی، ئیمــام خومەینــی 
بــوو. شــارەزا و لێکۆڵەرەکانــی ئــەم بــوارە پێیانوایــە، کــە بایەخپێدانــی 
ــە  لــە ڕاددەبــەری ئیمــام لــە کتێبەکانــی بــە تیــۆری ویلایەتــی فەقیــه، ل
ئەنجامــی کاریگەربوونــی ئیمــام بــوو بــە هەنــدێ لــە دیــد و ڕوانگــە فیکــر 

و فەلســەفییەکانی )ســوهرەوەردی(. 
ــەواوی  ــە ت ــەوە، ک ــەم بارەی ــی ل ــی خومەین ــن کتێبێکــی ئیمام گرنگتری
ــە خــۆی  ــه ل ــی فەقی ــۆ ویلایەت ــەو ب ــدگا و ڕوانگــەی ئ بیروبۆچــوون و دی
دەگرێــت، کتێبــە بەناوبانگەکەیەتــی بــە ناوونیشــانی)الحكومة الإســلامية(، 
کــە تیایــدا بناغــە و کۆڵەگــە ســەرەکی و بنچینەییەکانــی بیرۆکــە و تیــۆرە 

سیاســییەکەی خــۆی بــۆ ویلایەتــی فەقیــه داڕشــتووە.
ــن و سیاســەت،  ــی ئای ــی( پرســی پێوەندی ــام خومەین ــدی )ئیم ــە دی ل
بیرۆکەیەکــی زانســتی ڕوون و ســەلمێندراوە و پێویســت بــە ئەرگۆمێنــت و 
بەڵگەهێنانــەوە نــاکات و پێیوایــە، ئــەوەی ئیســلام وەک حوکــم و عەقیــدە 

بناســێت، هەســت بــەم ڕاســتییە ســەرەتاییە دەکات. 
ــە  ــوو ل ــەو پێیواب ــە ئ ــمەرجێک، ک ــد پێش ــای چەن ــی بەرمەبن خومەین
زۆربــەی فەقیهــە شــیعەکاندا هەیــە، لــە کتێبەکــەی خۆیــدا نووســیویەتی: 
“ ئەگــەر فەقیهێکــی زانــا و دادپــەروەر حکوومەتــی پێکهێنــا، ئــەوا ئــەو 
کارەی کۆمەڵــگا ڕادەپەڕێنێــت، کــە پێغەمبــەر دەیکــرد و لەســەر خەڵکیش 
پێویســتە گوێڕایــەڵ و پابەنــدی بــن”. ئــەو پێشــمەرجانەیش کــە بــە 
پێویســتی زانیــون لــە فەقیهەکــەدا هەبــن، بریتیــن )ژیــری، پێگەیشــتن، 
زیرەکــی لــە پــلان و ڕاییکــردن( لەگــەڵ دوو مەرجــی تایبەتــی و ســەرەکی 
)شــارەزایی بــە یاســای ئیســلامی و دادپــەروەری(. ئینجــا ئــەو هــەر 
بەمــەش ناوەســتێ، بەڵکــو بڕیارێکــی یەکلاکــەرەوە دەدات، کــەوا ویلایەتی 

ــە.  ــی پێغەمبەرایەتــی و ئیمامیی فەقیــه، شــوێنهەڵگری هەنگاوەکان

ئــەو بیرۆکــە و ڕوانگــە تایبەتییــەی کــە )ئیمــام خومەینی( کاری لەســەر 
ــە  کــرد و تیۆریــزەی کــرد، بناغــەی فیکــری تیــۆری ویلایەتــی فەقیهــە ل
ســەردەمی نوێمانــدا، کــە دوای ســەرکەوتنی شۆڕشــی ئیســلامیی ئێــران، 
ــش  ــرد، ئەوی ــی ک ــی و جێبەجێ ــای حوکمڕان ــە بنەم ــدا، کردیی ــە واقیع ل
ــان و  ــی قورئ ــای پێشــمەرج و بنەماکان ــک بەرمەبن ــەت و حوکمڕانیێ دەوڵ

ســوننە و یاســای خودایــی.

لایەنگر و قوربانی!

بیرۆکــەی پێویســتیی بەشــداری پێکردنــی فەقیــه و پیاوانــی ئاینیــی 
شــیعە لــە پرۆســەی سیاســیدا، کــە ئیمــام هێڵــە ســەرەکی و گشــتییەکانی 
ــی  ــی و مەرجەعەکان ــی ئاین ــاو پیاوان ــاوازی لەن ــەوەی جی داڕشــت، کاردان
شــیعە، بــە هــەردوو لایەنــی پشــتیووانیکردن و ڕەتکردنــەوەی، لێکەوتەوە. 
ــلامیی  ــی ئیس ــپێکردنی شۆڕش ــش دەس ــەر پێ ــان ه ــی هەندێکی بەتایبەت
ــوون، ئەگەرچــی لەگــەڵ  ــە ب ــەو بیرۆکەی ئێــران، لایەنگــر و پشــتیووانی ئ
هاتنــە ســەر تەختــی حکوومەتــی ئیســلامی، ئــەو مەرجــەع و پیــاوە 
ئاینییانــە پۆســتی باڵایشــیان لــە دەســەڵات وەرگــرت، بــەڵام دواجــار بوونە 
نێچیــر و قوربانیــی سیاســەتی پاوانخــوازی و قۆرخــکاری ویلایەتــی فەقیه.
لەلایــەن  دوای ســەرکەوتنی شــۆڕش و گرتنــە دەســتی دەســەڵات 
ــی(  ــوڵا )مەرعەشــی و گوڵپایگان ــە ئایەت ــە ل ــەر یەک ــەر زوو ه ــام، ه ئیم
خانەنشــین کــران. ئایەتــوڵا )مونتــەزەری( لەگــەڵ ئــەوەی ســەرەتا کرایــە 
جێگــری ئیمــام، کەچــی دواتــر لایــدا، )شــەریعەتمەداری( کــە زۆر بەهێــز 
بــوو، بــە بیانــووی ئــەوەی کــە )حەســەنییە( لێــی درا و دوور خرایــەوە. 
کۆمەڵێــک مــەلای دیکەیــش بــە نــاوی ئــەوەی لایەنگــری شــا بــوون، 
ــاوی )دادگای مــەلاکان( دامــەزرا،  ــە ن ــە دادگا. ئــەوکات دادگایــەک ب دران
ــی  ــە کاتــی دادگاییکردن ــە دادگاکــە، وەک چــۆن ل ــەی دەدران ــەو مەلایان ئ
ئەفســەرێکی ســەربازیدا، کاو و پلە ســەربازییەکەی لەســەر ســەر و شــان 
لا دەدرێــت، ئــاوا ســەرەتا عەمامەکانیــان لەســەری ئــەو مەلایانــە لادەدان 
ــەوەی  ــۆ ئ ــر ب ــی ئیســلامیدا(، ئیت ــە جیهان ــوو ل ــوێ ب ــە شــتێکی ن )ئەم

فــان و فیســار مــەلا و ئایەتــوڵا و مەرجــەع، ئــەم و ئــەو بــەلای خۆیانــدا 
ڕانەکێشــن، ئیمــام هــەر زوو هێــزی بەســیجی دامەزرانــد و دوای ئــەوەش 

ــد. ــە خــۆی دامەزران هــات و ســوپای پاســدارانی تایبــەت ب
ــە  ــە مەرجەع ــوو ل ــک ب ــەزەری( یەکێ ــی مونت ــێن عەل ــوڵا حوس )ئایەت
دیــارەکان، کــە بــە ئاشــکرایی و ڕاشــکاوی لــە کتێبەکــەی خۆیــدا بەنــاوی 
)دراســات فــي ولايــة الفقيــه وفقــه الدولــة الإســلامية( پشــتگیریی خــۆی بۆ 
تیــۆری ویلایەتــی فەقیــه لــە حوکمڕانیــدا دەربــڕی. وەک لــە کتێبەکەیــدا 
هاتــووە “ ویلایــەت و بەڕێوەبردرنــی کاروبــاری مووســڵمانان و وڵاتەکانیان، 
یەکێکــە لــە گرنگتریــن فەڕیــزەکان. چونکــە تاکــە ئامــرازە بــۆ چەســپاندنی 
ــە.  ــزە ئیســلامییەکانی دیک ــەواوی فەڕی ــی ت ــەروەری و جێبەجێکردن دادپ
بۆیــە خۆدزینــەوە لــەم ئەرکە و ڕێــگادان بەوەی ســتەمکار و بەکرێگیراوانی 
گومــڕاکان و گەندەڵــکاران کاروبــاری مووســڵمانان و وڵاتەکانیــان بەڕێــوە 
ببــەن، ســتەمێکی گەورەیــە لــە ئیســلام و مووســڵمانان دەکرێــت”. 
ــە  ــران، ک ــی شــیعەی ئێ ــی ئاین ــەواوی پیاوان ــەزەری(، ت ــە )مونت جگــە ل
پشــتیووانی تیۆرەکــە بــوون و لایەنگیرییــان کــرد، هــاوکات لــە دەرەوەی 
ئێرانیــش، ژمارەیــەک مەرجــەع و پیــاوی ئاینــی شــیعە چوونــە ئــەو بەرەی 

لایەنگیرییــە.
جادووگەرەکــەدا  ســەری  بەســەر  )جادووەکــە  دەڵێــن  چــۆن  وەک 
شــکایەوە(، بــە هەمــان شــێوە، زۆربــەی مەرجەعــە دیــار و پیــاوە ئاینییــە 
بەناوبانگەکانــی شــیعەی نــاو ئێــران، کــە پشــتیووانی شــۆڕش و ویلایەتــی 
ــرت،  ــیان وەرگ ــتی گەورەیش ــە و پۆس ــۆڕش پل ــوون و دوای ش ــه ب فەقی
ــام  ــوکەوتەکانی ئیم ــت و هەڵس ــۆی هەڵوێس ــە ه ــرد ب ــی زۆری نەب کەچ
ــە  ــو ل ــەوە، بەڵک ــگەز بوون ــان پاش ــەو باوەڕەی ــەر ل ــەک ه ــی، ن خومەین
ــە،  ــۆ نموون ــد. ب ــی تون ــر چاودێری ــە ژێ ــەوە و خران ــەڵات دوور خران دەس
)مونتــەزەری( کــە دوای شــۆڕش وەک شــوێنگرەوەی خومەینــی و جێگــری 

ــەوەی دژی شــێوازی  ــۆی ئ ــە ه ــردرا، ب ــەری گشــتیی شــۆڕش هەڵبژێ ڕاب
ئیمــام لــە پیادەکردنــی ڕەهاگەرانــەی دەســەڵات و کۆنتڕۆڵکردنــی تــەواوی 
جومگەکانــی حوکمڕانیــی وڵات وەســتایەوە، لــە پۆســتەکەی دوور خرایــەوە 
و لــە ماڵــەوەی خۆیــدا وەک زیندانیێــک خرایــە ژێــر چاودێریــی تونــد. ئەمە 
چارەنووســی ئایەتــوڵای گەورە )شــەریعەتمەداری(یش بــوو، لەکاتێکدا ئەو 
مەرجەعــە باڵایــەی شــیعە، یەکێــک بوو لەوانــەی واژۆی لەســەر قبوڵکردنی 
نامەکــەی خومەینــی کــرد، کــە بــە هۆیــەوە وەک مەرجەعێکــی باوەڕپێکراو 
ــەی  ــاوە ئاینییان ــەع و پی ــەو مەرج ــەنگی ئ ــە پێش ــاوکات ل ــێندرا. ه ناس
شــیعە بــوو، کــە لــە ســەردەمی شــادا، هەوڵیــان دا خومەینــی لــە زیندان و 
ســزای لەســێدارەدان ڕزگار بکــەن، تــا ئــەوەی بــە هــۆی فشــارەکانیانەوە، 
ــە وڵات  ــۆ دوورخســتنەوە ل ــی ب ــەی ئیمام ــی شــاهانە، حوکمەک حکوومەت
گــۆڕی. کەچــی لەپــای ڕەخنەگرتنــی لــە ئیمامــی وەلــی فەقیــه، بــە 
ــی  ــە گۆڕەپان ــەریعەتمەداری ل ــا، ش ــی کودەت ــی ئەنجامدان ــی هەوڵ تۆمەت
سیاســی و ئاینــی و فیکــری دوور خرایــەوە و هاوشــێوەی )مونتــەزەری(، 
وەک دەستبەســەر لــە ماڵــەوەی خــۆی، خرایــە ژێــر چاودێریــی تونــد.  

)محەمــەد مەهــدی ئەلشــیرازی( یەکێکــی دیکەیــە لــەو مەرجەعــە 
شــیعییانەی لایەنگــر و پشــتیووانی شۆڕشــەکەی خومەینــی بــوو، کەچــی 
دوای ماوەیــەک لــە حوکمــی ویلایەتــی فەقیــه، جیــاوازی و ناکۆکــی کەوتــە 
ــه،  ــی فەقی ــوو ویلایەت ــەو پێیواب ــە ئ ــی ک ــام. بەتایبەت ــەو و ئیم ــوان ئ نێ
ــتی  ــە دەس ــێ ل ــه، ناب ــی فەقی ــەڵاتی ویلایەت ــن، دەس ــتتر بڵێی ــان ڕاس ی
تەنیــا مەرجــەع و فەقیهێکــدا کــۆ بکرێتــەوە، بەڵکــو دەبــێ دەســەڵاتەکە 
لەلایــەن تــەواوی مەرجــەع و فەقیــه و پیــاوە ئاینییەکانــدا بەڕێــوە ببرێــت، 
هــەر ئەویــش بــوو چەمکــی )شــورای فەقیهــەکان(ی داهێنــا، کــە ئەمــەش 
قبــوڵ نەکــراو و ڕەت کــراوە بــوو، چونکــە )ئیمــام خومەینــی( وەک 
ــودی  ــەت وەک خ ــران، تەنان ــی ئێ ــی و ئاینی ــەڵاتی سیاس ــی دەس هەڕەم

دەوڵــەت و دەســەڵات، دژی دابەشــکردنی فەرمانڕەوایەتــی و دەســەڵات و 
ــەم  ــدا. ئیــدی ئ ــاو مەرجــەع و فەقیهەکان ــوو لەن بەڕێوەبردنــی دەوڵــەت ب
هەڵوێســتەی )شــیرازی(یش ســەری خــوارد و ڕێــگا و مافــی وانەوتنــەوە و 
هاتنــەدەرەوەی لــە مــاڵ لــێ قەدەغــە کرا و هــەر لەو دۆخی دەستبەســەری 
و چاودێریکردنەیــدا، لــە کونجــی ماڵــەوە، بــە تەنیایــی و گۆشــەگیری 

مایــەوە، تــا کاتــی مردنــی لــە ســاڵی )٢٠٠١(.
ئــەم دۆخــی بەرهەڵســتکاری و ڕەتکردنەوەیــەی ویلایەتــی فەقیــه، 
ــو  ــەوە، بەڵک ــی نەگرت ــی ئێران ــاوە ئاینییەکان ــەع و پی ــا مەرج ــەر تەنی ه
مەرجەعەکانــی شــیعە و پیــاوە ئاینییەکانیــان لــە وڵاتانــی دیکــەش، دژی 
وەســتانەوە و پێیانوابــوو ئەمــە دەرچوونــە لــە هێڵــە سیاســییە بنەڕەتــی 
و گشــتییەکانی شــیعەگەریی ســوننەتی و دەســتدرێژیکردنە بــۆ ســەر 
دەســەڵاتی ئیمامــی چاوەڕوانکــراو. هۆکارێکــی دیکــەی ڕەتکردنــەوەی 
مەرجەعــە شــیعییەکانی جیهانیــی شــیعە بــۆ ویلایەتی فەقیه، مەترســییان 
بــوو لــەوەی کــە تــاران بــە نــاوی ویلایەتــی فەقیهــەوە، کۆنتڕۆڵــی تــەواوی 
جیهانــی شــیعە بــکات و ببێتــە چەقــی بڕیــاری سیاســی و ئاینیــی شــیعە. 
ــکاری  ــەم قۆرخ ــە ســەختی دژی ئ ــران ب ــە دەرەوەی ئێ ــە ل ــش ک لەوانەی
ــەلا  ــی کەرب ــه وەســتانەوە، مەرجەعەکان ــی فەقی ــەی ویلایەت و پاوانخوازیی
و  ئەلحەکیــم  ئەلخوئــی،  بەتایبەتــی )ئەبولقاســم  بــوون،  نەجــەف  و 
سیســتانی(، ئەمــەو لەگــەڵ ژمارەیــەک مەرجەعــی دیــار و پیــاوی ئاینیــی 

ــی(. ــا و ئەلعامل ــەش )فەزڵوڵ ــان، لەوان ناســراوی شــیعەی لبن

شیعەی ئیخوانی، وەهابیی شیعە!

ڕەنگــە خوێنەرێــک کــە ئــاگاداری ململانێیەکانــی نێــوان ئێــران و ســعوودیە 
نەبێــت، بــە لایــەوە ســەیر بێــت، کــە چــۆن دەبــێ کەســێک شــیعە بێــت و 
ئیخوانــی بێــت، یــان چۆن دەچێتــە عەڵەوە کە ئیخوانیێکی شــیعە هەبێت، 
ــەو ڕاســتییە مێژووییــەش  ــاگاداری ئ ــەو خوێنــەرە ئ چونکــە دوور نییــە ئ
نەبــێ، کــە )محەمــەدی کــوڕی عەبدولوەهــاب( لــە حەوزەکانــی بەســڕە و 
ئیســفەهان وانــەی خوێنــدووە و هەر لەژێر کاریگەریی شیعەشــدا، مەزهەبی 
)وەهابییــەت(ی دامەزرانــدووە. ئــەی چۆنــە ئەگــەر بڵێیــن کوشــتنی )نمر( 
لــە ســعوودیە بــە قازانجــی ئێــران شــکایەوە، چونکــە لایەنگــری ویلایەتــی 

فەقیــه نەبــوو؟ 
دەی ئــەم وردە شــتانە، نهێنیگەلــی ڕاســتەقینەی نــاو جیهانــی شــاراوە 
ئــەوەی، کــە بەرژەوەندیــی سیاســی،  نهێنیــی  و پەنهانــی شــیعەن. 
ــەر  ــرن و ه ــەک دەگ ــدا ی ــە تاریکی ــار ل ــووری، دواج ــی و ئاب گرووپەگەرای
یەکەیشــیان بــە ڕەنگێکــەوە دێتــەوە بــەر ڕووناکــی و خــۆی لەنــاو خەڵکــدا 

ــش دەکات! نمای
هەرچــی پێوەندیــی بــە شــیعە و ئیخوانــەوە هەیــە، بۆ مێــژوو، هەرگیزا و 
هەرگیــز )ئیمــام خومەینــی( هــاوکاری ئیخوانــی نەکــردووە، بــەڵام خەڵکــی 
ــردووە.  ــان ک ــی ئیخوانی ــە هاوکاری ــەن، ک ــوون و ه ــران هەب ــە ئێ ــە ل دیک
ــی و  ــوان خامەنەئ ــی نێ ــەم نووســینە دەزانێــت جیاوازی ــەری ئ ــا خوێن ئای

ڕەفســەنجانی چییــە؟ 
یەکەمیــان لــە ســەردەمی شــادا و لەژێر کاریگەریی ئیخوانــدا، کتێبەکانی 

ــە  ــان، ک ــە ســەر فارســی، کەچــی دووەمی ــب(ی وەردەگێرای )ســەید قوت
ــران  ــی ئێ ــەر مەزنی ــت لەس ــیوە، جەخ ــر(ی نووس ــر کەبی ــی )ئەمی کتێب
و ناســیونالیزمی ئێرانــی و پــان ئێرانچێتــی دەکاتــەوە. کەچــی دواتــر 
ــەوە،  ــۆ دەکات ــردا ک ــەک چەت ــر ی ــان لەژێ ــت و هەردووکی ــی( دێ )خومەین

بــەڵام ئاکامەکــە چــی بــوو؟  
بۆیە پێویســتە پاشــخانی بیرکردنەوە و ڕەگ و هێڵی بەرژەوەندییەکانی 
هەریــەک لــە ئایەتــوڵا و مەرجەعــەکان بزانیــن، بــۆ ئــەوەی ورد و دروســتتر 

لــە شــیعە بگەین. 
بۆیــە نزیکبوونــەوە لــە ســوننەی ئیخوانــی )کــە قســەی زۆر هەیــە ئێــران 
دەســتی لــە دروســتکردنی داعشــدا هەیــە(، خامەنەئــی پشــتیووانی ئــەم 
جــۆرە بیرکردنــەوە و ئاراســتەیەیە. تەنانــەت حزبێــک هەبــووە کە بەشــێک 
بــووە لــە ئیخوانــەکان، ئــەوەی نــواب ســەفەوی، کــە فیدائیــان ئیســلامی 
ــادە  ــوردن بەشــدار و ئام ــە ئ ــوان ل ــی ئیخ ــە کۆبوونەوەیەک ــد )ل دامەزران
بوونــە(. ئەوانــە بەشــێکی کاریگەریــی ئیخــوان موســلمین بوون و شــیعەش 
بــوون، حوجەتولئیســلامێک ســەرکردایەتی دەکــردن، کــە ئایەتوڵا کاشــانی 
بەرگــری لــێ دەکــرد. بۆیــە بــا ســەرچیخ نەچیــن و پێمان وابێــت یەکگرتوو 
و بزووتنــەوە و کۆمــەڵ و کــێ و کــێ چونکــە ئیخوانــن و ســوننەن لەگــەڵ 
ئێرانــدا نیــن، چونکــە هێڵێکــی گــەورەی ئیخوانــی لــە ئێــران هەیــە. 
دەی بــۆ دەبــێ خامەنەئــی کتێبەکانــی ســەید قوتــب وەربگێــڕێ، ئەگــەر 
ئیخوانــی نەبێــت؟ بــەڵام ئیخوانیێکــە بــە بەرگێکــی، یــان لەســەر شــێوازی 
شــیعە. بۆیــە پێکــدادان لەگــەڵ ئیخوانییەکانی خامەنەئــی و ئێرانچییەکانی 
ڕەفســەنجانی ڕوویــدا و توانــی ئێرانچییــەکان دوور بخاتــەوە و لایــان بــدات. 
لەشــکری قــودس کــە دادەمــەزرێ، بەرمەبنــای فیکــری ئیخوانــی خامەنەئی 
دروســت دەبــێ. بۆیــە بەشــێک لــەو حزبانــەی لــە عێــراق و لــە کوردســتان 
ــران  ــاوی ئێ ــە پی ــێیت ک ــان بترس ــێ لێی ــوننەن، دەب ــن و س ــە ئیخوانی ک

بــن. بەداخــەوە تــا ئێســتا ئێمــە وەک کــورد هیــچ لێکۆڵینەوەیەکمــان لــەو 
بارەیــە نەکــردووە، بــۆ نموونــە تــا ئێســتا ماســتەرێکمان لەســەر حــەوزە 
نییــە. دەزانــی دوو کــەس حــەوزەی زانســتی قومیــان دامەزرانــدووە، 
ئەوانیــش )خاڵســی و حائــڕی(ن. کــە دووەمیــان خــەزووری خومەینییــە، 
ئێمــە ئەوەنــدە بێئاگایــن، بۆیــە پێمــان ســەیرە چــۆن ســەرۆکی پەرلەمانــی 
عێــراق، کــە ســوننی و ئیخوانییــە، دژی کــورد بڕیــار دەر دەکات، بــەڵام 
ــەر  ــە. مەگ ــی هەی ــی ئیخوان ــی ڕەگێک ــە خامەنەئ ــت، ک ــان دەچێ لەبیرم
ــەڵ گشــتاپۆ،  ــووە لەگ ــوان هاوکارب ــە ئیخ ــن، ک ــاگادار نی ــەوە ئ بەشــی ئ
لەگــەڵ هیتلــەر، دواتریــش دەســتی لەگــەڵ ئینگلیزیــش تێکــەڵ کــردووە، 
ئــەی ئــەوە چ شــتێکە وا لــە جەمال عەبدولناســڕی ئیخوانــی دەکات، ببێتە 

دوژمنــی ئیخــوان و ئیخوانییــەکان؟
ــۆ وەرگرتنــەوەی  ــن، کــە دەشــێ ب ــە کۆمەڵێــک پرســیاری جیددی ئەوان

وەڵامەکانیــان، بــۆ شــوێنکاتی دیکــە، جێیــان بهێڵیــن.  
ــۆی  ــە خ ــەلمان زیرەکان ــوڕی س ــەد ک ــا محەمم ــتا ش ــاڵ، ئێس بەهەرح
لــە شــیعەکانی وڵاتەکــەی نزیــک کردۆتــەوە و هــاوکاری و پشــتگیری 
ئایەتوڵلایــەک دەکات، کــە بــڕوای بــە ویلایەتــی فەقیــه نییــە و بــە 

ئاراســتەی وەهابیــەت کار لەســەر شــیعەکان دەکات. 

شیعە و تراژیدیا!

لــە ڕۆژگاری ئەمڕۆمانــدا ســەنگەری دواوەی شــیعە، پاکســتانە، دوای 
ئەویــش، هینــد دێــت )کــە شــیعەیەکی زۆری لێیــە(. بۆیــە ئــەو شــەڕانەی 
ئێســتا لــەو ناوچانــەدا دەکرێــن، کــە گوایــە شــەڕی شــیعە و ســوننەن، لــە 
بنەڕەتــدا شــەڕی بــە وەکالەتــن. شــیعە بــە دەســتی ئەنقەســت وا دەکات، 
ئەمــەش بــۆ ئەوەیەتــی، تــا جیهانــی شــیعە بــە گشــتی بوروژێنــن، کەچــی 
نەزانــی و هەڵــە و توندڕۆیــی ســوننە ئەوەیــە، کــە دەیــەوێ تراژیدیــا بــۆ 
ــان  ــەوە، ی ــدا دەتەقێنێت ــە قەرەباڵغی ــک ل ــکات. بۆمبێ ــت ب ــیعە دروس ش
کەســێک، یاخــۆ ئۆتۆمبێلێکــی بۆمبڕێژکــراو لــە بــەردەم حوســەینییەیەکدا 
دەتەقێنێتــەوە. لــە ڕاســتیدا ئــەوە بــە کەڵــک و ســوود و قازانجــی شــیعە 
خــۆی تــەواو دەبێــت. یــان ڕاســتتر بڵێیــن، خزمەتــی بەرژەوەندییەکانــی 
ئــەو ئایەتوڵایــە دەکات، کــە لــە پشــتی پرســەکەیە، یــان لــەو شــوێنەیە. 
ــۆی  ــی خ ــادا خۆشووناس ــاو تراژیدی ــەردەوام لەن ــیعە ب ــەی ش ــەو پێی ب
وەبەردێنێتــەوە، بۆیەشــە شــتێکی ســەیر و نامــۆ نییــە، کــە هەمــوو 
ــش  ــوون، ئەوی ــک کەوت ــا ڕێ ــی شــیعە لەســەر تراژیدی ــلا مەزنەکان ئایەتوڵ
ــارە ئەمــەش شــتێک  نیشــاندانی بەردەوامــی مەزڵومیەتــی حوســەینە. دی
نییــە هەرگیــز سازشــی لەســەر بکــەن، چونکــە بنەمــا و بناغــەی نــان و 

ــە.  ــان لەســەر ئەمەی خوانی
ــا  ــە تراژیدی ــەو سیســتەمەدا ســوود ل ــاو ئ ــە شــێوەیەکی گشــتی، لەن ب
وەرگیــراوە و شــیعە ســوود لــە تراژیدیــا وەردەگــرن. تراژیدیــا بــۆ جیهانــی 
شــیعە، زیــان نییــە، بــە پێچەوانــەوە، هێــزی بەردەوامــی و مانەوەیــە. بۆیە 

ئەگــەر ئێســتا ســوننە هەمــوو حــەوزە و حوســەینییەکانیان بتەقێننــەوە، 
گەورەتریــن هەڵەیــە دەیکــەن، چونکــە تراژیدیایــان بــۆ دروســت دەکــەن، 
تراژیدیــاش گیانــی بەرەنگاربوونەوەیــان تێــدا پتــەو دەکات، هەرلەبــەر 
ســرووتە  و  ڕێوڕەســم  لــە  شــیعە  پــارەی  زۆرتریــن  کــە  ئەوەیشــە، 

ــت. ــدا خــەرج دەکرێ تراژیدیاییەکانیان
بــە مانایەکــی ڕۆشــنتر، یەکێــک لــە پایە ســەرەکی و کۆڵەگــە گرنگەکانی 
مانــەوە و بەردەوامیــی شــیعە، تراژیدیایە. بەوپێیەی شــیعە هەمیشــە لەناو 
تراژیدیــادا خــۆی بەرهــەم دێنێتــەوە. لــەو پێناوەشــدا بــە ملیۆنــان دۆلار 
خــەرج دەکات. بۆیــە ئەوپــەڕی گەمژەیــی ســوننە )بەتایبەتــی ڕێکخــراوە 
تیرۆریســتییەکانیان( نیشــان دەدات، کاتێــک پەنــا بــۆ تەقاندنــەوەی 
حوســەینییەیەک لــە عێــراق، یــان لــە وڵاتانــی دیکــەی شیعەنشــین دەبەن.
ــە شــیعە بســتێننەوە،  بــە کورتــی و بەپوختــی، تراژیدیــا و حوســێن ل

ــاو دڕک. ــاردی ن دەبنــە ئ

لە نێوان خامەنەئی و سیستانیدا!

ــی  ــە و ناکۆکی ــس، کێش ــی بەع ــەم دوای ڕووخاندن ــی زۆر ک ــە ماوەیەک ب
ــتەوخۆ و  ــێوەی ڕاس ــە ش ــوم، ب ــەف و ق ــەوزەی نەج ــەردوو ح ــوان ه نێ
ــە  ــک ک ــەوە. نەجەفێ ــەری هەڵدای ــاران س ــە ج ــر ل ــتەوخۆ، بەهێزت ناڕاس
هەمیشــە وەک پایتەخــت و چەقــی حــەوزەی شــیعەکان ناســرا بــوو، 
لەلایــەک بــە هــۆی سیاســەتەکانی بەعــس، ئــەو ڕۆڵــە سیاســی و ئاینییەی 
ــام  ــەردەمی )ئیم ــە س ــە و ل ــی دیک ــوو. لەلایەک ــت دا ب ــی لەدەس جاران
خومەینــی(دا، کــە دەوڵــەت بریتــی بــوو لــە مەرجەعیــەت و وەلــی فەقیــه، 
یــان حــەوزە و ڕابــەر. ئیتــر ئەمــە ئەوەنــدەی تــر دەســتی حــەوزەی قومــی 
واڵا کــرد، بــۆ ئــەوەی کار لەســەر بنکۆڵکردنــی مەرجەعیەتــی نەجــەف و 

ــکات. ــی خــۆی ب ــوا و بڕیارەکان ــار و فەت ســەپاندنی گوت
لەڕاســتیدا هۆکارگەلێکــی دیکەیــش هەبــوون، کــە دەرفەتیــان دایــە 
حــەوزەی قــوم، ڕۆڵــی ســەرکردایەتی و پێشــەنگی دنیــای شــیعە بگێڕێــت 
و نــەک تەنیــا حــەوزەی نەجــەف، بەڵکــو خــۆی بــە ئەلتەرناتیــڤ و ڕیــش 
ســپی تــەواوی حــەوزە و قوتابخانــە ئاینییەکانــی شــیعە لــە جیهانــی 
ئیســلامی و هەنــدێ وڵاتــی دیکەیشــدا بزانێــت. لەوانــەش، ئــەو مامەڵــە زبر 
و تونــدەی کــە بەعــس لــە مــاوەی حوکمڕانێتیــی خۆیــدا لەگــەڵ نەجــەف، 
وەک ســیمبولی ئاینــی شــیعەکان کــردی. هەروەهــا ســەرهەڵگرتنی دەیــان 
کەســایەتی و مەرجەعــی ئاینــی و ســەدان و بگــرە هــەزاران قوتابیــی 
حــەوزەی نەجــەف بــۆ ئێــران. هــاوکات بوونــی ئێــران بــە دەوڵەتــی ئــەو 
مەلایانــەی دەســەڵات و ڕەوایــی فەتوادانیــان تەنیــا لــە ویلایەتــی فەقیهــدا 

قەتیــس و قــۆرخ کــرد. 
حــەوزەی زانســتیی قــوم، ئەگەرچــی لــە ڕووخســاردا ئامانجەکــەی 
ــە فیقــه و  ــە بــواری لێکۆڵینــەوە ل بەدەستخســتنی زانســت و زانیارییــە ل
فەرمــوودە و ئــەو بابەتانــەی پێوەندییــان بــە پەروەردەکــردن و پێگەیاندنی 
موجتەهیــدەوە هەیــە، بــەڵام لــە ناوەڕۆکــدا و بــە درێژایــی مێــژووی خــۆی 
ــت،  ــڕاوە و دەگێڕێ ــاراوەی گێ ــی و ش ــی نهێن ــک ڕۆڵ ــڕۆ، گەلێ ــا ئەم و ت
لەوانــە قووڵکردنــەوەی ململانــێ تائیفییــەکان، پشــتیووانیکردنی مــاددی و 
مەعنــەوی میلیشــیا شــیعییەکان، بەســەربازکردنی خەڵــک لــە ناوچەکانــی 

ــە(. شــەڕ و ململانــێ )ســووریا، عێــراق، لبنــان و یەمــەن وەک نموون
ــیعە و  ــی ش ــی ئاینی ــە پیاوێک ــن( ک ــاد جەمالوددی ــی )ئەی ــە بۆچوون ب
ــە فیقهــی  نووســەرێکی عێراقییــە، شــیعە بیرۆکــەی ویلایەتــی فەقیهــی ل
ســوننە وەرگرتــووە، بــەڵام لەگــەڵ ئەمەشــدا، جیاوازیێکــی زۆر لــە نێــوان 
هــەردوو فــۆڕم و ناوەڕۆکــی ویلایەتــی فەقیهــدا )خومەینــی و سیســتانی(دا 
هەیــە. بــەو پێیــەی یەکەمیــان بــاوەڕی بــەوە هەیــە، کــە فەقیــه ویلایــەت 
و دەســەڵاتی بەســەر خــودی فیقهیشــدا هەیــە و دەتوانــێ تێکســتە 
شــەرعییەکان هەڵبوەشــێنێتەوە و بیانگــۆڕێ و لــە شــوێنیاندا شــەرعێکی 
نــوێ بنووســێتەوە و دابنــێ. هەرچــی دووەمیانــە )کــە تــا ئێســتاش 
ــەوە  ــاوەڕی ب ــە(، ب ــدا هەی ــاوازی لەگــەڵ خامەنەئی ــان ناکۆکــی و جی هەم
هەیــە، کــە فەقیــه تەنیــا شــرۆڤەکاری فیقــه و شــیکەرەوەی هەڵوێســت و 

ــە شــەرعییەکانە. بابەت
ــۆ ڕۆڵــی مەرجــەع،  ــە تێڕوانیــن و ڕوانگــەی شــیعە ب ــەم جیاوازییــە ل ئ
داوەتــەوە،  مەرجەعیــەت  کرۆکــی  لەســەر  ڕەنگدانــەوەی  ڕاســتەوخۆ 
بەتایبەتــی لــە بــواری ڕۆڵــی کۆمەڵایەتــی و سیاســیی مەرجەعــدا. دیــارە 
ــە تێڕوانیــن بــۆ ڕۆڵ و پێگــەی مەرجــەع  ئــەم جیــاوازی و ناکۆکییــەش ل

لەنــاو شــیعەکاندا، تەنیــا پێوەنــدی بــە جیاوازیــی جیۆگرافــی و ژینگــەی 
کۆمەڵایەتــی و سیاســی شــیعەوە نییــە، بەڵکــو گرێــدراوی ئــەو جیــاوازی و 
ناکۆکییــە مێژووییەیــە، کــە لــە تێڕوانینــی فەقیه و پیاوانی ئاینیی شــیعەدا 
هەیــە لەبــارەی پرســەکانی حوکمڕانــی و دەوڵەتــداری. هەروەهــا پێوەنــدی 
ــەوە  ــە دەگەڕێت ــە، ک ــاو فیکــری شــیعەوە هەی ــی گرنگــی ن ــە دوو بابەت ب
ــی فیقهــی  ــە )مەیل ــن ل ــەوی، ئەوانیــش بریتی ــۆ ســەردەمی شــای پەهل ب
زەینــی - قەتیســکردنی ڕۆڵــی مەرجــەع لــە کاروبــاری پەرســتش و شــەرع( 
لەگــەڵ )مەیلــی فیقهــی زانســتی - ململانێکردنــی حوکمــڕان و دەســەڵاتدار 

و لێپرســینەوەی(
بــۆ نموونــە، )فەزڵوڵــا - ١93٥ - ٢٠١٠(ی لبنــان، پێگەیشــتنی فیقهی و 
کۆمەڵایەتــی و سیاســی و چالاکــی و لایەنــی ڕەوشــت و ویــژدان و ڕۆحــی، 
بــە مــەرج دەزانــێ، کــە پێویســتە لــە مەرجەعــدا هەبن. کەچی )سیســتانی 
- ١93٠(، کــە یەکێکــە لــەو مەرجەعــە شــیعییانەی لــەم ڕۆژگارەدا زۆرتریــن 
شــوێنکەوتە و لایەنگــری لــە جیهانــی شــیعەدا هەیــە، تەنیــا پێگەیشــتنی 
فیقهــی و لایەنــی ڕەوشــت و ویــژدان و ڕۆح بــە مــەرج دادەنــێ، کــە دەبــێ 
لــە مەرجەعــدا هەبــن. واتــە ئــەو لایەنــی پێگەیشــتنی سیاســی و چالاکــی 

فەرامــۆش کــردووە.
ــاو فیکــری  ــۆ ڕۆڵــی مەرجــەع لەن هەمــان ئــەو جیاوازیــی تێڕوانینــە ب
شــیعەدا، لەنــاو ڕوانگــەی شــیعەش بــۆ تیــۆری، یــان سیســتەمی ویلایەتی 
فەقیــه هەیــە. بــۆ نموونــە، )ئیمــام خومەینــی( بانگەشــەی دەســەڵاتی 
ــیعە  ــی ش ــەورە مەرجەع ــی گ ــرد، کەچ ــه دەک ــی فەقی ــۆ وەل ــای ب ڕەه
)ســەید موحســین ئەلحەکیــم( لایەنگــر و پشــتیووانیی ســنووردارکردنی 
دەســەڵاتی وەلــی فەقیــه بــوو. هەمــان ئــەم ناکۆکــی و جیاوازییــە 
لەبــارەی جــۆر و ڕۆڵــی حــەوزە لــە حەفتاکانــی ســەدەی بیســتەمدا لــە 
نێــوان مەرجەعــە ئاینییەکانــی شــیعە زەق بــووەوە. بــە جۆرێــک )ســەید 

محەمــەد باقــر ئەلســەدر( بــاوەڕی بــە حــەوزەی ڕەشــید، یــان حــەوزەی 
قســەکەر و بــزۆز هەبــوو، حەوزەیــەک لــە ئاســتی کۆمەڵایەتی و سیاســیدا 
کارا و چــالاک بێــت، کەچــی هەریەکــە لــە )ســەید موحســین ئەلحەکیــم 
ــە  ــەک ک ــوون، حەوزەی ــگ ب ــەوزەی بێدەن ــتیووانی ح ــی(، پش و ئەلخوئ
تەنیــا کاری پەرســتش و کۆکردنــەوەی پــارەی شــەرعی )خومــس( بێــت 
ــت و  ــەو هەڵوێس ــەر ئ ــت. ه ــڕەوا نەکەوێ ــەڵاتی فەرمان ــی دەس و تخوون
ڕوانگەیــەش بــوو، بــووە هــۆی ئــەوەی )ســەدر( بــە گیانــی خــۆی بــاج 

بــدا و دوای ئــەو )ســەدری دووەم(یشــی کــردە قوربانــی.
تــاران، یــان ڕاســت و ڕوونتــر بڵێیــن قــوم، بــۆ ئــەوەی بــاری تــەرازووی 
ململانێکــەی لەگــەڵ نەجەفــدا بــە قازانجــی خــۆی بشــکێنێتەوە، جگــە لــە 
پەنابــردن بــۆ شــیعەی ســووریا، حزبــوڵای لبنانیشــی هێنایــە ســەنگەری 
خــۆی. شــەڕ و ڕووداوەکانــی ســووریا و هاوســەنگەریی تــاران و دیمەشــق 
لــەو شــەڕەدا و هاتنــەوە نــاوەوەی حزبوڵای لبنانیش بــۆ بەرەکە، هێندەی 
تــر ململانــێ و ناکۆکیــی تائیفــی لــە ناوچەکــە قــووڵ و خەســت کــردەوە. 
تــا ئــەو ئاســتەی شــەڕی ســووریا هۆکارێــک بــوو لــە جەمســەرگرتنێکی 
تائیفــی ئاشــکرا لــە ناوچەکــە و ڕۆژهەڵاتــی ناوەڕاســتدا. ئەمــە لەکاتێکــدا 
ــی و  ــاری سیاس ــە کاروب ــران ل ــتتێوەردانی ئێ ــەرەڕای دەس ــە س ــوو ک ب
ئاینــی عێــراق لــە دوای ڕووخاندنــی بەعــس، بــەڵام نەیتوانــی بــاوەڕ 
ــە گــەورە مەرجەعــی شــیعی  ــە تایبەتیــش ب ــە حــەوزەی نەجــەف و ب ب
بــاڵای عێــراق )سیســتانی( بهێنێــت، بــەوەی ببێتــە بەشــێک لــە شــەڕێکی 
سیاســی، کــە بــە زۆر هــەوڵ دەدرێ بەرگێکــی ئاینــی و مەزهەبــی 
بەبــەردا بکرێــت. ئــەم جیــاوازی و ناکۆکییــەی نێــوان نەجــەف و قومیــش 
ــی  ــەو دەســەڵاتەی بەرهەم ــدراوی )خومــس( و ئ ــەم گرێ ــەی یەک ــە پل ب
دەهێنێــت هەیــە، هەروەهــا پەیوەســتی ئــەو جیاوازیــی تێروانینەیــە، کــە 
لــە پەیوەســت بــە چەمــک و تێــزی ویلایەتــی فەقیهــدا ئاماژەمــان بــۆی 

ــه، کــە  ــی فەقیه ــراق دژی ویلایەت ــەو پێیــەی مەرجەعەکــەی عێ کــرد. ب
ــە ســەروو هەڕەمــی دەســەڵاتی سیاســی و  حــەوزە و مەرجەعــی قــوم ل

ئاینیــی جیهانــی شــیعەوە بێــت.

حزب وەک دەمامکی حەوزە!

ئــەو ململانێیــەی کــە تیــۆری ویلایەتــی فەقیــه لەگــەڵ خۆیــدا هێنــای و 
تــا ئەمــڕۆ بەردەوامــە، وێناچــێ تــا هەتایــەش ببڕێتــەوە، چونکــە پێوەنــدی 
بــەو ویســت و مەیــل و ئامانجــەوە هەیــە، کــە ئاخــۆ دەبــێ کام حەوزەیــە و 
کام مەرجەعە، ســەردار و ســەروەر، پێشــەنگ و پێشــڕەو و ســەرکردایەتی 
هەمــوو شــیعەی دنیــا بــن و بکــەن؟ واتــە ململانێــی ئەمــڕۆی نێــوان 
)خامەنەئــی و سیســتانی(یش، درێژکــراوەی ئــەم مێژووەیــە، وەک چــۆن 
ململانێــی یەکــەم لەگــەڵ )فەزڵوڵــا(ی لبنانیــش هــەر لەســەر ئەمــە بــوو، 
ــری و پشــتییوانێکی  ــە )نەســڕوڵلا( لایەنگی ــەوەی ک ــەو ســەرەڕای ئ ئەم
ــی  ــی، ئامانج ــە کورت ــوردی و ب ــە ک ــە. ب ــی فەقیه ــەختی ویلایەت سەرس
ــی  ــە جیهان ــیعە ل ــکان(ی ش ــە )فاتی ــە ببێت ــە، ک ــوم ئەوەی ــەرەکی ق س
شــیعەدا، ئــەو چــەق و ســەنتەر، ئەوانــی دیکــەش هەمــوو شــوێنکەوتە و 

پاشــکۆ بــن.
ئیتــر وەک چــۆن لــە لبنــان و کوێــت و ســعوودیە، ئێــران بــە دەمامکــی 
حزبــوڵا چــووە نــاو گۆڕەپانــی ململانێــی سیاســی و ئاینیــی ئــەو وڵاتانــە، 
ئــاواش هــەر زوو لــە ڕێــگای چەنــد حزبێــک و کەســایەتیێکی سیاســییەوە، 
هاتــە نــاو ژیانــی سیاســی و ئاینیــی دنیــای شــیعە لــە عێراقدا. بــە جۆرێک 
ــەر ڕووداوەکان  ــر بەس ــاگا و چاودێ ــە ئ ــن و ب ــی وردبی ــتا مرۆڤ ــە ئێس ک
ــی سیاســیی  ــە ئاســانی لەســەر گۆڕەپان ــکان، زۆر ب و ئاراســتەی ململانێ
عێراقــدا و بەرمەبنــای گوتــار و هەنــگاو و هەڵوێســتەکانیان، دەتوانێ حزبە 
شــیعییە پاشــکۆ و ســێبەرەکانی ئێــران و ئــەو حزبــە شــیعیانەیش، کــە 

ــکات  ــان ب ــە یەکتــری جیــا بکاتــەوە و هەڵاوێری ــە کار دەکــەن، ل عێراقیان
)ئــەوە بــۆ دۆخــی یەمــەن و بەحرێنــی دوای بەهــاری عەرەبیــش ڕاســتە(. 
واتــە زۆر بــە ڕوونــی هەســت بــەوە دەکــرێ و دەبیندرێــت، کــەوا هــەر یەکــە 
لــە ) ئەنجوومەنــی بــاڵای شۆڕشــی ئیســلامی، ڕەوتــی ســەدر، بەشــێکی 
حزبــی دەعــوە باڵــی عەبــادی و ڕەوتــی حیکمــەی عەممــاڕ ئەلحەکیــم( لــە 
گرووپــی دووەم و )حزبــی دەعــوە - باڵــی مالیکــی، ڕێکخــراوی بەدر( ســەر 
بــە گرووپــی یەکەمــن. بــە مانایەکــی دیکــە، گرووپــی یەکــەم لــە بــەرەی 
ــەرەی )سیســتانی(ن. دوو گــرووپ  ــە ب ــی( و گرووپــی دووەم ل )خامەنەئ
ــس و دۆســێی سیاســی،  ــک کەی ــد لەســەر کۆمەڵێ ــی تون ــە ململانێیەک ک
ــی و  ــووری و کۆمەڵایەت ــەت کولت ــری و تەنان ــی، هەواڵگ ــووری، تەناه ئاب

فەرهەنگیــش دەکــەن.
تەنانــەت ئێــران هــەر بــەوەش نەوەســتاوە، بەڵکــو بەکارهێنانــی پێگــە 
و کاریگەریــی ئــەو پیــاوە ئاینییانــەی شــیعەی عێــراق، کــە باوەڕیــان بــە 
ویلایەتــی فەقیــه هەیــە و پشــتییوانی دەکــەن، لەگــەڵ پشــتیووانیکردنی 
میلیشــیاکانی حەشــدی شــەعبی و بــە تایبەتــی )بــەدر، عەســائیب، 
خۆراســانی، حزبــوڵا و نوجەبــا، کــە ددان بــە ویلایــەت و دەســەڵاتی ئاینیی 
سیســتانیدا نانێــن(، دوو لــەو چــەک و کارتــە کاریگەرانــەی دیکەی فشــاری 
دەســتی ئێرانــن، کــە لــە ڕێگایانــەوە هەمــوو هەوڵێــک دەدات بــۆ ئــەوەی 
ــرازی  ــە ئێســتا ئام ــی میلیشــیاکان، ک ــکات. بەتایبەت ــڕۆڵ ب ــراق کۆنت عێ
ــی و  ــی سیاس ــەر گۆڕەپان ــەکانی س ــەوەی هاوکێش ــەرەکیی یەکلاکردن س
ئاینــی عیراقــن و زۆربەیــان جڵەویــان بــە دەســتی ویلایەتــی فەقیهەوەیــە. 
ــەوە نەوەســتاوە  ــەر ب ــران، ه ــی ئێ ــی فەقیه ــە ویلایەت ــەی ک ــەو مانای ب
لــەو ململانێیــەدا، پەنــا وەبــەر حزبــی سیاســی ببــات، بــۆ ئــەوەی گــرەوی 
ــتکارە  ــەر و بەرهەڵس ــە ڕکاب ــۆی، ل ــای خ ــە دەرەوەی دنی ــە ل ناکۆکییەک
ــی ئاســایش  ــەوە، بەڵکــو دۆخــی شــەڕ و تێکچوون ــی ببات هاومەزهەبەکان

ــراق،  ــە عێ ــی ل ــی )بەتایبەت ــەو وڵاتانەیش ــیی ئ ــەقامگیریی سیاس و ناس
ڕێــگای  لــە  ئــەوەی  بــۆ  لبنــان( قۆســتۆەتەوە،  یەمــەن و  ســووریا، 
دامەزراندنــی گــرووپ و میلیشــیای چەکــدار و پشــتیووانکردنی مــاددی 
و مەعنــەوی و لۆجیســتیان، بەرەیەکــی دیکــەش، وەک کارتــی فشــار 
لــە بەرامبــەر ناکۆکەکانــی بکاتــەوە، بــۆ ئــەوەی بەهــەر شــێوەیەک 
ــتەمی  ــە سیس ــوون ب ــان و پابەندب ــاری باوەڕهێن ــر ب ــە ژێ ــت، بیانهێنن بێ
ویلایەتــی فەقیــه و کۆبوونــەوە لەژێــر چەتــری یــەک حــەوزە و مەرجــەع و 
ڕابــەردا. میلیشــیاکانی حیزبوڵــای لبنانــی، حزبــوڵای حیجــاز - ســعوودیە، 
ــەن و میلیشــیاکانی حەشــدی  شــەبیحەکانی ســووریا، حوســییەکانی یەم
شــەعبی لــە عێــراق ) کــە بــاس و تــەوەری نووســینەکەمانن(، زیندووتریــن 

ــەن.  ــن نموون و نزیکتری

حەشد وەک ماشەی دەستی وەلی فەقیه!

ــەر  ــە بەرامب ــراق ل ــوپای عێ ــرای س ــی خێ ــش و داڕمان ــی داع دوای هاتن
هێرشــەکانی ئــەو ڕێکخــراوە تیرۆریســتییە، بــۆ بەرگرتــن بــەو هێرشــانە و 
ڕووبەڕووبوونــەوەی داعــش، )سیســتانی( لــە ١3 حوزەیرانــی ٢٠١4 فەتوای 
جیهــادی )کیفــاء(ی دەرکــرد، ئەمــەش دەرفەتێــک بــوو بۆ ئــەوەی چەندین 
ــز و  ــاو نیشــاندانی هێ ــان ڕاســتتر بڵێیــن لەپێن ــن، ی میلیشــیا دروســت ب
ئۆتۆریتــەی جەمــاوەری و عەشــائیری خۆیــان، کۆمەڵێــک ســەرکردەی ئــەو 
میلیشــیا شــیعییانەی بــە ســاڵانێکی زۆر پێــش ئــەو فەتوایــە دامەزرابــوون 
)فەیلەقــی بــەدر و ســوپای مەهــدی وەک نموونــە(، هەلەکەیــان قۆســتەوە 
و لــەو میلیشــیا ســەرەکییانە جیــا بوونــەوە و گرووپــی تایبــەت بــە خۆیــان 
ــەو مانایــەی، میلیشــیاکانی حەشــدی شــەعبی، کــە ئێســتا  ــد. ب دامەزران
ژمارەیــان زیاتــر لــە 67 گــرووپ دەبێــت، زادەی فەتواکــەی )سیســتانی( 
نەبــوون، بەڵکــو گــرووپ و لــق و پۆپــی میلیشــیاکانی پێشــووتر بــوون، 
بــۆ ئــەوەی ســەرکردە و فەرماندەکانیــان ئاســتی دڵســۆزی و پابەندبوونــی 
خۆیــان بــۆ مەرجــەع و ویلایەتــی فەقیــه پیشــان بــدەن و هەروەهــا 
ــەوە،  ــراق بچنن ــی عێ ــە حکوومەت ــیش ل ــی سیاس ــکەوت و ئیمتیازات دەس

جیابوونــەوە و بوونــە هێــزی ســەربەخۆ.
ژمــارەی چەکدارەکانــی ئــەو گــرووپ و میلیشــیایانە، کــە زۆربــەی 
ــی فەقیــه  ــار و فەرمانەکانــی وەل ــد و گوێڕایەڵــی بڕی ــان پابەن هــەرە زۆری
ــتیی  ــەواوی پاڵپش ــتەوخۆ، ت ــان ناڕاس ــتەوخۆ، ی ــی(ن و ڕاس و )خامەنەئ
مــاددی و مەعنــەوی لــە ئێــران وەردەگــرن، ســەدان هــەزار کــەس دەبێــت. 

لەناویانــدا میلیشــیای گــەورە و کاریگــەر و گرووپی چەکداریــی مامناوەند و 
بچووکیــش هــەن، کــە هەریەکەیــان لــە ســنوورێکی جیۆگرافیــی دیاریکراوی 

شــار و ناوچەکانــی عێراقــدا باڵادەســتن.
ــەعبی  ــدی ش ــیاکانی حەش ــرووپ و میلیش ــن گ ــن و کاریگەرتری دیارتری
بریتیــن لــە )ســەرایا ســەلام، ڕێکخــراوی بــەدر، کەتائیبی حزبــوڵای عێراق، 
عەســائیب ئەهلولحــەق، بزووتنــەوەی نوجەبــا، کەتائیبــی سەیدلشــوهەدا، 
ــەوە، کەتائیبــی ڕەوتــی ڕیســالی، ســەرایای  ســەرایای جیهــاد و بونیادنان
خۆراســانی و ســەرایای عاشــوورا(. هــاوکات گــرووپ و میلیشــیای دیکــەش 
هــەن، کــە ئەرکیــان پاراســتنی مەزارگــە و شــوێنە ئاینییەکانــی شــیعەیە و 
بــە ســەرایای مەزارگــە و شــوێنە پیــرۆزەکان ناودەبرێــن و لــە )ســەرایای 
بــە فەرماندەیــی شــێخ مەیســەم(و )ســەرایای  عەتەبــەی عەباســی، 
عەتەبــەی عەلــەوی، بــە فەرماندەیــی شــێخ کەریــم( و ســەرایای عەتەبــەی 
حوســەینی، بــە فەرماندەیــی شــێخ مەهــدی( پێکهاتــوون، کــە بــۆ زیاتــر 
بەرچاوڕوونیــی خوێنــەر، هــەوڵ دەدەیــن لــە خــوارەوەدا زۆر بــە کورتــی، 
لەســەر گەورەتریــن و دیارتریــن و کاریگەرترینــی ئــەو میلیشــیایانە لەســەر 

گۆڕەپانــی سیاســی و ســەربازیی عێــراق بدوێیــن.

ــرێ،  ــێ دەگوت ــوپای مەهدیشــی پ ــە س ــەلام، ک ــەرایا ئەلس ــەم: س یەک
یەکێکــە لــە گەورەتریــن هێــزی چەکــداری شــیعە. ئــەو میلیشــیایە ســەر 
بــە )موقتــەدا ســەدڕ(ن و ڕاســتەوخۆ فەرمــان لــەو وەردەگــرن و کەمتریــن 

کاریگەریــی فەرمیــی ئێــران و عێراقیــان بەســەرەوەیە. 

دووەم: فەیلەقــی بــەدر )باڵــی ســەربازیی ڕێکخــراوی بــەدر(، کــە 
ســەرەتای هەشــتاکانی ســەدەی ڕابــردوو لــە ئێــران دامــەزراوە، یەکێکــە لــە 

میلیشــیا گرنــگ و کاریگــەرەکان و ئۆتۆریتەیەکــی زۆری جەمــاوەری لەنــاو 
شــەقامی شــیعەی عێراقــدا هەیــە. )هــادی ئەلعامــری - کەســایەتیی نزیــک 
لــە خامەنەئــی و قاســم ســولەیمانی( کــە ئەمینــداری گشــتی ئــەو هێزەیــە، 
بــە هــۆی هاوپەیمانێتــی کردنــی لەگــەڵ )نــووری مالیکــی( لــە ســەرەتای 
ســاڵی ٢٠١٢ لــە ئەنجوومەنــی بــاڵای ئیســلامی عێراقــی جیابــووەوە. ئــەم 
میلیشــیایەش کــە دەیــان هــەزار چەکــداری هەیــە، خاوەنی چەکی قورســە، 
بــە هــۆی لایەنگیــری و پشــتیووانیی ژمارەیەکــی زۆری ئەفســەری پلــە بــاڵا 

بــۆ ئــەو هێــزە، پێوەندیێکــی بەتینــی لەگــەڵ ســوپای عێراقــدا هەیــە.
  

ســێیەم: کەتائیبــی حزبــوڵای عێــراق، ســاڵی ٢٠٠7 دامــەزراوە، هێزێکــی 
تــەواو نهێنییــە و تــا ئێســتاش ســەرکردە ڕاســتەقینەکانیان ناســراو نیــن و 

تــەواوی پێوەنــدی و هەماهەنگییــان لەگــەڵ ئێرانییــەکان دایــە.

چــوارەم: عەســائیب ئەهلولحــەق، ســاڵی ٢٠٠7 و دوای ملنەدانیــان بــۆ 
بڕیارەکانــی موقتــەدا ســەدر، لــە هەنــاوی ســوپای مەهــدی جیابوونــەوە و 
هەریەکــە لــە )قەیــس خەزعەلــی - ئەمینداری گشــتی( و )ئەکــڕەم کەعبی 
- جێگــری ئەمینــدار( ســەرکردایەتیی دەکــەن. خەزعەلــی کــە لــە موقتــەدا 
هەڵگەڕایــەوە، قوتابــی باوکــی )موقتــەدا( بــووە و لەســەر دەســتی ئــەو 

پــەروەردە بــووە و پێگەیشــتووە.

ــارەزایی و  ــدار و ش ــارەی چەک ــاری ژم ــەلام، لەب ــەرایای س ــە دوای س ل
ــە دووەم  ــی ســەربازی و ڕێکخســتن و دیســپلینەوە، عەســائیب ب ئەزموون
ــورس و  ــی ق ــی چەک ــە خاوەن ــائیب ک ــت. عەس ــیا دێ ــن میلیش گەورەتری
مامناوەندییــە و بــۆ چەکــی قورســیش ســوود لــە ســوپای عێراقــی 

وەردەگرێــت، کارگــەی دروســتکردنی مووشەکیشــیان هەیــە و مووشــەکی 
ــەدر، عەســائیبیش  ــی ب ــت. هاوشــێوەی فەیلەق ــەم دێنێ )ئەشــتەر( بەره
ئینتمــا و پابەنــدی بــێ چەنــد و چوونیــان بــۆ )خامەنەئــی( هەیــە و لــە 
پێوەندیــی پتــەو دان لەگــەڵ )قاســم ســولەیمانی - فەرمانــدەی فەیلەقــی 

ــداران(. ــی پاس قودس

پێنجــەم: بزووتنــەوەی حزبــوڵای نوجەبــا )بزووتنــەوەی نوجەبــا(، 
ئــەو میلیشــیایەن، کــە ســاڵی ٢٠١3 لــە عەســائیب جیــا بوونــەوە و 
)ئەکــڕەم کەعبــی( ســەرکردایەتییان دەکات. ئــەم میلیشــیایە کــە ژمــارەی 
چەکدارەکانــی چەنــد هــەزار کەســێکە، لــە بــاری ئاینییــەوە زۆر تونــدڕۆن و 

ــی(ن.  ــی )خامەنەئ ــەڵ و بەرفەرمان ــش گوێڕای ئەوانی

شەشــەم: کەتائیبــی سەیدلشــوهەدا، ئــەو هێزەیــە کــە لــە حزبــوڵا 
جیابــووەوە و )حاجــی وەلا( ئەمینــداری گشــتیی ئــەو میلیشــیایەیە. 
ژمــارەی چەکدارەکانــی لــە نێــوان 3 بــۆ 4 هــەزار کــەس دایــە و زۆربــەی 
چەکدارەکانیشــی لــە ئاســتی بەرزی خوێنــدەواری دان و دەرچــوی زانکۆن، 
ــە  ــتیان ب ــە پێویس ــەربازییەکاندا، ک ــپۆرییە س ــەواوی پس ــە ت ــەت ل تەنان
شــارەزایی و زانیــاری و ئاســتێکی بــەرزی زانســتی هەیــە، ئەندامیــان هەیــە 
و هێزیکــە پێوەندیێکــی باشــی لەگــەڵ ســوپای عێراقــدا هەیــە. هەروەهــا 
بــە هــۆی ئــەو بــڕە خزمەتگوزارییــە کۆمەڵایەتییانــەی پێشکەشــی خەڵکــی 

دەکــەن، لای شــەقامی عێــراق دڵخــوازن.

حەفتــەم: ســەرایای جیهــاد و بونیادنانــەوە، کــە ســەرەتای ســاڵی 
٢٠١١ دامــەزراوە، لــە یەکگرتنــی چەنــد گرووپێکــی نــاو )حزبــوڵای عێــراق، 



91

ململانێی ناوماڵی شیعە

بزووتنــەوەی سەیدلشــوهەدا و نەهــزەی عێراقــی( پێکهاتــووە. ئەمینــداری 
ــە ســەروو 3 هــەزار چەکــدارە  ــان ل گشــتیی ئــەو میلیشــیایە، کــە ژمارەی
)حەســەن ئەلســاری(یە، کــە یەکێکیشــە لــە ســەرکردەکانی ئەنجوومەنــی 
بــاڵای ئیســلامی لــە عێــراق و پێوەندیێکــی توندوتۆڵیــان بــە )خامەنەئــی(

یــەوە هەیە. 

هەشــتەم: کەتائیبــی ڕەوتــی ڕیســالی، باڵــی ســەربازیی ڕەوتــی ڕیســالی 
ــان ئەلشــەحمانی(یە و  ــدارە گشــتییەکەی )شــێخ عەدن ــە، ئەمین عێراقیی
ژمــارەی چەکدارەکانــی ٢ کــەس دەبێــت. ئەلشــەحمانی کــە لــە ڕیزەکانــی 
حیزبــی دەعــوە دەســتی بــە کاری سیاســی و ســەربازی کــرد، لــە ســوپای 
مەهــدی جیــا بــووەوە و ئــەو هێــزەی دامەزرانــد. ئەلشــەحمانی )ئەلحائری( 

بــە مەرجەعــی خــۆی دەزانــێ و لایەنگــری )خامەنەئــی(ش دەکات. 

نۆیــەم: ســەرایای خۆراســانی، کــە ســاڵی ٢٠١3 دامــەزراوە، باڵــی 
ــیایە،  ــەم میلیش ــدەی ئ ــەی ئیســلامییە. فەرمان ــی تەڵیع ــەربازیی حزب س
کــە ژمارەکــەی 3 هــەزار چەکــدارە )حامــد ئەلجەزائری(یــە و ئەمینــداری 
بــە  )خامەنەئــی(  و  ئەلیاســری(یە  )عەلــی  حزبەکەیشــیان  گشــتیی 

مەرجەعــی خۆیــان دەزانــن. 

دەیــەم: ســەرایای عاشــوورا، باڵــی ســەربازیی ئەنجوومەنــی بــاڵای 
ــە ســەروو  هــەزار کەســە.  ــی ل ــارەی چەکدارەکان ــە، ژم ئیســلامیی عێراق
میلیشــیایەکە خاوەن شــارەزایی و ئەزموونی ســەربازی و خاوەن ڕێکخستن 
و دیســپلین، کــە هەمــوو ئــەو شــارەزاییەیان پێشــتر لــە ڕێزەکانــی فەیلەقی 

بــەدر بــۆ ماوەتــەوە. 

جگــە لــەم میلیشــیایانەی ناومــان بردن، کــە گەروەرتریــن و کاریگەرترین 
میلیشــیاکانی شــیعەن، لەگــەڵ ئەوانــەی ئەرکیــان پاراســتنی مەزارگــە و 
شــوێنە ئاینییەکانــی شــیعەکانە، ژمارەیەکــی دیکــەی زۆری گــرووپ و 
ــوای  ــادق، لی ــدی س ــی وەع ــە )فەیلەق ــەن، لەوان ــدار ه ــیای چەک میلیش
ئەســەدوڵای غالــب، کەتائیبــی ئەلناســڕولحوجە، لیــوای قارعــە، ســەرایای 
زەهــرا، ســەرایای ئەنســاڕولعەقیدە، کەتائیبــی غــەزەب، بزووتنــەوەی 
ئەبــدال، لــوای مونتــەزەر، کەتائیبــی درعــی شــیعە، ســوپای ئەلموختــار 
و حزبــوڵای شــۆڕگێڕان و…(. خاڵێکــی گرنــگ لــەو نێــوەدا ئەوەیــە، هــەر 
هەمــوو ئــەو میلیشــیا و گرووپــە چەکدانە، لەژێر چەتر و ســایە و ســێبەری 
حەشــدی شــەعبیدا کۆبوونەتــەوە. هەروەهــا ســەرایای ســەلامی مەقتــەدا و 
یــەک دوو گرووپــی دیکەیــان لــێ دەربچــێ، ئەوانــی دیکــە هــەر هەموویــان 
ــۆ  ــش ب ــە دیاریکراوی ــران و ب ــۆ ئێ ــان ب ــدی و گوێڕایەڵی ــا و پابەن ئینتیم

)خامەنەئــی( و ویلایەتــی فەقیهــە. 
بــە گوێــرەی ڕای چاودێــر و شــارەزایان، ئێــران لــە پشــتی ئــەم پارچــە 
پارچەکردنــەی ڕیــزی میلیشــیا شــیعییەکانی عێراقــە، ئامانجیشــی لەمــە 
ئەوەیــە، بــە ئاســانترین شــێوە کۆنتڕڵــی حەشــدی شــەعبی بــکات. 
بەتایبەتــی کــە ئێــران بــاش لــەوە گەیشــتووە، فەرمانــدە و ســەرکردەکانی 
ئــەو میلیشــیایانە مەیلێکــی تۆخــی دەســەڵاتخوازی و ویســت و ئارەزووێکی 
ــووری  ــەربازی و ئاب ــی و س ــازی سیاس ــتکەوتنی ئیمتی ــۆ دەس ــان ب زۆری
ــان هێزێکــی عەشــائیری و ژمارەیــەک  ــە، بەتایبەتــی کــە هــەر یەکەی هەی
ــات،  ــک دەب ــەوە ش ــە دوای خۆی ــاددی ل ــی م ــەت کۆمەک ــک و تەنان خەڵ

ــەوە.  ــەوەی دیکــە نەگۆڕێت ئەمــەش وا دەکات کــەس خــۆی ب
ــرد،  ــەوە ک ــان ب ــس، ئاماژەم ــی خوم ــە بابەت ــتر و ل ــاڵ، پێش بەهەرح
ــە  ــگاوەر ل ــەلا و جەن ــەوە م ــەو پارەی ــگای ئ ــە ڕێ ــۆن ل ــەع چ ــە مەرج ک
ــێ،  ــۆی دادەمەزرێن ــە دەوری خ ــک ل ــۆن خێڵێ ــەوە، چ ــۆ دەکات ــۆی ک خ

کــە هەمــوو ئینتماکانیــان بــۆ مەرجەعــە. ئیــدی هــەر ئــەو مــەلا و خێڵــە 
ــە دەوری مەرجەعــدا دەبنــە قــەڵا و قەڵغــان.  ــر ب دابەســتەیەن، کــە دوات
ئــەو مــەلا و خێڵــەی لــە یــەک کاتــدا، بــە دەوری مەرجــەع و ئایەتــوڵاوە 
تەکبیــر دەکــەن و ســەڵەوات لــێ دەدەن، بــۆ ئــەوەی خەڵکــی ڕەشــۆکی 
ــب  ــێ و تەئدی ــێکیش تەمب ــەر کەس ــاوکات ه ــەوە. ه ــەکەی بنێریت خومس
دەکــەن، ئەگــەر زمــان درێــژی لــە ئاســتی مەرجەعــدا بــکات. بۆیــە ئــەو 
ئایەتوڵایــە کــە بڕیــاری دامەزراندنــی میلیشــیایەک دەدات، ئــەو دەربارانــە، 
ــدی  ــرەوە پابەن ــدی لێ ــەوە. ئی ــە ناوی ــەوان دەچن ــەوەی ئ ــوڕ و ن ــان ک ی
ــۆ  ــۆ ب ــەک ب ــوو ئینتیمای ــو هەم ــێ، بەڵک ــەت نامێن ــۆ دەوڵ ــا ب و ئینتیم

ــی. ــە و فەتواکانیەت ئایەتوڵای
بــۆ نموونــە چــش لــە ڕەوتــی ســەدڕ خــۆی، ئــەوە چ شــتێکە وا دەکات 
)فەزیلــە کــە ســەدڕین، هــادی ئەلعامریــش کــە ســەدڕی بــوو و بــە ناچاری 
لــە ئێــران کەوتــە باوەشــی ئەلحەکیــم، تەنانــەت عەســائیب ئەهلولحەقیــش 
ــە وایکــرد،  ــەوە بەرژوەندیی ــان ئ ــن؟ بێگوم ــەوازە دەب کــە ســەدرین( پەرت

هــەر کەســەیان و بــە لایەکــدا بچێــت و جیــا ببێتــەوە. 
بەرژەوەندییــەکان ســەرچاوەی بەریەککەوتــن و پێکدادانانەکانــی نــاو 
ماڵــی شــیعەن، ئەگــەر بــە وردی ســەیری مێــژووی پەنجــا ســاڵەی ئێــران 
و عێــراق و پێکدادانــی شــیعەکان بکەیــن، ئــەو شــتە زۆر بــە ڕوونــی 
دەبینیــن. بــەو پێیــەی لــە دنیــای شــیعەدا بەرژەوەندیــی جیــاواز هەیــە، 
بەریەککەوتنــی بەرژەوەنــدی ئابووریــی ئایەتــوڵاکان هەیــە، هەروەهــا 
ــە  ــە. ئەمان ــوم و نەجــەف هەی بەریەککەوتنــی دوو جەمســەری ئاینیــی ق
ــد  ــار دەکــەن.  ڕەنگــە کوشــتنی )عەبدولمەجی ئاراســتەی ڕووداوەکان دی
خوئــی و ئەلحەکیــم(، ئاماژەیــەک و دوو نموونــەی زینــدوو بــن،  بــۆ 
بەریەککەوتنــی بەرژەوەندیــی مەرجەعەیەتــەکان. هــەر بــەو پێودانگــەش، 
دەتوانیــن بڵێیــن، کــە حەشــد بــەم هەمــوو گــرووپ و باڵانەیــەوە، بریتییــە 

لــە پێکدادانــی نێــوان لایەنگــران و دژبەرانــی ویلایەتــی فەقیــه.. پێکدادانی 
ــە  ــان. کەواتــە ب نێــوان نەجــەف و قــوم.. پێکدادانــی مەرجەعــەکان خۆی
پێچەوانــەی بەســیج و پاســداران، حەشــد)بەم هەمــوو گرووپە میلیشــیاییە 
ــە  ــوێنکاتێکدا، ک ــەر ش ــە ه ــراوە و ل ــت ک ــی تەوقی ــەی( بۆمبێک جیاوازان
زەمینــە و هەلومەرجــەکان گــۆڕان، دوور نییــە خــراپ بــە ڕووی یەکتــردا 

بتەقنــەوە و تونــد بەگــژ یەکتریــدا بچــن.

سەرچاوەکان:

- الاســام الشــيعي.. عقائــد و ايديولوجيــات، يــان ريشــار، ترجمــة حافــظ الجمالــي. 
عطيــة للنشــر و الترجمــة و التاليــف ١٩٩٦

- الاســاميون فــي مجتمــع تعــددي - حــزب الله فــي لبنــان نموذجــا، د. مســعود اســد 
اللهــي، ترجمــة د. دلال عبــاس، دار العربيــة للعلــوم، ٢٠٠٤

- تأريخ الشيعة في لبنان، سعدون حمادة، دار شمص للطباعة و النشر،  ٢٠٠٨
- التشــيع و التحــول فــي العصــر الصفــوي، كولــن تيرنــر، ترجمــة حســن علــي 

٢٠٠٨ الجمــل،  منشــورات  عبدالســاتر، 
ــب  ــان، دار الحبي ــول جعفري ــران، رس ــة و اي ــه بالمرجعي ــراق و صات ــي الع ــيع ف - التش

ــة ــع ١٣٨٧ هجري ــر و التوزي ــة و النش للطباع
- تطــور المرجعيــة الشــيعية مــن الغيبــة إلــى ولايــة الفقيــه، الدكتــور هيثــم أحمــد 

مزاحــم.. النســخة الالكترونيــة، منتــدى اقــرأ الثقافــي الالكترونــي.
- التمــدد الإيرانــي ودول الخليــج العربــي، فــارس الخطــاب.. الجزیــرة نــت،  ١٨- ٣ 

٢٠١٥ -
ــر،  ــاس للنش ــرس، دار قرط ــدالله المدي ــاح عب ــت، د. ف ــي الكوي ــيعية ف ــة الش - الحرك

١٩٩٩
- حــزب الله الخليــج.. تأريــخ مــن المؤامــرات باســم المقــدس و الطائفــة، مجلــة المجلــة، 

ــر ٢٠١١ ١٥ نوفمب
- حــزب الله مــن الحلــم الايديولوجــي الــى الواقعيــة السياســية، غســان عــزي، دار 

قرطــاس للنشــر ١٩٩٨ 
- الحكومــة الاســامية، الامــام الخمينــي .. النســخة الالكترونيــة، شــبكة الفكــر 

للكتــب الالكترونيــة

- دراســات فــي ولايــة الفقيــه وفقــه الدولــة الإســامية، الشــيخ حســن علــي منتظــري.. 
النســخة الالكترونيــة، شــبكة الفكــر للكتــب الالكترونية.

- الشيعة، هاينس هالم، ترجمة محمود كبيبو، دار الوراق للنشر، ٢٠١١
- شــيعة العــراق، اســحق نقــاش، ترجمــة عبدالالــه النعيمــي، دار المــدى للثقافة و النشــر 

١٩٩٦
- الشــيعة فــي ايــران.. دراســة تأريخيــة.. مــن البدايــة حتــى القــرن التاســع الهجــري، 
رســول جعفريــان، ترجمــة علــي هاشــم الاســدي، مؤسســة الطبــع و النشــر التابعــة 

لاســتانة الرضويــة المقدســة، ١٤٣٠ هجــري
-  الشــيعة فــي الخليــج، الانتشــار والنفــوذ.. تقرير مركــز الخليج للدراســات والبحوث 

الاستراتيجية، ١٩ نوفمبر ٢٠١٥
- الشيعة في المملكة العربية السعودية، حمزة الحسن، دار الساقي، ٢٠١٠

- العــراق التائــه بــن الطائفيــة والقوميــة، هــذا مــا جــرى بعد الصدمــة و الرعــب، محمد 
الشــناوي.. النســخة الالكترونية، منتــدى اقرأ الثقافــي الالكتروني.

ــة  ــي، عربي ــح الوردان ــد، صال ــارب و التباع ــيعة.. التق ــد الش ــنة و عقائ ــد الس - عقائ
للطباعــة و النشــر، ١٩٩٥

- الكافــي، ثقــة الاســام ابــو جعفــر محمــد بــن يعقــوب بــن اســحاق الكلينــي الــرازي 
.. النســخة الالكترونيــة، شــبكة الفكــر للكتــب الالكترونيــة.

ــتقال،  ــى الاس ــت ال ــأة الكوي ــن نش ــت.. م ــي الكوي ــيعة ف ــخ الش ــن تأري ــات م - لمح
عبدالمحســن يوســف جمــال، دار النبــأ للنشــر، ٢٠٠٥

- ولايــة الفقيــه وتطورهــا، خالــد بــن عبدالمحســن التويجــري.. النســخة الالكترونيــة، 
مكتبــة نــون الالكترونيــة.

تێبینی: 
جگــە لــەم ســەرچاوانەی ناویــان هاتــووە، بــۆ ئــەم نووســینە ســوودێکی 
زۆرم لــە ســەرنجە بــە نــرخ و بۆچوونــە بەپێزەکانــی هــەر یەکــە لــە هــاوڕێ 
خۆشەویســتەکانم )خــەڵات عومــەر، د. ئــادەم بێــدار(، هاوڕێیەکــی دیکــەی 
ــژوو و شیعەناســیییە و )لەســەر داوای خــۆی،  ــە پســپۆری مێ ــز، ک ئازی

نەیویســت نــاوی ببــەم(، وەرگرتــووە.



98

نووری بێخاڵی



99

ململانێی ناوماڵی شیعە

پاشبەند

بەرچاوڕوونی…

ســەرەڕای ئــەوەی بابەتەکانــی لــە شــوێنکاتی جیــاوازدا نووســراون و 
ــی  ــەڵ کرۆک ــدا لەگ ــە ناوەڕۆک ــبەندە ل ــەم پاش ــەڵام ئ ــەوە، ب باوکراونەت
ــان  ــەر هەمووی ــە ه ــەو ڕووەی ک ــی ل ــەوە، بەتایبەت ــۆی دێت ــە خ کتێبەک

کارکردنــن لەســەر ئێــران لــە گۆشــەنیگای جیــاوازەوە. 
بۆیەشــە بەپێویســتم زانــی هــەر ســێ وتــاری )ئەمریــکا و ئێــران، 
پڕۆژەیــەک بــۆ بەردەوامیــی شــەڕ لــە جیهانــدا.. پڕچەککردنی میلیشــیاکان 
وەک نموونــە( و )پاســداران، کارگــەی بەرهەمهێنانــی تیــرۆر( و )ئێــران و 
مۆتەکــەی جەنگێکــی ماڵوێرانکــەر( بکەمــە پاشــبەندی کتێبەکــە، چونکــە 
ــەت  ــەر. تەنان ــە خوێن ــر دەدەن ــنیی زیات ــاو ڕۆش ــەوە بەرچ ــە زۆر لایەن ل
ــاو  ــی ن ــەری زانیارییەکان ــیانە تەواوک ــەم نووس ــوێندا، ئ ــک ش ــە هەندێ ل
بابەتەکانــی کتێبەکــەن، کــە ڕەنگــە هــەر بــەو هۆیەشــەوە لــە توێــی 

ــەوە. ــارەم نەکردبن ــەدا دووب ــی کتێبەک بابەتەکان

ئەمریکا و ئێران، پڕۆژەیەک بۆ بەردەوامیی شەڕ لە جیهاندا
پڕچەککردنی میلیشیاکان وەک نموونە

لە )گۆدلی(یەوە بۆ )ماکگۆرک(

سیاســەتی پێدانــی چــەک و تەیارکردنــی میلیشــیاکان دژی بزووتنــەوە 
شۆڕشــگێڕییەکان و وڵاتەکانیــان لــە لایــەن ئەمریــکاوە، کارێکــی نوێ و هی 
ئەمــڕۆ نییــە. ئەگــەر مێــژووی سیاســەتی ئــەو وڵاتــە لــە دوای تەواوبوونــی 
جەنگــی دووەمــی جیهانی تــا ڕۆژگاری ئەمڕۆمان بخوێنینــەوە، بۆمان ڕوون 
دەبێتــەوە کــە ڕەوایەتیــدان بــە سیاســەتی دەســتتێوەردانی ڕاســتەوخۆ و 
ناڕاســتەوخۆ لــە کاروبــاری وڵاتــان لــە لایــەن ئەمریــکاوە، بەشــی شــێری 
لــە مێــژووی سیاســیی ئــەو وڵاتــەدا بەردەکــەوێ. بــە جۆرێــک، لــە کــوێ 
دەســەڵاتداریێتیێکی نیشــتمانیی وڵاتێــک هەبووبێــت و بــە دڵــی ئەمریــکا 
دژی  بزووتنەوەیەکــی شۆڕشــگێڕی  کوێــدا  لــە  یاخــۆ  نەجوڵابێتــەوە، 
ــکا  ــێ، ئەمری ــکا هەبووب ــی ئەمری ــە لەگوێ ــتەمکاری ئەڵق دەســەڵاتێکی س
ڕاســتەوخۆ و ناڕاســتەوخۆ، بــە هەمــوو قورســایی سیاســی، دیبلۆماســی، 

هەواڵگــری، ئابــووری و ســەربازیی خــۆی، لــەوێ بــووە. 
ــی  ــی مــەرگ( و ئایکۆن ــە )بازرگان ــە )ســۆگانلیان(ی ناســراو ب چــش ل
بازرگانیــی چــەک لــە جیهانــدا، کــە هەمــوو هەنگاوەکانــی بــە سەرپەرشــتی 
ــەم  ــە ک ــر، ڕەنگ ــوون. وەکوت ــکا ب ــی ئاژانســی هەواڵگــری ئەمری و ڕێنمای
ــوێ، ئاشــنای چیڕۆکــی )ماکتلــی  ــەوەی ن ــە لایەنــی کەمــەوە ن کــەس، ب
ــی( ــراوە. )گۆدل ــی( ناس ــاڵ گۆدل ــە )ماڕش ــە ب ــەوەی ک ــن، ئ ــی( ب گۆدل
و  چەکدارکــردن  ســتراتیژیی  و  پــلان  جێبەجێــکاری  و  ئەندازیــار  ی 

ــە دژی شــۆڕش و بزووتنــەوە  ــی میلیشــیاکان )کۆنتــرا( ل مەشــق پێکردن
ڕزگاریخوازەکانــی )لاوس، ڤێتنــام، کوبــا، چیللــی، نیکاراگــوا، کەمبۆدیــا 
و(. ئــەو )گۆدلی(یــەی لــە ڕووخســاردا وەک باڵوێــزی ئەمریــکا نێردرایــە 
)لاوس، کۆنگــۆ و لبنــان(، کەچــی لــە بنەڕەتــدا بــۆ ئــەوە نێــردرا، تا ئەرک 
ــری  ــی هەواڵگ ــۆی وەک ژەنەڕاڵێک ــتەقینەکەی خ ــیارێتییە ڕاس و بەرپرس
ــی  ــردن و تەیارکردن ــە کاراک ــوون ل ــاوەن ئەزم ــارەزا و خ ــەربازیی ش و س
ــی  ــگێڕییەکان و تێکدان ــەوە شۆڕش ــەرکوتکردنی بزووتن ــیاکان و س میلیش
ئارامــی و ئاســایش و ســەقامگیریی وڵاتــان ڕاپەڕێنێــت. ئــەو کاراکتــەرەی 
بــە گوێــرەی کتێبــی )گۆڕەپانەکانــی دەســتتێوەردان: سیاســەتەکانی 
دەرەوەی ئەمریــکا و ڕووخانــی لبنــان(ی )جێمــس ســتۆکەر(، کــە نووســەر 
لــە کتێبەکەیــدا پشــتی بــە بەڵگەنامــە فەرمییەکانــی هــەردوو ئەرشــیفی 
ــک  ــتووە. کاتێ ــکا بەس ــی ئەمری ــی نەتەوەی ــی دەرەوە و ئاسایش وەزارەت
ــی  ــان، میدیاکان ــە لبن ــەی نێردرای ــزی وڵاتەک ــە ســاڵی ١974 وەک باڵوێ ل
ــی  ــابی لاوس و ڤێتنام ــلاد و قەس ــۆن، جەل ــیان: ” نیکس ــەوکات نووس ئ

ــە لبنــان“.   کــردە باڵوێــزی وڵاتەکــەی ل
پــاش ڕووخاندنــی ڕژێمــی بەعــس و بەدواشــیدا ڕووداوەکانــی )بەهــاری 
عەرەبــی(، وەکــو ســەردەمی نیــوەی دووەمی ســەدەی ڕابــردوو، ئەمجارەش 
ــە  ــۆڕم، ب ــی یونیف ــە جل ــی(، ب ــێوەی )گۆدل ــەری هاوش ــکا کاراکت ئەمری
ــە  ــە ل ــی، ک ــی دیبلۆماس ــە ئەرک ــتۆکراس و ب ــی و ئەرس ــەی مەدەن قیاف
پــێ  ســەربازیان  و  هەواڵگــری  بەرپرســیاریێتیی  و  ئــەرک  ناوەڕۆکــدا 
ســپێردرابوو، ڕەوانــەی ئــەو وڵاتانــە کرد.)باڵوێــزی ئێســتای ئەمریــکا لــە 
بەغــدا و ماکگــۆرک( دوو نزیکتریــن نموونــەن، بەتایبەتــی دووەمیــان، کــە 
لــە گوتــار و ڕەفتــار و هەنــگاو و هەڵوێســتەکانیدا، وەک )گۆدلــی(ی 

ــەوت. ــەک دەرک ــی ســەدەی بیســت و ی ئەمریکی

شەڕی سارد و بازرگانیی مەرگ!

مێــژووی شۆڕشــەکانی  دەتوانــن  ســادە،  نموونەیەکــی  وەک چەنــد 
ــا،  ــی ئەفریقی ــە وڵاتان ــکا ل ــن، دەســتتێوەردانەکانی ئەمری ــکای لاتی ئەمری
چەکدارکردنــی میلیشــیاکانی وڵاتــی لبنــان و وڵاتانی بەلقــان و کۆمارەکانی 
ســەر بــە یەکێتیی ســۆڤیەتی پێشــوو لــە نیــوەی دووەمی ســەدەی ڕابردوو 
بــە ســەرەوە، کودەتــا ســەربازییەکانی )چیللــی و نیکاراگــوا و ئێــران...( و 
وڵاتانــی دیکــەی ناوچەکــە، بخوێننــەوە. ئەگــەر نــا، تەنیــا هــەردوو کتێبــی 
)یاریی نەتەوەکان - مایڵز کۆپلاند( و )دەوڵەتە فاشیلەکان - چۆمسکی( 
بخوێننــەوە، یاخــۆ بــە لایەنــی کەمــەوە، ســەیری هــەر یەکــە لــە فیلمــی 
)شــازادەی جەنــگ(، ئــەوەی کــە ئەکتــەری بەناوبانــگ )نیکــۆڵاس کەیــج( 
ــوار  ــی دۆکیۆمێنتاری)چ ــەڵ فیلم ــێ، لەگ ــدا دەبین ــی تێ ــی پاڵەوانێت ڕۆڵ
ســوارچاکەکە( بکــەن، ڕەنگــە بڕێــک کۆمەکتــان بکــەن و لــە بــارەی ئــەم 

سیاســەتەی ئەمریــکا تۆزێــک بەرچاوتــان ڕۆشــن بکەنــەوە.
ــا  ــی، ت ــی جیهان ــی دووەم ــی جەنگ ــوان کۆتاییهاتن ــە نێ ــاڵ، ل بەهەرح
کۆتاییهاتنــی جەنگــی ســارد و ڕووخاندنــی دیــواری بەرلین، بــۆ بەرگرتن بە 
گەشــەکردنی بزووتنەوەی چەپ و شۆڕشــە نیشــتمانییە ئازادیخوازییەکان، 
کــە  دیموکراتییانەیــش،  وڵاتــە  ئــەو  دژایەتیکردنــی  بــۆ  تەنانــەت 
دەســەڵاتەکانیان ڕەوایەتییــان لــە ئیــرادەی گەلەکانیــان وەرگرتبــوو، بــەڵام 
بــە دڵــی ئەمریــکا نەبــوون، ئەمریــکا پــلان و ســتراتیژێکی تۆکمــەی لــە 
دژیانــدا داڕشــت. بــۆ ئەمــە هــەر لــە چەکدارکردنــی میلیشــیا ڕاســتڕەوەکان 
)تــا ئاســتی پشــتیووانی هێــز و گرووپی تونــدڕۆی ئاینی کــە دواجار بوونە 
مەترســیدارترین گرووپــی تیرۆریســتی لــە ئاســتی جیهانــدا، ئەلقاعیدە وەک 
نموونــە(، تــا دەگاتــە پێدانــی زانیاریــی هەواڵگــری، پیلانگێڕیی)گرووپــی 
ــەی  ــەو وڵاتان ــا ســەربازییەکان ل ــۆ کودەت ــەکان( ب ئۆپەراســیۆنە تایبەتیی
کــە ئەمریــکا وەک نەیــار ناســاندوون، باوکردنــەوەی کتێــب و نامیلکــەی 

جیــاواز لــە بــواری )جەنگــی دەروونــی، تەکنیکەکانــی بەرەنگاربوونــەوەی 
شــەڕی پارتیزانــی، ســیخوڕی و تیرۆرکــردن(، درێغــی نەکــردووە.

جەنگی درێژخایەن وەک ستراتیژی دوورمەودا

دانووســتاندن و گفتوگۆ ڕاســتەوخۆ و ناڕاســتەوخۆ، فەرمیی و نافەرمی، 
ــە  ــدا ل ــە بنەڕەت ــران ل ــکا - ئێ ــوان ئەمری ــە نێ ــەکان ل ــکرا و نهێنیی ئاش
پێنــاو خزمەتــی گەلانــی ناوچەکــە و بەرقەرارکردنــی ئاشــتی و ئاســایش و 
ســەقامگیری نەبــووە، بــە قــەد ئــەوەی بــۆ هێنانەکایــەی واقیعێکــی نوێــی 
ــیی  ــەی سیاس ــز و ئۆتۆریت ــەنگیی هێ ــار هاوس ــە دواج ــوو، ک ــی ب سیاس
ناوچەکــە لەنــاو خۆیانــدا دابــەش بکــەن. خــودی ئــەم یارییــەی ئێــران و 
ئەمریــکاش، بــە قازانجــی سیاســەتی زۆر لــە وڵاتە عەرەبییەکانــی ناوچەکە 
تــەواو بــووە، کــە ئامانجیــان ئەوەیــە ناســەقامگیری و شــەڕ و ناکۆکیــی لــە 

ناوچەکــە بــەردەوام بێــت.
ــە  ــەم وڵات ــران و ئ ــکا و ئێ ــی ئەمری ــە بەرژەوەندی ــی دی، ل ــە مانایەک ب
ــە، جەنگــی ناوخۆیــی و ناکۆکیــی خوێنــاوی و ململانێــی  ــە دای عەرەبییان
چەکــداری لــە نــاو پێکهاتــە جیاوازەکانــی ناوچەکــەدا هەبێــت. ئیتــر 
گرنــگ نییــە گــەلان و پێکهاتــە جیاوازەکانــی ئــەو ناوچەیــە دەبنــە 
ــڕۆژەی سیاســی،  ــگ ســەرگرتنی پ ــو گرن ــی، بەڵک ســووتەمەنی و قوربان
پاراســتن و گەشــپێدانی تــۆڕی بەرژەوەندییــە ئابوورییــەکان، کۆنتڕۆڵکــردن 
ــر،  ــەش گرنگت ــوو ئەمان ــە هەم ــەرچاوەکانی وزە، ل ــکردنەوەی س و دابەش
بەردەوامیــی بوونــی بازاڕیکــی کراوەیــە بــۆ ســاخکردنەوەی چــەک و تفــاق 
ــەی  ــی جاڵجاڵۆکەیی ــەم تەون ــاو ئ ــە لەن ــەربازی! بۆیەش ــتیی س و لۆجس
بەرژەوەندییــە سیاســی و ئابوورییەکانــی ئــەو وڵاتانــەی ناوچەکــە و 
جیهــان، کــە بەشــێکن لەنــاو ئــەو ناکۆکــی و ململانێیانــە، هەتــا هەنگاوێــک 

بــۆ ئاشــتی و گفتوگــۆ دەنــرێ، لــە بەرانبــەردا دەیــان هەنــگاوی پشــێوی 
نانــەوە و دروســتکردنی ئاڵــۆزی دەنرێــن. هەمــوو ڕووداوەکانــی ڕابــردوو و 
پێشــهاتەکانی هەنووکــە، تــەواوی هەنــگاوە سیاســی و دیبلۆماســییەکانی 
دوێنــێ و ئەمــڕۆ، تــەواوی گوتــارە سیاســییەکانی دوور و نزیک )ئەگەرچی 
ــە ڕووخســاردا نیشــانەی ویســتی ئاشــتی و ســەقامگیرین(،  بەشــێکیان ل
ــەڕ  ــەی ش ــەت ماکین ــە خزم ــان دەچن ــەر هەمووی ــدا ه ــە بنەڕەت ــەڵام ل ب
و قووڵکردنــەوەی ناکۆکییــە ئیتنــی و تایەفییــەکان لــە ناوچەکــەدا. 
ــە ڕووداو و  ــک، ل ــڵ و لۆژی ــە چــاوی عەق ــە ســۆز و ب ــە ئەگــەر دوو ل بۆی
پێشــهات و هاوکێشــەکان ورد ببینــەوە، لــەوە تێدەگەیــن کــە هاتنەکایــەی 
گفتوگــۆی عەقانــی، هەنگاوەکانــی زەمینەســازی بــۆ ئاشــتیی ڕاســتەقینە، 
ــایش  ــەقامگیری و ئاس ــپاندنی س ــۆ چەس ــی ب ــددی و کردەن ــڕۆژەی جی پ
لــە ناوچەکــەدا، لــە بەرژەوەندیــی هیــچ کام لــەو وڵاتانــە نییــە )دەڵێیــن 
وڵاتــەکان و سیســتەمەکانیان، نــەک گــەلان و پێکهاتە بەشــمەینەتەکانیان، 

کــە ســەدان ســاڵە دەکرێنــە ســوتووی شــەڕ و ململانێــی خوێنــاوی!(.
تەنانــەت ئــەو ئەمریکایــەی خــۆی وەک پەیامبــەری ئاشــتیی جیهانــی، 
پەیکــی هەڵگــری نامــەی دیموکراســی، نمایــش دەکات. دواجــار ئــەو گوتــار 
و ئاراســتەیە تێیــدا زاڵ و بڕیــار بەدەســتە، کــە ویســت و ئیــرادە، تەنانــەت 
ــەوەی پشــێوی،  ــۆ نان ــە ب ــاوازی هەی ــی جی ــک و میکانیزم ــلان و تەکتی پ
ــگ و  ــوی جەن ــە پۆڵ ــردن ب ــاوی و فووک ــی خوێن ــەوەی ململانێ قووڵکردن

هەڵگیرســاندنی ئاگــری شــەڕەکان.
لــە ڕاســتیدا بەرژەوەندیــی ئەمریــکا لــە بەردەوامیــی پشــێوی و ململانــێ 
لــە جیهانــدا، لــە شــەڕی درێژخایەنــی ناوخۆیــی، لــە ناکۆکیــی خوێنــاوی 
نێــوان گرووپــە ئیتنــی و تایەفــی و مەزهەبییــەکان دایە، ئــەوە بۆیە هەر لە 
عێراقــدا وەک نموونەیەکــی زینــدوو، بــە دەســتێک چــەک دەداتــە حەشــدی 
شــەعبی شــیعی، بــە دەســتەکەی تــری چــەک دەداتــە ســووننە، لەیــەک 

کاتیشــدا لەســەر هونەرەکانــی جەنــگ و تەکنیکەکانــی ڕووبەڕووبوونــەوەی 
ــەردوو  ــە ه ــان ب ــگاری، مەشــق و ڕاهێن ــی بەرەن ــداری و تەکتیکەکان چەک
لایــان دەکات )ئەنجامەکەیــش ئەوەیــە، کــە هــەردوو لا، ئــەم هێــزی چــەک 

و وانــەی ڕاهێنانــە، لــە دژی یەکتــری تاقــی بکەنــەوە(.

سیاسەتی ئەمریکا لە خزمەتی ستراتیژی ئێران

ســاڵێک پێــش ئێســتا، ڕۆژنامــەی لــۆس ئەنجلــۆس تایمــز بــاوی 
کــردەوە: “ ئەمریــکا دەســتی بــە پێدانــی چــەک و ڕاهێنانــی میلیشــیاکانی 
حەشــدی شــەعبی کــرد، کــە ســەر بــە ئێرانــن”. ڕۆژنامەکــە ئــەم هەنگاوەی 
پڕچەککــردن و ڕاهێنانــی میلیشــیاکانی حەشــد، بــە پاشەکشــێیەکی 
ئاشــکرای سیاســەتەکانی دەرەوەی ئەمریــکا نــاو دەبــات و جەخــت لەســەر 
ــگاوە، مەترســیێکی ڕاســتەوخۆیە لەســەر  ــەم هەن ــە ئ ــەوە ک ــەوە دەکات ئ
ئاســایش و ئارامیــی ناوچەکــە و خــودی پــلان و سیاســەتەکانی ئەمریــکا 
ــە  ــان ل ــی درێژی ــەوە دەکات “ میلیشــیاکانی حەشــد مێژووێک ــاژە ب و ئام
پێشــێلکردنی مافەکانــی مــرۆڤ، کۆمەڵکــوژی، تاوانەکانــی جەنــگ لــە دژی 
ــە دەســتی داعــش  ــە ل ــەی ک ــەو ناوچان ــی ل ــە، بەتایبەت ســووننەکان هەی

ــان کــردوون”. ڕزگاری
لــە لایەکــی دیکــە و بــە گوێــرەی زانیارییەکانــی ڕۆژنامــەی )واشــنتۆن 
فــری بیکــۆن(، ژمارەیــەک بەرپرســی ئەمنی و ســەربازیی ئەمریــکا ددانیان 
بــەوەدا نــاوە، کــە ئــەو چەکانــەی وڵاتەکەیــان بــە میلیشــیاکانی حەشــدی 
شــەعبی ســەر بــە ئێرانيــان داوە، لــە دژی خەڵکــی عێــراق بــەکار هێنراون. 
بەشــێک لــەو بەرپرســانە، چەکدارکردنــی میلیشــیاکانی حەشــدی شــەعبی 
ــە شکســتەکانی سیاســەتی دەرەوەی  ــک ل ــە یەکێ ــکا، ب ــەن ئەمری ــە لای ل
ــەش  ــەم ددانپیانان ــردووە. ئ ــاو ب ــی ناوەڕاســت ن ــە ڕۆژهەڵات ــان ل وڵاتەکەی

لەکاتێکــدان، کــە کۆنگرێســی ئەمریــکاش نیگەرانــە و گومانی ئــەوە دەکات 
حکوومەتــی وڵاتەکەیــان بــە نهێنــی کار لەگــەڵ ئــەو میلیشــیایانەدا بــکات، 

کــە ڕاســتەوخۆ ســەر بــە پاســدارانن.
نیــد برایــس، وتەبێــژ بــە نــاوی ئەنجوومەنــی ئاسایشــی نەتەوەیــی 
ئەمریکــی لــە کۆنگرەیەکــی ڕۆژنامەوانیــدا گوتــی: “ چــەک و پێداویســتیی 
ســەربازیی ئەمریکیمــان لــە دەســتی میلیشــیا عێراقییەکانــەوە بینیوە، ئەو 
میلیشــیایانەی کــە هەرگیــز ناکــرێ ئــەو چەکانەیــان بەدەســتەوە بێــت”. 
ــۆ پڕچەککردنــی  ــکا ب دیاریشــە کــە بەرنامــەی وەزارەتــی دەرەوەی ئەمری
ــاڕاک ئۆبامــا( دەســتی پێکــردووە و  ــە ســەردەمی )ب ــەو میلیشــیایانە ل ئ
تــا ئەمــڕۆی ســەردەمی )دۆناڵــد تڕامپ(یــش درێــژ بووەتــەوە. لەکاتێکــدا 
بەردەوامبوونــی ئەمریــکا تــا ئێســتا لە پشــتیووانیکردنی ئەو میلیشــیایانە، 
بانگەشــەکانی  کاتــی  لــە  کــە  )ترامــپ(ە  دروشــمەکانی  پێچەوانــەی 
هەڵبژاردنــدا بــەرزی کردنــەوە، بەتایبەتــی دروشــمی دژایەتیکردنــی بوونــی 
ســەربازیی ئێــران لــە ناوچەکــەدا. کەچــی بــە هــۆی بەردەوامبــوون لەســەر 
سیاســەتی هەڵــە و مەترســیداری چەکدارکردنــی حەشــدی شــەعبی، ئــەو 
کاریگــەری و ڕۆڵــەی ئێــران تــا دێــت زیاتــر و قووڵتــر دەبێتــەوە و ئــەم 
بەرنامەیــەی ئەمریــکا، هــاوکار بــووە لــە پتەوکردنــی، بــوون و ئامادەیــی 
ئێــران لــە هــەر یەکــە لــە وڵاتانــی عێــراق و ســووریا و لبنــان و یەمــەن، 
تەنانــەت ئەگــەر ناڕاســتەوخۆش بێــت، بــەڵام جڵــەوی بڕیــار لــەم وڵاتانــەدا 

کەوتووەتــە دەســت تــاران. 
ــران  ــەوە دەکــەن، ئێ ــاژە ب ــی ئاژانســەکانی هــەواڵ ئام ــک ڕاپۆرت هەندێ
و دامــەزراوەی پاســداران ســوودێکی زۆریــان لــەو هەنــگاوەی ئەمریــکا 
ــاو  ــەری ن ــی کاریگ ــد گرووپێک ــگای چەن ــە ڕێ ــی ل ــووە، بەتایبەت وەرگرت
لــە تــاران وەردەگــرن.  ئــەو میلیشــیایانە، کــە ڕاســتەوخۆ فەرمــان 
ئــەوە بۆیــە ڕۆن دیســانتیس، ئەندامــی لیژنــەی کاروبــاری دەرەوە لــە 

ئەنجوومەنــی نوێنەرانــی ئەمریــکا لــە لێدوانێکیــدا بــۆ )نیویــۆرک تایمــز( 
گوتــی: “فشــارم خســتووەتە ســەر وەزارەتــی دەرەوە، بــۆ ئاشــکراکردنی 
هەنــدێ زانیاریــی شــاردراوە دەربــارەی پێوەنــدی نێــوان ســوپای ئەمریــکا 
و میلیشــیاکانی ســەر بــە ئێــران لــە عێراقــدا. چونکــە ناکــرێ هاوبەشــیێک 
لــە نێــوان وەزارەتــی دەرەوەی ئەمریــکا و پاســداران، قاســم ســولەیمانی 
و ســوپای قــودس، یاخــۆ ئــەو میلیشــیا شــیعیانەی عێــراق هەبێــت کــە 
لــە لایــەن ئێرانــەوە پشــتیووانی و ئاراســتە دەکرێــن. بــەو پێیــەی هەمــوو 
ئــەو گرووپانــە کاریــان لەســەر شکســتپێهێنانی سیاســەت و چالاکییەکانــی 

ــردووە و دەکــەن”. ــەدا ک ــە ناوچەک ــکا ل ئەمری
)بێل رۆجیۆ(ی شــرۆڤەکاری ســەربازی و ستراتیژیش باس لەوە دەکات، 
کــە هەڵمەتــی ســەربازیی ئەمریــکا بــۆ تێکشــکاندنی داعــش، وای لــە زۆر 
لــە بەرپرســە باڵاکانــی نــاو وەزارەتــی بەرگریــی و دەرەوەی ئەمریــکا کــرد، 
خۆیــان لــە سیاســەتەکان و ڕۆڵــی ئێــران لــە ناوچەکــە بــە گشــتی و عێــراق 
بەتایبەتــی، ببوێــرن. ڕۆجیــۆ بــۆ )ســی ئێــن ئێــن( جەخــت دەکاتــەوە کــە 
ــی  ــە تێکشــکاندنی ڕێکخــراوی دەوڵەت ــکا ل ــی ئەمری “ ســوپا و حکوومەت
ئیســلامی بێهــوودە بووبــوون، هــەر بۆیــە بــە هۆشــیاری و ئاگاییــەوە 
خۆیــان لــە گەشــەکردنی ئــەو میلیشــیایانە بــوارد، کــە لــە هەریەکــە لــە 

عێــراق و ســووریا، ئێــران کۆمــەک و ئاراســتەی دەکــردن”.
بەشــێک لە چاودێرانی سیاســی، شــرۆڤەکارانی ســەربازی و ســتراتیژی، 
ســەنتەرەکانی لێکۆڵینــەوە و میدیــا ئەمریکییــەکان پێیانوایــە، وڵاتەکەیــان 
لــە پەیوەســت بــە سیاســەتی پڕچەککــردن، کۆمەکیــی ســەربازی و 
لۆجیســتی، مەشــق و ڕاهێنانــی میلیشــیاکانی شــیعە و ســووننە بــە بیانــوو 
و پاســاوی شــەڕی )ئەلقاعیــدە و دواتریــش داعــش(، نــەک هــەر شکســتی 
هێنــا، بەڵکــو بــە زیــان بــۆ خــۆی و بــە قازانجــی ئێــران تــەواو بــوو. ئــەو 
نێوەندانــەی میدیــا و لێکۆڵینــەوە ئامــاژە بــەوە دەکــەن، وڵاتەکەیــان درکی 

ــی  ــی و دەرهاویشــتە خراپەکان ــە نەرێن ــە ئاکام ــرد، ک ــتییە نەک ــەو ڕاس ب
ئــەم هەنــگاوەی بەســەر خۆیــدا دەشــکێتەوە و لەگــەڵ خۆیــدا، عێراقیــش 
لەدەســت دەدا و لــە یارییەکــەدا، بــەر لــە هــەر وڵات و لایەنێــک، ئەمریــکا 
ــەری  ــار و یاریک ــی بڕی ــش خاوەن ــەم و ئێرانی ــە دۆڕاوی یەک ــۆی دەبێت خ

ســەرەکی گۆڕەپانەکــە.

تاوانەکانی حەشد بە چەکەکانی ئەمریکا!

ــەر، ڕۆژی  ــە ١6ی ئۆکتۆب ــێ ل ــت، کات ــۆک بێ ــی ش ــێ تووش ــورد ناب ک
خیانەتەکە، میلیشــیاکانی حەشــد و حزبوڵا بەســەر پشــتی تانکی ئەبرامز 
و بــە چەکــی پێشــکەوتووی ئەمریکــی کەرکووکیــان داگیــر کــردەوە و 
خورماتوویــان جینۆســاید کــرد و ڕووبــەڕووی هێــزی پێشــمەرگە بوونــەوە. 
ئاخــر ئــەوە جــاری یەکــەم نەبــوو حەشــدی شــیعی پاســداران، بــە چەکــی 
ئەمریکــی بــەر ببنــە گیانــی گەلانــی عێــراق، بەڵکــو پێش ئــەوەش لە کاتی 
ــە دەســتی تیرۆریســتەکانی داعــش،  ــی ناوچــە ســووننییەکان ل ئازادکردن
چەتەکانــی حەشــد هــەر بــەو چەکــە ئەمریکییانــە، دۆزەخــی مەرگیــان بــۆ 

خەڵکــی ســڤیلی ســووننەی ئــەو ناوچانــە ســاز کــرد. 
ئەوەتــا ڕێکخــراوی لێبووردنــی نێودەوڵەتی )ئەمنیســتی ئێنتەرناشــناڵ( 
سیاســەتی  و  بەرنامــە  مەترســیی  بــە  ئامــاژەی  ڕاپۆرتەکانیــدا،  لــە 
پڕچەککردنــی میلیشــیا شــیعییەکان لــە لایــەن ئەمریــکا داوە. ڕێکخراوەکــە 
ــەوە،  ــاوی کردووەت ــەرەتای ٢٠١٨ ب ــە س ــە ل ــدا ک ــە ڕاپۆرتێکی ــراو ل ناوب
هۆشــداری دەدات لــەوەی، ئــەو چەکــە پێشــکەوتووە ئەمریکییانــەی 
ــتی  ــە دەس ــن و کەوتوونەت ــدا ب ــوپای عێراق ــتی س ــە دەس ــوو ل ــە دەب ک
میلیشــیاکانی حەشــد، ســەرچاوەی هەڕەشــە و مەترســین. چونکــە ئــەم 
میلیشــیایانە ئــەو چەکانــە بــۆ ئەنجامدانــی تاوانی جەنگ و تۆڵەســەندنەوە 

و جۆرەهــا پێشــێلکاریی مافەکانــی مــرۆڤ و دەســتدرێژیی دیکــە، بــەکار 
ــن.  دەهێن

ســەرەڕای  کــە  دەکاتــەوە،  ڕاپۆرتەکەیــدا جەخــت  لــە  ئەمنیســتی 
بەڵگــە وێنەیــی و ڤیدیۆییەکانــی میلیشــیاکان خۆیــان، کــە دەســتیان 
کەوتــوون. وەکوتــر، بــە گوێــرەی لێکۆڵینــەوە مەیدانییەکانــی تیمەکانیــان، 
میلیشــیاکانی حەشــدی شــەعبی ئــەو چەکانەیــان لــە دژی خەڵکــی 
ــی  ــی هەڵەتەکان ــە کات ــی ل ــاوە. بەتایبەت ــەکار هێن ــووننە( ب ــڤیلی )س س
شــوێنبزرکردن و گولەبارانکردنــی هــەزاران پیــاو و منداڵــی ســووننەکان و 

پرۆســەکانی ســووتاندن و خاپوورکردنــی خانووەکانیــان.
و  ئێــران  ســەربازییەکانی  کۆمەکییــە  عێــراق،  بەرگریــی  وەزارەتــی 
ســوپای پاســداران، بــازاڕی ڕەشــی کڕیــن و فرۆشــتنی چــەک، هاوکارییــە 
ســەربازییەکانی ئەمریــکا )کــە بــە نــاوی ســوپا و حکوومەتــی عێراقییــەوە 
دێــن و دواتــر بــە ناڕاســتەوخۆ، زۆرینەیــان دەگاتــە دەســتی میلیشــیاکانی 
حەشــد(، ئەو ســەرچاوانەن، کە لێیانەوە میلیشــیاکانی حەشــدی شــەعبی 

چــەک و تفاقــی ســەربازییان  پــێ دەگات. 
بــە گوێــرەی هەنــدێ زانیاریــی نــاو کۆنگرێســی ئەمریکــی کــە کەتوونەتــە 
دەســتی میدیــاکان، گرووپگەلــی جیاوازیــی میلیشــیاکانی حەشــدی ســەر 
ــراق  ــی ناوخــۆی عێ ــر سەپەرشــتی وەزارەت ــە ســوپای پارســداران، لەژێ ب
کاردەکــەن. ئــەم وەزارەتــەی عێراقیــش هەماهەنگیــی ڕاســتەوخۆی لەگــەڵ 
ــتی  ــە لۆجیس ــەو هاوکاریی ــوو ئ ــەوە، هەم ــەم هۆیەش ــە، ب ــکا هەی ئەمری
و ســەربازییانەی لــە لایــەن ئەمریــکاوە دەدرێنــە وەزارەتــی ناوبــراو، 
ــە  ــە دەســتی میلیشــیاکان. ب ــاواز، دەگەن ــگای جی ــە ڕێ ناڕاســتەوخۆ و ب
ــوڵا و  ــی حزب ــەق، کەتائیب ــی ح ــائیبی ئەهل ــە، عەس ــەو زانیارییان ــی ئ پێ
ــە  ــە ل ــیایانەن ک ــەو میلیش ــە، ل ــی دیک ــوار گرووپ ــەدر و چ ــی ب هێزەکان

ــوودمەند  ــکا س ــی ئەمری ــق و ڕاهێنانەکان ــردن و مەش ــەی پڕچەکک بەرنام
ــە. بوون

ــاو کۆنگرێــس، ئامــاژە بــەوە دەکــەن، حکوومەتەکــەی  زانیارییەکانــی ن
ــکا پشــتیووانی دەکات، بڕێکــی زۆری هاوکاریــی  ــادی(ش کــە ئەمری )عەب
ــە  ــەر ب ــیایانەی س ــەو میلیش ــە ئ ــەی، دەدات ــەربازیی وڵاتەک ــی و س دارای
ــادی  ــس و ه ــدی موهەندی ــە )مەه ــە ل ــەر یەک ــوەدا، ه ــەو نێ ــن و ل ئێران

ــڕن.  ــەدا دەگێ ــەو یاریی ــەر ل ــگ و کاریگ ــی گرن ــری(، ڕۆڵ عام
بــە گوێــرەی ڕاپۆرتێکــی پنتاگۆنیــش، دوای گەیاندنیــان بــە حکوومەتــی 
عێــراق، بایــی یــەک ملیــار دۆلار، ئــەو چەکــە ئەمریکییانــە ونبوونــە و لــە 
ــەو چەکانــەی دواجــار  ــەو وڵاتــەدا نەمــاون. ئ دەســتی ســوپای فەرمــی ئ
لــە لایــەن میلیشــیاکانی حەشــدەوە دەردەکــەون و دژی ســووننە و کــورد 
بەکاریــان دەهێنــن. گەیشــتنی )ئینجــا ڕاســتەوخۆ بێت، یان ناڕاســتەوخۆ( 
ــە  ــە میلیشــیاکانی حەشــدی شــەعبی ســەر ب ــە ب ئــەو چەکــە ئەمریکییان
پاســداران و بێدەنــگ مانــەوەی ئەمریــکا لــە ئاســتیاندا، بــە مانــای ئــەوە 
ــەی  ــوون و بێدەنگی ــەم ڕازیب ــە. ئ ــە ڕازیی ــە دۆخەک ــکا ب ــە ئەمری ــت ک دێ
ئەمریــکاش لــە ئاســت ئــەو تاوانانــەی کــە چەتەکانــی حەشــد بــە چەکــی 
ئەمریکــی تاوانــی جەنــگ و دژە مرۆڤایەتــی ئەنجــام دەدەن، بــە دیوەکــەی 
تــردا، ڕێــک هەڵگەڕانەوەیــە لــەو مــەرج و ڕێنوێنیانــەی، کــە ئەمریــکا بــۆ 
فرۆشــتن، یــان بەخشــینی چــەک و لۆجســتی ســەربازی بــە لایەنــی دووەم 

داینــاون.
ســەرەڕای چەکــی کۆنــی ســوپای عێــراق و ئــەو چەکانــەی ئێــران 
دەیانداتــێ، هەنووکــە جۆرەهــا چەکــی ســووک و مامناوەنــدی و قورســی 
پێشــکەوتووی ئەمریکی)ئەمــە وێڕای ئۆتۆمبێلی پێشــکەوتووی ســەربازیی 
گولەنەبــڕ و دژەمینــی ئەمریکــی(، لەگەڵیشــیاندا تانکــی پێشــکەوتووی لــە 

جــۆری )ئەبرامــز( بــە دەســتی میلیشــیاکانی حەشــدی پاســدارانەوەن، ئەو 
تانکــە پێشــکەوتووە ئەمریکییــەی، کــە هێــزی پێشــمەرگەی کوردســتان لە 
کاتــی هــەوڵ و هێرشــکردنی میلیشــیاکانی حەشــدی شــەعبی و حزبــوڵای 
لبنانــی ســەر بــە پاســداران بــۆ ســەر هەولێــر، لــە داســتانی )پــردێ(دا دوو 

دانەیــان تێکشــکاند.

کورد، نیازپاکی ناو هاوکێشەکان!

ــە دوای رووخانــی بەعــس،  بــە درێژایــی مێــژوو، بــە لایەنــی کەمــەوە ل
ــاو  ــەدا، لەن ــەو وڵات ــییەکانی ئ ــە سیاس ــەواوی هاوکێش ــو ت ــە نێ ــورد ل ک
هەمــوو هاوپەیمانێتــی و ڕێککەوتنەکانــدا، بــە نیازپاکیێکــی بــارگاوی بــە 
خۆشــباوەڕییەوە، بەشــداری کــردووە و دواجــار بــاج و قوربانــی داوە. وەک 
ــەوەی  ــە بونیادنان ــەرەکی ل ــی س ــباوەڕییەوە ڕۆڵ ــە خۆش ــورد ب ــۆن ک چ
عێراقــدا گێــڕا، ئــەو عێراقــەی هەنووکــە ســواری کەلــی شــۆڤینیەتی خــۆی 
بووەتــەوە و هەمــوو ڕێــگا و میکانیزمێــک دەگرێتــە بەر، بۆ ســەرکوتکردنی 
کــوردان و زەوتکردنــی مافەکانــی و کۆتاییهێنــان بــە دەســکەوتەکانی. بــە 
هەمــان تــۆن و ڕیتمــەوە، لــە دەســپێکی شــەڕی تیرۆریســتانی داعشــەوە، 
کــورد کەوتــەوە داوی ســاویلکەیی و شــانازیکردن بــە دۆســتایەتیی ئەمریکا 
و جیهــان، ئــەو دۆســتانەی بــە بەرچاویانــەوە، دوای ١7١٢ پێشــمەرگەی 
شــەهیدی شــەڕی تیــرۆر، پــاش داڵدەدانــی دوو ملیۆن ئــاوارە و دەربەدەری 
دەســتی شــەڕی تائیفــی عێــراق، حەشــدی پاســداران نیــوەی خاکەکــەی 
داگیــر کــردەوە و ئەنفــال و جینۆســایدێکی دیکــەی لــە خورماتــوو لــە دژیدا 

ئەنجــام دا.
لەنــاو ئــەو مێــژووە ڕەشــەی سیاســەت و بەرنامــەی پڕچەککردنــی 
ئەمریــکا بــۆ گرووپــەکان، هێــزی پێشــمەرگەی کوردســتان، وەک هێزێکــی 

یاســایی، کــە بــە گوێــرەی دەســتووری عێــراق بەشــێکە لــە دامــەزراوەی 
بەرگریــی عێراقــی، تاکــە هێــزی فەرمــی و یاســایی ناوچەکەیــە کــە لەگــەڵ 
دەرکەوتنــی داعــش، ئەمریــکا و هاوپەیمانــان لــە بــاری چــەک و لۆجســتیی 
ســەربازی )کــەم و زۆر( بــە شــێوەیەکی یاســایی و بــە ئاشــکرایی و 
فەرمــی، کۆمەکیــان کــرد. وەک چــۆن لەنــاو هەمــوو ئــەو گــرووپ و 
هێزانــەی کۆمەکیــی ســەربازی کــراون، هێــزی پێشــمەرگە تاکــە هێــز بــوو 
ــا ئــەم چرکەســاتە، ئــەو هاوکارییــە ســەربازییە ســەرەتایی و کۆمەکــە  ت
لۆجیســتییە ســادە و بــڕە کەمــەی چــەک و تفاقــی هاوپەیمانانــی لــە دژی 

ــان دەهێنــێ.  ــاوە و بەکاری تیرۆریســتان بەکارهێن
ئــەم هەڵوێســتە ڕاســتگۆ و مامەڵــە خاوێنــەی هێــزی پێشــمەرگەی 
کوردســتان لەگــەڵ هاوکارییــە ســەربازییە نێودەوڵەتییــەکان لەکاتێکدایــە، 
ــەو چەکــە ئەمریکییــە ســووک و قورســە پێشــکەوتووانەی  کــە هەمــوو ئ
کەوتنــە )یــان گەیەندرانــە!( دەســتی حەشــدی پاســداران، بــۆ کوشــتوبڕ 
و ســەرکوتکردنی ســووننە و کــورد بەکاریــان هێنــان. وەک چــۆن ســوپای 
عێــراق هەڕەشــەکانی ڕێکخــراوی تیرۆریتســیی )ئەلقاعیــدە(ی کــردە بیانوو 
و بــە چەکــی ئــەم وڵاتانــە، لــە ڕۆشــناییدا قونەشــەڕی تیرۆریســتانی پــێ 
ــەربازیدا،  ــەورەی س ــەی گ ــی پرۆس ــە میان ــدا، ل ــە تاریکاییش ــرد و ل دەک
زۆرتریــن تاوانــی لــە دژی هاونیشــتمانییە ســووننەکانی خــۆی پــێ ئەنجــام 
دەدا. ئــەو ســوپایەی کاتــێ تیرۆریســتانی داعــش ڕوویــان لــە وڵاتەکــەی 
کــرد، چــەک و تفاقــی پێشــکەوتووی ئەمریکــی دوو فیرقــەی ســەربازیی 
خــۆی، بەبــێ تەقــە و هیــچ بەرەنگاریێــک، وەک ئــەوەی ڕێککەوتنــی 
پێشــوەختەیان لەگەڵیانــدا هەبێــت، لــە مووســڵ ڕادەســتی تیرۆریســتانی 

داعــش کــرد.

پاسداران، کارگەی بەرهەمهێنانی تیرۆر

کاتێــک بــاس لــە ســوپای پاســداران دەکــرێ، یەکڕاســت خەیاڵــی مــرۆڤ 
بــۆ هەمــوو ئــەو پشــێوی و ئــاژاوە نانــەوە و ناســەقامگیرییە دەچێــت کــە 
ــە ڕۆژهەڵاتــی ناوەڕاســتدا هەیــە. ئاخــر ڕۆڵ و کاریگەریــی تێکدەرانــەی  ل
کلــک و گوێیەکانــی ئــەم ســوپایە مەزهەبییــە، هیچــی لــە ڕۆڵــی تێکــدەر 
و تیرۆرکارییانــەی ئەلقاعیــدە و داعــش و گرووپــە تیرۆریســتییەکانی 
دیکــەی دنیــای ئیســلامی، نــەک هــەر کەمتــر نییــە، بەڵکــو زیاتــر و 

ــە.  مەترسیدارتریش
حزبــوڵای لبنانــی، حەماســی فەلەســتینی، شــانە چەکــدارە ئێرانییەکانی 
ســووریا، حوســییەکانی یەمــەن و حەشــدی شــەعبی عێــراق، هەمــوو ئــەو 
ــی  ــی جێبەجێکردن ــە بەرفەرمان ــەی ســوپای پاســدارانن ک ــک و گوێیان کل
هەنگاوەکانــی ســتراتیژی پــان ئێــران - شــیعەگەریی ئاخوندەکانــی تارانــن. 
ئــەم فەوجــە خەفیفانــەی ســەر بــە پاســداران، بەســیجە مۆدێرنــەکان، لــە 
ــوازی و  ــەم پاوانخ ــەر ب ــە ب ــک ک ــەس و گوتارێ ــز و ک ــەر هێ ــەر ه بەرامب
کەڵەگاییــەی پاســداران بگــرێ، هەروەهــا بــۆ ئەنجامدانــی ئــەم ئەرکەیــان 
ــێواز  ــگا و ش ــچ ڕێ ــە هی ــڵ ل ــران، س ــەرەکیی ئێ ــی س ــی ئامانج و پێکان
و میکانیزمێکــی دوژمنکارانــە ناکەنــەوە. بۆیــە بــەلای کەســی چاودێــرەوە 
ئاســاییە کاتــێ دەبینــێ، چەتەکانــی حەشــد هەنــدێ جــار لــە مامەڵەکــردن 
لەگــەڵ نەیارەکانیــان، تەنانــەت لەگــەڵ خەڵکــی بێوەی و ســڤیل، دڕندەیی 
چەتەیەکــی داعــش تێدەپەڕێنــن. نموونــەی ئــەم درندەییانــەی حەشــد و 
دەستەخوشــکەکانی لــە عێــراق و ســووریا و لبنــان و یەمــەن کــەم نیــن.

ڕاســتییەکەی ئــەوەی ئێــران نــاوی نــاوە )هەناردەکردنــی شــۆڕش!( کــە 
پاســداران دامــەزراوەی فەرمیــی جێبەجێکردنــی ئەم کــردەی هەناردەکردنە 
و ئەجێنداکەیەتــی. لــە بنەرەتــدا ســتراتیژی هەناردەکردنــی تیــرۆرە، 
ــرس و  ــی ت ــدای چاندن ــە، ئەنجێن ــی توندڕۆیی ــە دنیاییکردن ــتراتیژی ب س

ــە.  تۆقاندن
ئەو ڕاســتییەش لە بەدیهیاتەکانە کە سپۆنســەری ســەرەکیی  پەروەردە 
و مەشــق و ڕاهێنانــی ئــەم بەســیجانە، پڕچەککــردن و دابینکردنــی 
پێداویســتییە لۆجســتییەکانیان، پشــتیووانی و هاوکاریی داراییان، سوپای 
پاســداران و بەتایبەتیــش فەپلەقــی قودســە. ئــەو تــۆڕە جاڵجاڵۆکەییــەی 
کــە ســوپای پاســداران لــەم هێــزە لۆکاڵییــەی وڵاتــەکان چنیویەتــی، 
بەرپێگرتنیــان هــەروا ســادە و ئاســا نییــە. چونکــی بە تەنیشــت ئــەم هێزە 
میلیشــیاییانەوە، ئێــران لــە لایەنــی هەواڵگــری و تەنانــەت میدیاییەشــەوە 

بــە زانیــاری و ئاراســتەکردنیان ســەپۆرتیان دەکات. 
ــە  ــی ب ــتپێهینانی ئامانجەکان ــتراتیژە و شکس ــەم س ــن ب ــە بەرگرت بۆی
ــەو  ــە شــپرژەیەی ئ ــەت و حکومەت ــەو دەوڵ ــەت ب ــی، تەنان ــزی لۆکاڵ هێ
ــو  ــردوون، بەڵک ــی ک ــاوەوەدا کرمێ ــە پاســداران لەن ــرێ ک ــەش ناک وڵاتان
ئــەوە ئەرکــی هێزگەلێکــە کــە دەرەقەتــی ئــەم پاوانخوازییــە بێــن و 
میکانیــزم و شــێواز و هێــزی تایبەتــی خۆیــان هەبێــت بــۆ بەرگرتــن 
لــە  ئەمریــکاش  سپۆنســەرەکەی.  تەمێکردنــی  و  ئەجێندایــە  بــەم 
پێشــەوەی ئــەو هێــزە زەبەلاحانــەی دنیــا دێــت کــە ســنوورێک بــۆ ئــەم 
ــە لای  ــە ل ــپ ک ــتەکەی ترم ــت. هەڵوێس ــداران دابنێ ــەی پاس تەنافبازیی
خۆیانــەوە  هــەردوو وەزارەتــی گەنجینــە و بەرگریــی ئەمریــکا بــە دەنــگ 
ــۆ  ــەن، ب ــادەکاری دەک ــوون و ئام ــەوە چ ــەرۆکی وڵاتەکەیان ــەی س داواک
ئــەوەی پــلان و بەرنامــەی ســزادانەکەی ئــەم ســوپا ترســناکە جێبەجــێ 
ــژی و  ــرۆر و توندوتی ــی تی ــەی بەرهەمهێنان ــە کارگ بکــەن، ســوپایەک ک

توندڕۆییــە. ئینجــا گرنگــی ئــەم هەڵوێســتەی ئەمریــکا لەوێــوە ســەرچاوە 
ــان  ــان مامەڵەی ــەم ســوپایەش هەم ــی ئ ــک و گوێکان ــەوا کل ــت، ک دەگرێ
لەگەڵــدا دەکــرێ. ســزایەک کــە هاوشــێوەی ســزادانی ئەلقاعیدە و داعشــە 
)ئەگەرچــی تــا ئێســتاش لــە ئاســت ئــەم دوو گرووپــە تیرۆریســتییەدا، 
ــەم  ــەڵ ئ ــاوکات لەگ ــکاوە!(. ه ــکا ئامانجــی خــۆی نەپێ ســزاکەی ئەمری
بڕیــارەی ئەمریــکادا، وڵاتانــی یەکێتیــی ئەوڕوپــا و ئەنجوومەنــی ئاســایش 
)بــە خۆپاراســتن لــە پرســی هەڵوەشــاندنەوەی ڕێککەوتنــی ئەتۆمــی!( 
هاوهەڵوێســت  و نیگەرانیــی خۆیــان لەگــەڵ ئەمریــکا لــە ئاســت ڕۆڵــی 
نەرێنــی و خراپــی ئێــران لــە ناوچەکــەدا دەربــڕی. لەکاتێکــدا ڕێککەوتنــی 
ئەتۆمــی و بەرگرتــن بــە ڕۆڵــی ئێــران و لەناویــدا ســوپای پاســداران، یەک 
پاکیجــە، کەچــی هاوپەمانەکانــی ئەمریــکا دڕدۆنگانــە مامەڵــە دەکــەن و 
پێیــان وایــە نابــێ هەوڵــە نێودەوڵەتییــەکان بــۆ ســنووردارکردنی ڕۆڵــی 
خراپــی ئێــران لــە ناوچەکــە لەگــەڵ دۆســیەی ڕێککەوتنــی ئەتۆمــی 

تێکــەڵ بکــرێ.
بەهەرحــاڵ، ئــەوەی لــەم نیــوەدا و لــە پەیوەســت بــە کلــک و گوێکانــی 
پاســداران جێــی خۆشــحاڵییە )ســەرەڕای هەنــدێ هەوڵــی نــەزۆک لێــرە و 
لەوێــی باشــووری کوردســتان، بــۆ چوونــە ژێــر بــاری بــوون بــە بەســیج 
ــە کوردســتان  ــەی ل ــەم ئەجێندای ــی ئ ــاران نەیتوان ــەڵام ت و حەشــد!(، ب
ــداری  ــیای چەک ــورددا میلیش ــاوی ک ــە هەن ــەوەی ل ــکات، ب ــێ ب جێبەج
ــەوە  ــێ بەداخ ــکات، وەل ــادە ب ــار و ئام ــۆی دروســت و تەی ــە خ ــەر ب س
)وێــڕای هەوڵــی نەپســاوەی لــە بــواری هەواڵگریــدا(، وەکوتــر توانیویەتی 
ــای  ــە تایبەتــی میدی ــای کــوردی )ب ــاو میدی میلیشــیایەکی ترســناک لەن
ــە  ــەوە. ب ــتانیدا بکات ــژ کوردس ــە گ ــکات و ب ــت ب ــی!( دروس ئەلیکتڕۆن
میدیاییانــەی  دەزگا  ئــەو  بەدواداچوونــی  و  هــەواڵ  لــە  وردبوونــەوە 
ــەوەی گوتــاری پاســداران  ــە ڕەنگدان ــە ئاســانی هەســت ب کوردســتان، ب

دەکــرێ، نــەک هــەر ئــەوە، بەڵکــو بــەم دواییانــە بووبــووە مۆدێــل، بــڕێ 
نووســەر و ڕۆژنامەنووســی کوردســتان  )کــە دەشــێ ناویــان بنێیــن 
بەســیجی مەدەنــی، یــان میلیشــیای قەڵەمــی پاســداران!( بــە تــەوس و 
شــانازییەوە، وتارەکانیــان بــۆ ماڵپەرەکانــی پاســداران بنێــرن و بــاوی 

ــەوە. بکەن

لە پەراوێزی ڕووداوەکانی ناوچەکەدا.. ئێران و 
مۆتەکەی جەنگێکی ماڵوێرانکەر

کەڵەگایی ئێران و کاردانەوەی نێودەوڵەتی

گرتووەتــەوە،  ناوەڕاســتی  ڕۆژهەڵاتــی  زۆر  گرژیێکــی  و  ئاڵــۆزی 
ــەی  ــی ناوچ ــەواوی وڵاتان ــەش، ت ــێوی و ئاڵۆزییان ــەم پش ــی ئ گەردەلوول
لــە گێژەنــی خۆیــدا لــوول داوە و ناوچەکــە و جیهانیشــی بەســەر بــەرەی 

جیــاواز دابــەش کــردووە.  
هەژموونــی ئێــران لــە وڵاتانــی )ســووریا، عێــراق، یەمــەن و لبنــان(، بــە 
هــۆی ڕۆڵــی میلیشــیاکانی )شــەبیحە، حەشــد، حووســییەکان و حزبــوڵا( 
لــە یەکلاییکردنــەوەی کێشــە و ناکۆکییــەکان. هەروەهــا کاریگەریــی ئــەو 
هێــزە میلیشــیاییانەی پاشــکۆی ئێــران، لــە ئاراســتەکردنی ڕووداوەکانــی 
ــێ و  ــەوەی ململان ــە قووڵکردن ــە و دەرکەوتەکاتیــان ل ــە، ئەمان ــەو وڵاتان ئ
ناکۆکیــی ناوچەیــی و هەرێمایەتــی، ڕۆژەڤــی گەرمــی جیهــان و ناوچەکــەن 

و کاردانــەوەی جیاوازیــان بــەدوای خۆیانــدا هێنــاوە.
لــەم بارەیــەوە ئەمریــکا لەســەر زاری )ریکــس تیلرســۆن، وەزیــری 
دەرەوە(ی خــۆی، هۆشــداری دایــە وڵاتــان و گرووپەکانــی ناوچەکــە لــەوەی 
لبنــان نەکەنــە گۆڕەپانــی شــەڕی بــە وەکالــەت و پشــتیووانیی خــۆی بــۆ 
ــی  ــاوکات جەخت ــردەوە. ه ــات ک ــان دووپ ــەروەریی لبن ــەربەخۆیی و س س
ــەدا  ــەو وڵات ــە و میلیشــیا ل ــزی بێگان ــەوە کــە شــوێنی هێ ــەوە کردووەت ل

نابێتــەوە.

لای خۆیشــیەوە وتەبێــژی وەزارەتــی دەرەوەی ئەڵمانیــا جەختــی لەســەر 
ــەڕ  ــی ســعوودیە لەم ــە نیگەرانییەکان ــا ل ــە ئەڵمانی ــەوە، ک ــەوە کردووەت ئ
دەســتتێوەردانی ئێــران لــە یەمــەن و پشــتییوانیکردنی ڕژێمــی ئەســەد و 

حزبــوڵای لبنانــی تێــدەگات.
ــیا و  ــکا، ڕووس ــان )ئەمری ــتیووانیی لبن ــۆ پش ــی ب ــی نێودەوڵەت گرووپ
ــە  ــان ل ــان لەســەر پاراســتنی لبن ــدا جەختی ــە بەیاننامەیەک فەڕەنســا(، ل
گــرژی و ئاڵۆزییەکانــی ناوچەکــە و گرنگیــی گەڕاندنــەوەی )هاوســەنگیی 
کارا و زینــدوو( بــۆ دامــەزراوە دەســتووری و شــەرعییەکانی دەوڵــەت لــە 

ــەوە. ــات کردووەت ــان دووپ لبن
ــووەکان،  ــەوە یەکگرت ــتیی نەت ــداری گش ــش، ئەمین ــۆ گۆتیری  ئەنتۆنی
نیگەرانیــی خــۆی لەمــەڕ قەیرانــی سیاســیی لبنــان. هــاوکات ســووربوونی 
نەتەوەیەکگرتووەکانی لەســەر پاراســتنی ســەربەخۆیی و ســەروەریی لبنان 
ــیدار،  ــەی مەترس ــی دیک ــی و ململانێ ــەرهەڵدانی ناکۆک ــە س ــن ل و ڕیگرت

دووپــات کــردەوە. 

سعوودیە و ستراتیژی نوێ

ســەعد حەریــری، ســەرۆکی حکوومەتــی لبنــان، هــۆکاری دەســت 
ــەی و  ــە وڵاتەک ــران ل ــۆ دەســتێوەردانەکانی ئێ لەکارکێشــانەوەی خــۆی ب
ــدەوە.  ــەرعییەکانی وڵات گەڕان ــەزراوە ش ــەر دام ــوڵا بەس ــی حزب هەژموون
ــێ،  ــدا دەڵ ــە وەڵام ــوڵا ل ــتیی حزب ــداری گش ــڕوڵا، ئەمین ــەن نەس حەس
ــت  ــر. پەیوەس ــی ت ــعوودیەیە و هیچ ــری کاری س ــگاوەی حەری ــەو هەن ئ
بــەم پێشــهاتانە، )نەدیــم قەتیــش(، نووســەر و ڕۆژنامەنووســی لبنانــی، 
لــە وتارێکیــدا ڕۆژنامــەی )ئەلشەرقولئەوســەت( نووســیویەتی: “ گوتــاری 
دەســت لەکارکێشــانەوەی ســەرۆک ســەعد حەریر، تەنیا هەشــت خوولەکی 

خایانــد، ئــەم هەشــت خوولەکــەش، کۆتایــی بــە هەشــت ســاڵ مانــەوەی 
بــەزۆر - الاقامــە الجبریــە -ی لبنــان لــە باوەشــی ســووریا و ئێــران هێنــا”.
پێشــتر و بــە پێــی ڕێککەوتنێکــی سیاســی، لایەنەکانــی لبنــان لەگــەڵ 
حزبــوڵا گەیشــتنە ئەنجامێــک. دیوێکــی ڕێککەوتنەکــە، بێلایەنــی لبنان بوو 
لە شــەڕی ســووریا و ڕۆڵی حزبوڵا لەو جەنگە و هەڵوێســتە سیاســییەکان 
لەمــەڕ ململانێــی ئیــران و ســعوودیە، بــەڵام بە قســەی نووســەری بابەتەکە 
: “ سیاســەتەکانی حزبــوڵا  نــەک هــەر گۆڕانیــان بەســەردا نەهــات، بەڵکــو 
ــی  ــعوودیە و بەرژەوەندییەکان ــە دژی س ــی ل ــەتە توندەکان ــەر سیاس لەس

ئاسایشــی نەتەوەیــی هاوبەشــی عەرەبــی بــەردەوام بــوو”. 
لــە لایەکــی دیکــە، دوای ئــەوەی لــە لایــەن حوســییەکانەوە کرایــە 
ئامانجــی بۆردوومانــی مووشــەکی بالیســتی، ســعوودیە ڕایگەیانــد کــە بــە 
ــۆ  ــردن ب ــە ئاماژەک ــادات حزبوڵایەکــی دیکــە )ب ــگا ن ــچ شــێوەیەک ڕێ هی
بزووتنــەوەی حوســییەکان( لــە یەمــەن دروســت ببێــت و ببێتــە هەڕەشــە 
بۆســەر ســەقامگیری و ئاشــتی لــە ناوچەکــەدا. بــۆ ئەمــەش )عەبدوڵــا 
ئەلدۆســەری( لــە وتارێکیــدا کــە لــە ڕۆژنامــەی )ئەلشەرقولئەوســەت( بــاو 
ــی،  ــوڕی ســەلمان گوت ــەد ک ــەوە، نووســیویەتی: “ شــازادە محەم کراوەت
ئێمــە دەزانیــن کــە گەیشــتن بــە ڕووگەی مووســڵمانان، ئامانجی ســەرەکیی 
ڕژێمــی ئێرانــە. بۆیــە چــاوەڕێ ناکەیــن تا شــەڕەکە دێتە ســعوودیە، بەڵکو 
شــەڕەکە دەبەینــە ماڵــی ئــەوان”. بــە بۆچوونــی نووســەر، ئــەم قســانەی 
شــازادەی جێنشــین، جگــە لــەوەی پەیامێکــی ڕوون و ڕاشــکاو بــوون بــۆ 
ــش  ــاوکات هۆشــداریێکی توندی ــە، ه ــی و ناوچەک ڕای گشــتیی نێودەوڵەت
ــە  ــەی ل ــڕۆژە تێکدەرانەک ــە پ ــاران ل ــەر ت ــەوەی ئەگ ــران، ب ــۆ ئێ ــوون ب ب
ناوچەکــە بــەردەوام بێــت، ئــەوا ســعوودیە جەنگەکــە دەباتــەوە گۆڕەپانــی 

خۆیــان و میلیشــیاکانیان.  

هاوکاتــی ئــەو کاردانــەوە هەرێمایەتیانــە، باڵوێــزی ئەمریــکا لــە نەتــەوە 
یەکگرتووەکانیــش دەڵــێ: “ وڵاتەکەمــان هەرگیــز چــاو لــەو پێشــێلکارییە 
ــەم  ــەوە ناپۆشــێ”. ئ ــەن ئێران ــە لای ــی ل ترســناکانەی یاســای نێودەوڵەت
هەڵوێســتەی ئەمریــکاش، خەیاڵمــان دەباتەوە ســەر قســەیەکی بەناوبانگی 
هێنــری کیســنجەر لــە پەرتووکەکــەی خۆیــدا بــە نــاوی )سیســتەمی نوێــی 
ــردن و  ــزای یاریک ــژوو س ــان زوو، مێ ــگ ی ــێ : “درەن ــە دەڵ ــی(، ک جیهان

سەرکێشــیی ســتراتیژی دەدات”.  

ئەگەری شەڕ، یان کارتەکانی فشار؟  

ئێــران  ئیــدی  پێیانوایــە،  ناوچەکــە  لــە چاودێرانــی سیاســی  زۆر 
کەوتووەتــە نــاو ســێرەی هاوپەیمانیــی ئەمریــکا - ســعوودیە. ئەمــەش بــە 
هــۆی ســووربوونی تــاران لەســەر سیاســەتی هەناردەکردنــی ئایدیۆلۆژیای 
و  پێشــێلکردن  پشــتیووانیکردنی،  و  تیــرۆر  دنەدانــی  تایەفەگەریــی، 

ــە..  ــی ناوچەک شــکاندنی شــکۆ و ســەروەریی وڵاتان
ــی دیکــە، نووســەری ناســراوی  ــە زۆر بۆچوون ــاواز ل ــەم ڕووەوە، جی ل
ــە  ــە ل ــیکاریدا ک ــینێکی ش ــە نووس ــوان( ل ــاری عەت ــەرەب، )عەبدولب ع
ــی  ــە ڕوودان ــاژە ب ــەوە، ئام ــاوی کردووەت ــوم( ب ــرای الی ــەی )ال ڕۆژنام
جەنگێکــی گــەورە دەکات و دەڵــێ : “ ناوچەکەمــان لەســەر لێــواری 
جەنگێکــی ترســناک دایــە…… ئــەو پرۆســەی پاکســازییەیش کــە شــازادە 
محەممــەد کــوڕی ســەلمان لــە دژی بــەرەی ناوخــۆ دەســتی داوەتــێ، لــە 

ــە”. ــی هەرێمایەتیی ــیناریۆی جەنگێک ــدا پێشــەکی س بنەڕەت
و  پێشــبینی  ئــەم  وتارەکەیــدا،  لــە  ئەلدۆســەری(ش  )عەبدوڵــا 
پشتڕاســت  شــەڕ،  هەڵگیرســانی  دەربــارەی  )عەتــوان(  گریمانانــەی 
دەکاتــەوە. ئەلدۆســەری پێیوایــە ئەمجــارە نــەک بــە شــێوەی سیاســی و 

دیبلۆماســی، بەڵکــو بــە زمانــی ســەربازی و هێــز، ئەمریــکا و ســعوودیە 
لەســەر ڕەفتــارە دوژمنکارەکانــی، ســزای ئێــران دەدەن و دەڵــێ: “ 
نوێیــەی ســعوودیە  ســتراتیژە  ئــەم  پشــتیووانی  ئەمریــکا  ئیــدارەی 
ــر  دەکات. چاوەروانیــش دەکــرێ کــە کۆشــکی ســپی دەســەڵاتێکی زیات
بدەنــە ســعوودیە و چــرای ســەوزی بــۆ داگیرســێنن، تــا وەڵامــی گێچەڵــە 
دەریایــی و ئاســمانییەکانی ئێــران لــە کەنــداوی عەرەبــی و گــەرووی 

ــەوە.  ــز، بدات هورم
)عەتــوان( وردتــر بــاس لــەو پیــلان و ســیناریۆیە دەکات و دەنووســێ: 
“ ئــەوەی ئێســتا دەگــوزەرێ، بەشــێکە لــە چوارچێــوەی پلانێکــی 
ــۆ شــەڕێکی تایەفــی،  ــژراو و زەمینەســاز ب ــە وردی داڕێ پێشــوەختەی ب
ــەم  ــەرەکیش ل ــی س ــی(. ئامانج ــی عەرەب ــی )نەتەوەی ــە بەرگ ــەڵام ب ب
جەنگــە، شــکاندنی هێــزی هەڵکشــاوی ئێرانــی )شــیعەگەری( و لێدانــی 
بــاڵ و پاشــکۆ و کلکەکانیەتــی لــە یەمــەن و لبنــان و عێــراق، بــە 

پشــتییوانیی ئەمریــکا و ئیســرائیل و وڵاتانــی هەرێمایەتــی”.
و  هاتــووە  کۆتایــی  کــۆن  ســعوودیەی  )عەتــوان(  بۆچوونــی  بــە 
هەنووکــە ســعوودیەیەکی دیکــە، بــە بەرگێکــی نــوێ لــە دایکبــووە. 
دامەزرێنــەری ســعوودیەی نوێــش، شــازادە محەممــەد کــوڕی ســەلمانە، 
ــێ  ــە نەرمــی و بەب ــی قۆناغــی یەکەمــی ســیناریۆکە ب ــە تێپەڕاندن کــە ب
ئاســتەنگ، توانــی هــەر چــوار جومگــەی ســەرەکیی دەوڵــەت )ئابــووری، 
ــکات.  ــڕۆڵ ب ــی( کۆنت ــەزراوەی ئاین ــوپا، دام ــایش و س ــدن، ئاس ڕاگەیان
بــە ڕای ئــەو، ئێســتا لــە ســەروبەندی دەســتپێکردنی قۆناغــی دووەمــی 
ســیناریۆیەکە دایــن، کــە ئەویــش جەنگــە. جەنگێــک لەگــەڵ خۆیــدا هیــچ 
وڵاتێکــی ناوچەکــە وەک تەماشــاکار ناهێڵێتــەوە، بەڵکــو هەریەکــە و 
ڕۆڵێکــی دیاریکــراوی تێــدا دەگێــڕێ و دەڵــێ: ” پــاش چەنــد ڕۆژ و 

هەفتەیەکــی دیکــە، قۆناغــی دووەم و مەترســیدارتر دەســت پێــدەکات، 
ئەویــش ڕووبەڕووبوونــەوەی ســەربازیی نێــوان ســعوودیە و ئێرانــە و 

ــت”. ــە دەبێ ــەن ســەرزەمینی جەنگەک یەم

نووسەر لە چەند دێڕێکدا…

- نووری ئیبراهیم عەلی، ناسراو بە نووری بێخاڵی
- ساڵی ١97١ لە ڕواندز لەدایک بووە

- بەکالۆریۆس لە زمانی عەرەبی )زانکۆی سەڵاحەددین - ١994(
- ئەندامی کارای سەندیکای ڕۆژنامەنووسانی کوردستان

- ئەندامی فیدراسیۆنی نێودەوڵەتی ڕۆژنامەنووسان

بەرهەمە چاپکراوەکانی نووسەر…

١-لــە پێنــاو هۆشــیاریی نەتەوەییــدا، ســاڵی ٢٠٠٠، باوکراوەکانــی هەفتەنامــەی 
. میدیا

ــە هاوبەشــی، ٢٠٠٢،   ــڕان ب ــی، وەرگێ ــی مەدەن ــی کۆمەڵ ــروگازی چەمک ٢- گی
ــا. ــی نم ــری و ئەدەبی ــەوەی فیک ــەنتەری لێکۆڵین ــی س باوکراوەکان

ــی  ــە هاوبەشــی، ٢٠٠3، باوکراوەکان ــڕان ب ــۆرت، وەرگێ ــەی فڕانکف 3- قوتابخان
ــەوەی فیکــری و ئەدەبیــی نمــا. ســەنتەری لێکۆڵین

ســەنتەری  باوکراوەکانــی   ،٢٠٠6 ڕۆژنامەنووســی،  کاری  و  ڕاگەیانــدن   -4
ســۆران. ڕۆشــنبیریی 

٥- شــەڵاڵم بــە عەتــری ئێــوارە - شــیعر، ٢٠١٠، باوکراوەکانــی ســەنتەری 
مێرگەســوور. ڕۆشــنبیریی 

6- دیدگا - لێکۆڵینەوەی فیکری و وتاری ڕۆژنامەنووســی ٢٠١٨، باوکراوەکانی 
ئەکادیمیــای بەدرخــان بۆ توێژینــەوەی ڕۆنامەوانی و کولتوور.

ــای  ــی ئەکادیمی ــە باوکراوەکان ــە - گۆشــەی ڕۆژنامەنووســی ٢٠١٨، ل 7- ڕوانگ

ــوور. ــی و کولت ــەوەی ڕۆژنامەوان ــۆ توێژین بەدرخــان ب
٨- ســەفەر نیشــتمانی نییــە و موســافیر هــەر هیــچ - شــیعر ٢٠١٨، لــە 
ڕۆژنامەوانــی و  تویژینــەوەی  بــۆ  بەدرخــان  ئەکادیمیــای  باوکراوەکانــی 

کولتــوور.
9- کــورد لەنــاو ســێرەی ئینگلیــزدا، ٢٠١٨، لــە باوکراوەکانــی دەســتەی 
دیموکراتــی کوردســتان. پارتیــی  پیشــەییەکانی  و  ڕێکخــراوە جەمــاوەری 

